
1. “Bazarlar iqtisadi fəaliyyəti təşkil etmək üçün daha yaxşı vasitədir” - prinsipini Adam Smitin 

“görünməz əl” anlayışından istifadə etməklə əsaslandırın. 

 

Cavab: Ekonomiksin 10 prinsipindən birinə görə bazarlar iqtisadi fəaliyyəti təşkil etmək üçün adətən 

yaxşı üsuldur. Bazar iqtisadiyyatı çoxlu müəssisə və ailə təsərrüfatlarının əmtəə və xidmətlər 

bazarlarında qarşılıqlı münasibətdə olarkən verdikləri müstəqil qərarları vasitəsilə sərvətləri bölüşdürən 

iqtisadiyyatdır. Bazar iqtisadiyyatında müəssisələr kimi işə götürəcəklərinə və nə istehsal edəcəklərinə, 

ailələr isə nə istehlak edəcəklərinə və hansı müəssisədə işləyəcəklərinə özləri qərar verirlər. Bu da 

onların bazarda qarşılıqlı münasibətdə olmasını təmin edir. Axı bazar iqtisadiyyatında heç kəs cəmiyyətin 

bütövlükdə iqtisadi rifahını düşünmür. Sərbəst bazarlar ilk növbədə öz rifahlarını düşünən müxtəlif 

əmtəə və xidmətlərin alıcı və satıcılarından təşkil olunur. Adam Smit belə bir müşahidə aparmışdır ki, 

bazarlarda qarşılıqlı əlaqədə olan ailə və müəssisələr sanki "görünməz əl" yəni bazar mexanizmi 

tərəfindən arzu olunan nəticələrə doğru yönəldilir. Qiymətlər, həm bir malın cəmiyyət üçün dəyərini, 

həm də bu malın istehsalının cəmiyyətə nəyin bahasına başa gəldiyini göstərir. Çünki nəyi alıb, nəyi 

satmaq kimi qərarları qəbul edərkən ailə və müəssisələr qiymətə nəzər saldıqlarına görə özləri də 

bilmədən öz hərəkətlərinin ictimai fayda və məsrəfərini nəzərə almış olurlar. Nəticədə qiymətlər həmin 

fərdi qərar verənlərin hərəkətlərini elə şəkildə yönləndirir ki, cəmiyyətin bütövlüklə rifahı maksimal 

dərəcədə artmış olsun. 

 

2. Bazar iflasının mahiyyətini və onun baş verməsinin əsas səbəblərini izah edin. (prinsip 7) 

 

Cavab: Bazarın öz-özünə resursları səmərəli bölüşdürmək iqtidarında olmaması vəziyyətini təsvir 

edərkən iqtisadçılar «bazarın müvəffəqiyyətsizliyi (iflas)» terminindən istifadə edirlər. Bazarın 

müvəffəqiyyətsizliyi hallarından biri də yan təsirlərdir. Yan təsirlər adı altında bir insanın fəaliyyətinin 

digərlərinin rifahına təsiri başa düşülür. Məsələn,Əgər kimya zavodu atmosferə buraxılan zəhərli 

maddələrin təmizlənməsi üzrə xərcləri öz üzərinə götürməkdən imtina etsə o, ətraf mühitə böyük ziyan 

vurmuş olacaqdır. Bu halda, dövlət ekoloji sahədə münasibətləri tənzimləyən qanunvericiliyin köməyilə 

cəmiyyətin iqtisadi rifahını yaxşılaşdırmaq imkanına malikdir. Bazarın iflasının mümkün olan digər halı 

hər hansı bir firmanın və yaxud kompaniyalar qrupunun bazar üzərində nəzarətinin bərqərar olmasıdır. 

Bazar üzərində hökmranlıq – bazar qiymətləri səviyyəsinə iqtisadi subyektin (yaxud bazar subyektlərinin 

kiçik qrupunun) həlledici təsir etmək qabiliyyətidir. Fərz edək ki, kiçicik şəhərdə yalnız bir quyu var, lakin 

suya bütün sakinlərin ehtiyacı var. Quyu sahibi bazar gücünə malikdir - bu halda su satışında inhisarçı 

mövqeyə malikdir, o, rəqabət sferasından kənarda qalır, rəqabət vasitəsilə «görünməz əl» tərəflərin 

maraqlarının qorunmasına nəzarət edir. Bu halda, inhisarçının müəyyən etdiyi suyun qiymətinin meriya 

tərəfindən tənzimlənməsi bazarın iqtisadi səmərəliliyini xeyli artıra bilər. 

 

3. İnsanların qərarları necə qəbul etdiklərini ifadə edən əsas iqtisadi prinsipləri (4 prinsip) qeyd edin və 

onların hər birinin mahiyyətini açıqlayın. 

 

Cavab: İqtisadiyyatdakı dəyişmələr insanların davranışlarından asılıdır və resurslar qıt olduğu üçün 

insanlar fayda və məsrəfi nəzərə alaraq qərarlar qəbul edirlər. İlk 4 prinsip insanların necə qərar qəbul 

etməsi ilə bağlıdır.  

 

Prinsip 1. İnsanlar seçimlərlə üzləşir: qərarları qəbul etmək bir neçə seçimdən yalnız birini seçmək tələb 

edir, silah və ya qida, səmərəlilik və ya ədalət və.s 

 

Prinsip 2. Bir şeyin dəyəri onu əldə etmək üçün imtina olunanlarla ölçülür: İnsanlar bir-birini əvəz edən 

seçimlərlə qarşılaşdıqlarına görə hər hansı bir qərarın qəbul edilməsi üçün bir neçə alternativ qərarın 

gətirə biləcəyi fayda və məsrəflərin müqayisəsi zəruridir. Universitetə getmək yoxsa işləmək? Dərsə 

getmək yoxsa yatmaq?  



 

Prinsip 3. Rasional insanlar marjinal faydanı düşünürlər: İqtisadçılar, mövcud fəaliyyət planında kiçik 

artımlara səbəb olan əlavələrə marjinal dəyişmə deyirlər. Bir çox hallarda ən yaxşı qərarlar marjinal 

faydanı düşünməklə verilir. Ağıllı bir qərar verən şəxs hər hansı hərəkəti yalnız onun marjinal faydası 

marjinal maya dəyərini üstələdikdə baş verir. 

 

Prinsip 4. İnsanlar stimullara cavab verirlər: Stimul-hər hansı bir işi görmək üçün həvəs oyadıcı amil və ya 

vadaredici səbəbdir. İnsanlar fayda və məsrəfləri müqayisə etmək vasitəsilə qərar verdiklərinə görə, 

fayda və məsrəflər dəyişdiyi təqdirdə insanların davranışları da dəyişə bilər. Məsələn: Benzinin 

qiymətinin qalxması və nəticəsi, sürücülərin təhlükəsizlik kəmərindən istifadəsi ilə bağlı qanun və onun 

nəticələri və.s. Əgər stimullar dəyişdirilərsə, insanların davranışları da dəyişəcəkdir. 

 

4. İqtisadi modelin mahiyyətini izah edin və modelin reallığı necə əks etdirdiyini nümunə üzərində 

əsaslandırın. 

 

Cavab: İqtisadçılar öz təcrübəsində ən müxtəlif modellərdən istifadə edirlər. Bu modellər diaqramlardan, 

cədvəllərdən, bərabəliklərdən ibarət olur. İqtisadi modellərdə bir çox hissələr, məlumatlar çatışmır. Buna 

baxmayaraq, əslində onların çatışmazlığı bizə həqiqətən mühüm olan şeyi dərk etməyə imkan verir. 

İqtisadçının model bütün iqtisadi amilləri nəzərə ala bilmir. Bütün modellər müəyyən fərziyyələr və 

ehtimallarla qurulmuşdur. İqtisadçılar öz təhlillərində öyrənilən məsələyə dəxli olmayan amillərin iştirak 

etməsinə yol vermirlər. İqtisadi nəzəriyyələr həqiqəti sadələşdirir və bununla da bizim dünyanı dərk 

etməyimiz asanlaşır. Məsələn, dövri axın diaqramı bazarlar vasitəsilə ailə və müəssisələr arasında pulun 

necə dövr etdiyi göstərən vizual modeldir. Bu modeldə əhəəmiyyətli sayıla biləcək bir çox detal istisna 

edilir. Məsələn, dövlətin və beynəlxalq ticarətin rolunu göstərmir. Yalnız bu detallar iqtisadiyyatın 

təşkilini sadə şəkildə başa düşmək üçün vacib deyil. İqtisadiyyatın müxtəlif hissələrinin necə birləşdiyi 

barəsində düşünərkən dövri-axın diaqramı öz sadəliyi ilə çox faydalıdır. 

 

5. İstehsal imkanları modelindən istifadə edərək “səmərəlilik” ideyasını izah edin. 

 

Cavab: İstehsal imkanları həddi iqtisadiyyatın istehsal edə biləcəyi məhsulların mümkün 

kombinasiyasının miqdarını göstərir. İqtisadiyyat həddin üzərində və ya daxilində olan istənilən 

kombinasiyanı istehsal edə bilər. İqtisadiyyatın mövcüd resursları ilə həddin çöl tərərfində olan 

nöqtələrə nail olmaq mümkün deyil. Hər hansı bir istehsal miqdarı o vaxt səmərəli sayılır ki, qıt olan 

resurslardan maksimum istifadə olunsun. İstehsal imkanları həddinin içərisində deyil, üzərində olan 

nöqtələr səmərəli istehsal miqdarlarını göstərir. Bu nöqtələrin hər hansı birinin üzərində, məsələn A 

nöqtəsində, hər hansı bir məhsulun istehsalını artırmaq üçün digər C nöqtəsindəki məhsulun istehsalını 

mütləq azaltmaq lazımdır. B nöqtəsi qeyrisəmərəli nəticəni göstərir. Bəzi səbəblərdən, qaynaqlanaraq 

iqtisadiyyat mövcud olan resurslarla istehsal edə biləcəyindən daha az məhsul istehsal edir. B 

nöqtəsində yalnız 300 avtomobil və 1 000 

kompüter istehsal olunur. Səmərəsizliyin 

səbəbi ortadan qaldırılsa, iqtisadiyyat B 

nöqtəsindən A nöqtəsinə keçə bilər və 

bununla da həm maşın həm də kompüter 

istehsalını müvafiq olaraq 700 və 2 000 

ədədə qədər artıra bilər. 

 

 

 

 

 



6. Pozitiv və normativ təhlilin mahiyyətini izah edin və onlar arasındakı fərqi nümunə üzərində 

əsaslandırın. 

 

Cavab: Bizi əhatə edən aləm haqqında iki tip yanaşma mövcuddur. İqtisadçıların üzərinə götürdükləri bu 

ikili rolu aydınlaşdırmaq üçün biz onların iqtisadi dili necə istifadə etdiklərinə nəzər yetirək. Pozitiv 

yanaşma təsviri xarakterə malikdir və həyatı bizə olduğu kimi təsvir edir. İkinci tip yanaşma normativdir. 

Normativ yanaşma təklif xarakterinə malikdir, burada həyatın necə olacağı haqqında danışılır. Məsələn, 

Polli: «Minimum əmək haqqı qanunları işsizliyə səbəb olur». Norma: «Hökümət minimum əmək haqqını 

qaldırmalıdır». Pollinin iddiası doğru olarsa, bu, Normanın minimum əmək haqqının qaldırılması 

haqqında fikrinin qəbul olunmamasına gətirib çıxara bilər. Pozitiv və normativ fikirlər arasındakı əsas 

fərq bizim onların doğruluğunu necə müəyyən etməmizdən ibarətdir. Pozitiv təhlil izahedici, normativ 

təhlil isə göstərişverici təhlil adlanır. 

 

7. “Dövrü axın” modelinin təsvirini çəkin. Modeldəki axınlara ixtiyari nümunə göstərməklə 

iqtisadiyyatın necə fəaliyyət göstərməsini izah edin. 

 

Cavab: İqtisadiyyat müxtəlif fəaliyyətlərlə - almaq, satmaq, işləmək, işə götürmək, istehsal etmək və s. - 

məşğul olan milyonlarla insandan ibarətdir. İqtisadiyyatın necə işləməsini başa düşmək üçün bu 

fəaliyyətlər haqqında düşüncələrimizi sadələşdirən bir yol tapmalıyıq. Başqa sözlə, iqtisadiyyatın necə 

təşkil olunduğunu və iqtisadiyyatda müxtəlif iştirakçıların bir-biri ilə necə əlaqəli olduğunu ümumi halda 

izah edən modelə ehtiyacımız var.Bu diaqram iqtisadiyyatın təşkil olunmasının sxematik modelidir.Bu 

modeldə, sadələşdirilmiş iqtisadiyyat yalnız iki növ qərar verənlərdən ibarətdir - ailə təsərrüfatları və 

müəssisələr. Müəssisələr əmək, torpaq və kapital (binalar və avadanlıqlar) kimi amillər istifadə edərək 

məhsul istehsal edir. Bu amillər istehsal amilləri adlanır. Ailə təsərrüfatları istehsal amillərinə sahibdirlər 

və müəssisələrin istehsal etdiyi bütün əmtəə və xidmətləri istehlak edirlər. Ailə təsərrüfatları və 

müəssisələr iki növ bazarda bir-biri ilə əlaqəyə girir. Əmtəə və xidmətlər bazarında ailə təsərrüfatları 

alıcı, müəssisələr isə satıcıdır. Daha dəqiq desək, ailə təsərrüfatları müəssisələrin istehsal etdiyi əmtəə və 

xidmətləri alırlar. İstehsal amilləri bazarında ailə təsərrüfatları satıcı, müəssisələr isə alıcıdır. Bu bazarda, 

ailə təsərrüfatları mənsub olduqları istehsal amillərini müəssisələrə əmtəə və xidmət istehsalı üçün 

təqdim edirlər. Dövri-axın diaqramının iç halqası istehsal amili və əmtəə axınlarını göstərir. Dövri-axın 

diaqramının çöl halqası müvafiq olaraq pulun hərəkətini göstərir. 

 

  



8. Tutaq ki, ABŞ-da bir təyyarə istehsalı 5.000 saat, köynək istehsalı isə 4 saat əmək tələb edir. Çində 

bir təyyarə istehsalı üçün 20.000 saat, bir köynək istehsalı isə 8 saat əmək tələb edir. Bu ölkələr necə 

ticarət edəcəklər? 

 

Cavab: Bu məsələni cavablandırmaq üçün icarət üçün əsas amil olan nisbi üstünlüyü hər iki əmtəə üçün 

araşdırmaq lazımdır  

 1. ABŞ-ın Nisbi Əmək Dəyəri: 

 • 1 təyyarə istehsal etmək üçün ABŞ 5,000 saat işçi qüvvəsi tələb edir, bu isə 1 köynək istehsal etmək 

üçün sərf olunan 4 saata nisbətdə (5,000 / 4) = 1,250 köynəyə bərabərdir. 

 • Yəni, ABŞ 1 təyyarə istehsal etmək əvəzinə 1,250 köynək istehsal edə bilər. 

 2. Çinin Nisbi Əmək Dəyəri: 

 • 1 təyyarə istehsal etmək üçün Çin 20,000 saat işçi qüvvəsi tələb edir, bu isə 1 köynək istehsal etmək 

üçün sərf olunan 8 saata nisbətdə (20,000 / 8) = 2,500 köynəyə bərabərdir. 

 • Yəni, Çin 1 təyyarə istehsal etmək əvəzinə 2,500 köynək istehsal edə bilər. 

 

Bu müqayisədən görünür ki, ABŞ 1 təyyarə istehsal etmək üçün daha az köynək istehsalından imtina edir 

(1,250 köynək) və buna görə təyyarə istehsalında nisbi üstünlüyə malikdir. Çin isə köynək istehsal 

etməkdə nisbi üstünlüyə malikdir, çünki 1 köynək istehsal etmək üçün 8 saat sərf edir və bununla ABŞ-

dan daha az imtina edir. 

 

Nəticə: 

ABŞ təyyarə istehsalında, Çin isə köynək istehsalında nisbi üstünlüyə malikdir. Buna görə də bu iki ölkə 

arasındakı səmərəli ticarət aşağıdakı şəkildə olmalıdır: 

 

 • ABŞ təyyarə istehsal edib Çinə ixrac edir. 

 • Çin köynək istehsal edib ABŞ-a ixrac edir. 

 

Bu şəkildə hər iki ölkə öz nisbi üstünlüyə malik olduğu məhsulları istehsal edib ixrac etməklə ticarətdən 

fayda əldə edə bilər. 

 

9. Mütləq və nisbi üstünlük anlayışının məzmununu nümunə əsasında izah edin. 

 

Cavab: İqtisadçılar işçinin, firmanın və ya millətin istehsalatını məhsuldarlığını bazarın digər 

subyektlərinin məhsuldarlığı ilə müqayisə edərkən, mütləq üstünlük terminindən istifadə edir. Hesab 

edilir ki, hansısa bir malın istehsalı üçün daha az həcmdə resurs istifadə edən istehsalçı o məhsulun 

istehsalında mütləq üstünlüyə malikdir. Mütləq üstünlük məhsul istehsalçılarının əmək məhsuldarlığına 

əsasən müqayisə edilməsidir. İki istehsalçının alternativ xərclərini təsvir edərkən iqtisadçılar nisbi 

üstünlük terminindən istifadə edirlər. Nisbi üstünlük məhsul istehsalçılarının istehsalın alternativ 

dəyərinə əsasən müqayisə edilməsidir. Malın istehsalının əldən verilmiş imkanlarının ən aşağı xərcləri 

olan istehsalçı digər istehsalçılara nisbətən nisbi üstünlük əldə edir. Məsələn, fərz edək ki ABŞ və 

Yaponiya yalnız iki mal (avtomobil və mühərrik) istehsal edir. ABŞ bütün resurslarını avtomobil 

sənayesinə yönəltikdə 1 ilə 1500 avtomobil və 0 mühərrik, bütün resularını mühərrik sənayesinə 

yönəltdikdə isə 3000 mühərrik və 0 avtomobil istehsal edə bilir. Yaponiya isə bütün resurslarını 

avtomobil sənayesində istifadə etdikdə 1 ildə cəmi 800 avtomobil, bütün resurlarını mühərrik 

sənayesində istifadə etdikdə isə 2000 mühərrik istehsal edə bilir. ABŞ Yaponiyadan həm daha çox 

avtomobil, həm də daha çox mühərrik istehsal edə bildiyi üçün hər iki sahədə mütləq üstünlüyə malikdir. 

Amma ABŞ 3000 mühərrik istehsal edə bilmək üçün 1500 avtomobil istehsalından imtina etməlidir. 

Deməli ABŞ üçün 1 mühərrik istehsalının alternativ dəyəri 0.5 (1500/3000) avtomobildir. Yaponiya isə 

2000 mühərrik istehsal etmək üçün 800 avtomobilin istehsalından imtina etmələdir, yəni 2000 mühərrik 

istehsalının alternativ dəyəri 800 avtomobil və yaxud, 1 mühərrikin alternativ dəyəri 0.4 (800/2000) 



avtomobildir. Deməli, mühərrik istehsalında Yaponiyanının alternativ xərci kiçikdir, nisbi üstünlük 

Yaponiyadadır. Avtomobil istehsalında isə alternativ dəyərlər müvafiq olaraq mühərrik üçün olan 

alternativ dəyərin tərsi olur. Yəni ABŞ üçün avtomobilin alternativ dəyəri 2 mühərrik (0.5-in tərsi), 

Yaponiya üçünsə 2.5 (0.4-ün tərsi) mühərrikdir. Avtomobil istehsalında ABŞ-ın alternativ xərci daha aşağı 

olduğu bu sahədə ABŞ nisbi üstünlüyə malikdir 

 

10. Ticarət baxımından nisbi və mütləq üstünlüklərdən hansının daha mühüm olmasını izah edin və 

fikrinizi nümunə üzərində əsaslandırın. 

 

Cavab: Əgər hər bir şəxs nisbi üstünlüyə malik olduğu sahədə əmtəə istehsalı üzrə ixtisaslaşarsa, 

iqtisadiyyatda ümumi məhsul istehsalı artar və ümumi istehsalın bu artımı hamı üçün faydalı olar. Əgər 

bir şəxs məhsulu digər şəxsə nisbətən daha az xərc sərf etməklə istehsal edə bilirsə onda deyirlər ki, 

həmin şəxs bu məhsulun istehsalı sahəsində mütləq üstünlüyə malikdir. Əgər hər hansı bir şəxs üçün 

məhsulun istehsalmda alternativ dəyər daha aşağıdırsa onda deyirlər ki, həmin şəxs bu məhsulun 

istehsalında nisbi üstünlüyə malikdir. Ticarətdən əldə edilən faydanın mənbəyi mütləq üstünlük deyil, 

nisbi üstünlükdür.Ticarət hamı üçün faydalıdır, belə ki, ticarətin sayəsində insanlar nisbi üstünlüyə malik 

olduqları fəaliyyət sahəsində ixtisaslaşırlar.Nisbi üstünlük prinsipi ayrı-ayrı şəxslərə aid olduğu kimi, 

ölkələrə də şamil edilə bilər. İqtisadçılar nisbi üstünlük prinsipini əsas götürərək ölkələr arasında azad 

ticarəti təbliğ edirlər.Ölkələrin ticarətdən necə faydalandığını izah etmək üçün fərz edək ki, iki ölkə - ABŞ 

və Yaponiya və iki məhsul – taxıl və avtomobil var. Amerikalı işçi bir aya 2 ton ərzaq və 1 avtomobil, 

Yaponiyalı işçi isə bir aya 1 ton ərzaq və 1 avtomobil istehsal edir. Nisbi üstünlük prinsipinə əsasən, hər 

bir ölkə hansı məhsulun istehsalında daha az alternativ dəyərə malikdirsə elə həmin məhsulun istehsalı 

üzrə ixtisaslaşmalıdır. Avtomobil istehsalının alternativ dəyəri ABŞda 2 ton ərzaq, Yaponiyada isə 1 ton 

ərzaq olduğu üçün Yaponiya avtomobil istehsalı sahəsində nisbi üstünlüyə malikdir. Deməli, Yaponiya öz 

daxili bazarında tələb olunandan daha artıq avtomobil istehsal edərək ABŞ-a avtomobil ixrac etsə daha 

yaxşı olar. Müvafiq olaraq, 1 ton ərzağın alternativ dəyəri Yaponiya üçün 1 avtomobil, ABŞ üçün isə 0,5 

avtomobil olduğu üçün, ABŞ ərzaq istehsalı sahəsində nisbi üstünlüyə malikdir. Yəni, ABŞ öz daxili 

bazarında tələb olunandan daha çox ərzaq istehsal edib müəyyən hissəsini Yaponiya bazarına ixrac etsə 

daha yaxşı olar. İxtisaslaşma və ticarətin sayəsində hər iki ölkə hər iki maldan, ərzaq və avtomobildən, 

daha artıq istehlak edə bilərlər. 

 

11. Bazarın məzmununu və mükəmməl və qeyri-mükəmməl rəqabətli bazarın xüsüsiyyətlərini izah 

edin. 

 

Cavab: Bazar – müəyyən bir əmtəə və ya xidmətlərin alqı və satqısını həyata keçirən insanlar qrupudur. 

Burada alıcılar əmtəələrə olan tələbi, satıcılar isə təklifi müəyyən edirlər. Fərz edək ki, qarşımızda 

mükəmməl rəqabətin hökm sürdüyü bazar vardır. Mükəmməl rəqabətli bazar iki əsas xarakterik cəhətlə 

müəyyən olunur: 1) satıcılar tərəfindən təklif olunan bütün əmtəələr eynidir; 2) alıcılar və satıcılar o 

qədər çoxdur ki, onların heç biri bazar qiymətinə təsir etmək gücündə deyillər. Madam ki, mükəmməl 

rəqabətdə alıcılar və satıcılar bazar qiymətlərini məlum bir şey kimi qəbul etməlidirlər, onlar bu 

qiymətləri qəbul edilən qiymətlər adlandırırlar. Bununla belə, çoxlu əmtəə və xidmətlər bazarlarında 

rəqabət qeyri-mükəmməldir. Bəzi bazarlarda ancaq bir satıcı olur və qiyməti də o müəyyən edir. Belə 

məhsul satan inhisarçı adlanr. Buna kiçik bir şəhərdə və ya qəsəbədə kabel kompaniyası misal ola bilər. 

Çünki televiziya tamaşaçıları başqa provayder xidmətlərinə müraciət etmək imkanına malik deyillər. Bir 

sıra bazarlarda isə bir neçə satıcı olur ki, onlar da heç də həmişə mürtəce rəqabətə meylli olmurlar. 

Bazarın belə tipi oliqopoliya adlanır. Məs: əgər iki iri şəhər arasında aviasiya daşımalarını 2-3 kompaniya 

həyata keçirirsə, onlar aviabiletlərin qiymətini yüksək səviyyədə saxlamaq üçün rəqabətdən qaçmağa 

cəhd edirlər. Bir çox bazarlarda bəzi satıcılar öz xarakterlərinə görə fərqli əmtəələr təklif etdiklərindən, 

həmin məhsulların qiymətlərini müəyyən etmək imkanına malik olurlar. Belə bazar inhisarçı rəqabətli 

bazar adlanır. Məs: proqram təminatı istehsalı. Bazarın bir-biri ilə rəqabət edən çoxlu mətn redaktorları 



təklif etməsinə baxmayaraq, hər bir proqram öz xüsusiyyətinə görə başqalarından fərqlənir və müəyyən 

qiymətə malik olur. 

 

12. Normal və aşağı keyfiyyətli mallar arasındakı  fərqləri nümunə əsasında izah edin.İqtisadiyyatda 

tənəzzül baş verərsə və gəlirlər azalarsa, aşağı keyfiyyətli mallar üçün bazarlarda nə baş verər? 

Cavabınızı qrafikdən istifadə edərək izah edin.  

Cavab: Normal və aşağı keyfiyyətli mallar iqtisadiyyatda gəlir dəyişikliklərinə fərqli reaksiyalar verən 

mallar qrupuna daxildirlər. 

Normal mallar: Bu mallar üçün(digər amillər sabit və dəyişməz qalmaq şərtiylə) gəlir artdıqca tələb 

(istehlak) da artır.Yəni insanlar daha çox pul qaqzandıqda bu mallardan daha çox almağa meyl edirlər 

Aşağı keyfiyyətli mallar: Bu mallar üçün(digər amillər sabit və dəyişməz qalmaq şərtiylə)  gəlir artdıqca 

tələb (istehlak) azalır. Yəni insanlar daha çox pul qazandıqca bu mallardan az istifadə etməyə 

başlayırlarçünki onun yerinə daha keyfiyyəli alternativlərə üstünlük verirlər. 

İqtisadi tənəzzül baş verəndə və gəlirlər azaldıqda aşaği keyfiyyətli malların tələbi artmağa meylli olur. 

İnsanlar gəlirlərin azalması ilə daha ucuz mallara üstünlük verirlər. Beləliklə aşağı keyfiyyətli malların 

bazarına olan tələbdə artım müşahidə olunur. Tələb əyrisi sağa sürüşəcək 

 

 



13. Əvəzedici  və tamamlayıcı mallar arasındakı fərqləri nümunə əsasında izah edin. Film biletləri və 

film yayımı xidmətləri(Netflix) əvəzedicilərdir. Əgər yayımlanan filmlərin qiyməti qalxarsa, kino bilet 

bazarı nə baş verər? Cavabınızı qrafikdən istifadə edərək izah edin. 

Cavab: Əvəzedici mallar: Bu mallar bir-birini əvəz edə bilən mallardır yəni birinin qiyməti artdıqda 

digərininə olan tələbat artır. Çünki insanlar daha ucuz alternativ seçirlər. Film biletləri(cinema) və film 

yaymı xidmətləri  əvəzedici mallardır.çünki insanlar kinoya getməydənsə evdə film izləməyi daha çox 

əlverişli görə bilərlər. 

Tamamlayıcı mallar: bu məhsullar bir-birini tamamlayırlar. Yəni bir məhsula olan tələbat dugər 

məhsulada ehtiyacı artırır. Məsələn popkorn və  film biletləri tamamlayıcı mallardır  çünki kinoya 

gedənlər çox vaxt popkorn alırlar 

Kino biletləri və yayım xidmətləri(Netflix) nümunəsinin izahı: Əgər film yayımı xidmətlərinin aylıq abunə 

haqqı qalxarsa insanlar kinoya getməyə daha çox meyl edərlər. Bu kinoteatrlardakı kino biletlərinə olan 

tələbatı artıracaq 

  

 

14. Qeyri-qiymət amili kimi tələbə təsir edən istehlakçıların zövqlərindəki dəyişikliyin tələb əyrisinə 

təsirini qrafik əsasında izah edin. 

 

 

Cavab: Bildiyimiz kimi tələbə təsir edən amillər var. Onlar iki yerə bölünür: qiymət və qeyriqiymət. Qeyri-

Qiymət amilləri: istehlakçının gəliri, Əlaqəli əmtəələrin qiyməti, zövqlər, təxminlər, alıcıların sayı. 

Zövqlərdə dəyişiklik baş verərsə tələb əyrisi yerdəyişməyə məruz qalır. Tələbin həcminin artmasına 

səbəb olan zövq amili tələb əyrisinin sağa doğru yerdəyişməsinə gətirib çıxarır. Tələb həcminin 

azalmasına səbəb olan zövq amili isə tələb əyrisinin sola doğru yerdəyişməsinə səbəb olur. Tələbə təsir 

edən ən aşkar amil zövq amilidir. Əgər əhalinin siqaret çəkməyə meyli artarsa, təbii ki, ondan daha çox 

miqdarda alacaqlar. İqtisadçılar adətən insanların zövqlərini izah etməkdən çəkinirlər, çünki zövq amili 

iqtisadi nəzəriyyənin əhatə dairəsindən kənar olan bir sıra tarixi və psixoloji güclərin təsiri ilə formalaşır. 

Lakin, iqtisadçılar zövqlərin dəyişdiyi təqdirdə, nələrin baş verdiyini öyrənməyə çalışırlar. 



 

 

 

 

 

 

 

 

 

 

 

 

 

 

 

15. Tələb qanununun məzmununu və qiymətdəki dəyişikliyin tələb əyrisinə təsirini qrafik əsasında 

izah edin. 

 

Cavab: Tələb qanunu digər amillər sabit dəyişməz qalmaq şərtilə əmtənin qiyməti artdıqda ona olan 

tələbin həcminin azalmasına dair fərziyyədir. Əgər digər amillər dəyişərsə bir sıra dəyişiklik olacaq. Tələb 

əyrisi boyunca dəyişiklik və tələb əyrisinin yerdəyişməsi. Qiymətdəki dəyişiklik qiymət amilinə aiddi və 

qiymət amili tələbə əyrisi boyunca dəyişikliklərə səbəb olur. Qiymət qalxdıqda tələbin səviyyəsi aşağı 

düşür, qiymət düşdükdə isə əksinə, artır. Deməli, tələbin həcmi əmtəənin qiyməti ilə tərs mütənasibdir. 

Qiymətlə tələb arasında bu asılılıq əksər əmtəələr üçün doğrudur, faktiki olaraq o hər şeyi əhatə 

etdiyindən, iqtisadçılar onu tələb qanunu adlandırırlar. Bu qanunun mahiyyəti ondan ibarətdir ki, başqa 

şərtlər dəyişməz olduqda, əmtəənin qiyməti yüksəldikdə, həmin əmtəəyə olan tələbin həcmi aşağı 

düşür. 

 

 

 

 

 

 

 

 

 

 

 

Tarazlıq qiymətini və miqdarını tapın. 

 

16. Bazar tarazlığınında tələb və təklif tənliklərinin aşağıdakı kimi təqdim edildiyi qəhvə bazarını 

nəzərdən keçirin: 

Tələb: Qd= 200 - P 

Təklif: Qs = 200 + 6P 



Cavab:

 
 

17. Qeyri-qiymət amili kimi təklifə təsir edən texnologiyada baş vermiş dəyişikliyin təklif əyrisinə 

təsirini qrafik əsasında izah edin. 

 

Cavab: Qiymətdən başqa təklifi müəyyən edən hər bir amilin dəyişməsi təklif əyrisinin yerdəyişməsinə 

səbəb olur. Hər bir mümkün qiymətdə təklifin həcminin artması ilə nəticələnən istənilən dəyişiklik təklif 

əyrisini sağa, təklifin həcminin azalması ilə nəticələnən dəyişiklik isə onu sola hərəkət etdirir. Texnologiya 

- İstehsal amillərinin dondurmaya çevrilməsini təmin edən texnologiya amili təklifin digər önəmli 

amillərindən biridir. Məsələn, mexanikləşdirilmiş dondurma aparatının ixtira edilməsi, dondurma 

istehsalı üçün sərf edilən insan əməyinin azalmasına səbəb olmuşdur. Texnologiyadakı bu nailiyyət, 

istehsal xərclərini azaldaraq, firmanın dondurma təklifini artırmasına kömək etmişdir.Beləliklə təklif 

əyrisi sağa doğru hərəkət etmiş olacaqdır. 

 

18. Təklif qanununun məzmununu və qiymətdəki dəyişikliyin təklif əyrisinə təsirini qrafik əsasında 

izah edin. 

 

Cavab: TƏKLIF QANUNU - Digər bütün amillər sabit dəyişməz qalmaq şərti ilə bir əmtəənin qiymətinin 

artması nəticəsində həmin əmtəə üzrə təklifin həcminin artması haqqında qanundur.Təklifin həcmi 

dedikdə, hər hansı bir əmtəə və xidmətin satıcılar tərəfindən sahlmaq istənən və satıla bilən miqdarı 

başa düşülür. Təklifin həcmini təyin edən bır çox amil mövcud olsa da, qiymət amili bizim təhlilimizdə 

xüsusi rol oynayır. Dondurmanın qiyməti yüksək olduqda, dondurma satmaq mənfəətlidir və bu 

baxımdan təklifin həcmi yüksəkdir. Belə vəziyyətdə, dondurma satanlar daha çox saatı sərf edir, daha 

çox dondurma avadanlığı alır və daha çox işçi cəlb edirlər. Dondurmanın qiyməti, əksinə, aşağı olduqda 

isə bu biznes daha az mənfəət gətirir və daha az dondurma istehsal olunur. Qiymətlər çox aşağı olduqda, 

bəzi satıcılar hətta biznesi bağlamaq qərarına gəlir və onların təklifinin həcmi sıfıra düşür. Qıymət 

yüksəldikdə təklifin həcmi da yüksəldiyinə, qiymət azaldıqda isə təklifin həcmi azaldığına görə, qiymətlə 

təklifin həcmi arasında düz mütənasib əlaqənin mövcud olduğunu söyləyə bilərik. Qiymətlə, təklifin 

həcmi arasındakı bu əlaqə təklif qanunu adlandırılır. dondurma satıcısı Benin müxtəlif qiymət 

səviyyələrində təklif etdiyi miqdarlar göstərilmişdir. 1 dollardan aşağı qiymət səviyyəsində Ben heç bir 

dondurma təklif etmir. Qiymət artdıqca, o daha çox dondurma təklif etməyə başlayır. Bu cədvəl təklif 

qrafiki adlandırılır və satıcıların və yaxud istehsalçılarm bir əmtəə üzrə təkliflərinə təsir edən digər bütün 

amillər sabit, dəyişməz qalmaqla təklifin həcmi ilə qiymət arasındakı münasibəti göstərir. 



 

 

 

 

 

 

 

 

 

 

 

 

 

 

 

 

 

 

 

 

 

19. Minivan (mikroavtobus) bazarına nəzər salaq. Burada sadalanan hadisələrin hər biri üçün tələb və 

ya təklif determinantlarından hansının təsirləndiyini göstərin. Həmçinin tələb və ya təklifin artdığını və 

ya azaldığını göstərin. Sonra isə minivenlərin qiymətinə və miqdarına təsirini göstərən qrafikləri çəkin. 

a) İnsanlar daha çox uşaq sahibi olmağa qərar verirlər. 

b) Polad zavodu işçilərinin tətili polad qiymətlərini artırır. 

c) Mühəndislər minivenlərin istehsalı üçün yeni avtomatlaşdırılmış avadanlıqlar hazırlayırlar. 

d) İdman avtomobillərinin qiymətləri qalxır. 

e) Birjanın çökməsi insanların sərvətini azaldır. 

 

Cavab: Bu sualı cavablandırmaq üçün hər hadisənin tələb və ya təklif determinantına necə təsir etdiyini 

müəyyən edək və sonra qrafiklərə əsaslanan təsvirlər vermək lazımdır. 

 

 1. a: İnsanlar daha çox uşaq sahibi olmağa qərar verirlər. 

 • Bu, tələbə təsir edən bir amildir. Daha çox uşaq sahibi olmaq minivana olan tələbi artırır, çünki daha 

geniş ailələr daha böyük nəqliyyat vasitələrinə ehtiyac duyurlar. 

 • Tələb artır, nəticədə qiymət və miqdar artır. 

 • Qrafikdə tələb əyrisi sağa doğru (yuxarıya) hərəkət edəcək. 

 2. b: Polad zavodu işçilərinin tətili polad qiymətlərini artırır. 

 • Bu, təklifə təsir edən bir amildir. Polad qiymətlərinin artması istehsal xərclərini artırır, beləliklə 

minivanların təklifini azalda bilər. 

 • Təklif azalır, nəticədə qiymət artır, miqdar azalır. 

 • Qrafikdə təklif əyrisi sola doğru (yuxarıya) hərəkət edəcək. 

 3. c: Mühəndislər minivanların istehsalı üçün yeni avtomatlaşdırılmış avadanlıqlar hazırlayırlar. 

 • Bu, təklifə təsir edən bir amildir. Yeni avadanlıq istehsal prosesini təkmilləşdirir və təklifi artıra bilər. 

 • Təklif artır, nəticədə qiymət azalır və miqdar artır. 

 • Qrafikdə təklif əyrisi sağa doğru (aşağıya) hərəkət edəcək. 

 4. d: İdman avtomobillərinin qiymətləri qalxır. 



 • Bu, tələbə təsir edən bir amildir. Alternativ nəqliyyat vasitələrinin qiymətinin artması minivanlara olan 

tələbi artıra bilər. 

 • Tələb artır, nəticədə qiymət və miqdar artır. 

 • Qrafikdə tələb əyrisi sağa doğru (yuxarıya) hərəkət edəcək. 

 5. e: Birjanın çökməsi insanların sərvətini azaldır. 

 • Bu, tələbə təsir edən bir amildir. İnsanların sərvətinin azalması minivan kimi böyük alışlara olan tələbi 

azalda bilər. 

 • Tələb azalır, nəticədə qiymət və miqdar azalır. 

 • Qrafikdə tələb əyrisi sola doğru (aşağıya) hərəkət edəcək. 

 

Qrafiklər: 

 

 1. a və d üçün: Tələb əyrisi sağa (yuxarı) hərəkət edir. 

 2. b üçün: Təklif əyrisi sola (yuxarı) hərəkət edir. 

 3. c üçün: Təklif əyrisi sağa (aşağı) hərəkət edir. 

 4. e üçün: Tələb əyrisi sola (aşağı) hərəkət edi 

  

   
 

 

20. Bazar tarazlığının mahiyyətini və bazarı tarazlıq səviyyəsinə gətirən qüvvələri qrafik üzərində izah 

edin. 

 

Cavab: Tarazlıq-müəyyən bir qiymətdə tələbin həcminin təklifin həcminə bərabər olduğu 

vəziyyətdir.Tələb və Təklif əyrilərinin kəsişdiyi nöqtə Bazar Tarazlığı adlandırılır. Tarazlıq qiyməti bazarda 

tələbin həcminin təklifin həcminə bərabər olmağını tənzimləyən qiymət səviyyəsidir. Qrafikdə, tarazlıq 

qiyməti tələb və təklif əyrilərinin kəsişdiyi nöqtədə mövcud olan qiymətdir. Tarazlıq Miqdarı Tarazlıq 

qiymətində tələbin və təklifin həcmidir. Qrafikdə, tarazlıq miqdarı tələb və təklif əyrilərinin kəsişdiyi 

nöqtədə mövcud olan miqdardır. Burada Tarazlıq qiyməti 2 dollardır.Bu qiymət səviyyəsi üzrə Tələbin 

həcmi və Təklifin həcmi 7 dondurmaya bərabərdir.Bazar Tarazlığı zamanı alıcıların almaq istədikləri və 



almağa qadir olduqları əmtəənin həcmi satıcıların satmaq istədikləri və satmağa qadir olduqları həcmə 

bərabər olur.Bu zaman bazar tənzimlənir,çünki Tarazlıq qiyməti hamının ürəyincə olur.Belə ki,bu qiymət 

səviyyəsində alıcılar almaq istədikləri hər şeyi almağa, satıcılar isə satmaq istədikləri hər şeyi satmağa 

nail olurlar. 

 

 

 

 

 

 

 

 

 

 

 

b) Hökumət 50 ABŞ dolları səviyyəsində  qiymət təyin edirsə, mənzillər üçün tələb olunan və təklif 

olunan miqdarı müəyyənləşdirin və çatışmazlıq və ya izafilik  müəyyən edin. 

 

Cavab: Tələb: 𝑄𝑑 = 300 – 10P 

             Təklif: 𝑄𝑠 = 100 + 10P 

             P – qiymət 

 

A)  

300 - 10P = 100 + 10P 

-20P = -200 

P = 10 

 

Bazarlarda tarazlıq - müəyyən bir qiymət üçün tələb və təklif həcminin bərabər olduğu vəziyyətdir 

Tarazlıq qiyməti: 10$                                                                                                                Tarazlıq miqdarı: 200 

B) 

P = 50$ 

Tələb: 𝑄𝑑 = 300 – 500 = -200 

Təklif: 𝑄𝑠 = 100 + 500 = 600 

 

Bu şərtlər daxilində izafilik müşahidə olunur, çünki təklif həcmi tələb həcmindən çoxdur. 

 

 

 

 

 

21. Bazar tarazlığı və dövlət müdaxiləsi tələb və təklif funksiyalarının aşağıdakı kimi təqdim edildiyi bir 

mənzil bazarını nəzərdən keçirin: 

Tələb: Qd = 300 - 10P 

Təklif: Qs = 100 + 10P 

a) Tarazlıq qiymətini və miqdarını hesablayın. 

Tələb: 𝑄𝑑 = 300 – 10P = 300 – 100 = 200 

 

Təklif: 𝑄𝑠 = 100 + 10P = 100 + 100 = 200 



22. Tələb elastik olduğu halda, qiymətin azalmasının məcmu gəlirə təsirini qrafik üzərində əsaslandırın 

və onun necə hesablandığını göstərin. 

 

Cavab: Elastik tələb məhsul və ya xidmətin qiymətindəki dəyişikliyin tələbin miqdarında mütənasib 

dəyişikliyə səbəb olduğu vəziyyətə aiddir. Elastik tələb o deməkdir ki, qiymət dəyişiklikləri istehlakçı 

davranışına əhəmiyyətli təsir göstərir. Belə olan halda qiymətin aşağı düşməsi tələbi artırsa da, gəlirə 

təsir edəcək. Məcmu gəlir mal və ya xidmətin satış məbləğinin və onun qiymətinin hasilidir. Tələb elastik 

olarsa, qiymətin azalması tələb olunan kəmiyyəti artırır, lakin bu artım qiymətin azalmasından əldə 

edilən gəlir itkisini kompensasiya edə bilər. Məcmu gəliri hesablamaq üçün aşağıdakı düsturdan istifadə 

etmək olar: Məcmu gəlir = Qiymət x Miqdar Məsələn, tutaq ki, bir məhsulun qiyməti 10 AZN-dir və 100 

ədəd o qiymətə satılır. Bu halda məcmu gəliri aşağıdakı kimi hesablanır: Məcmu gəlir = 10 AZN x 100 = 

1000 AZN Deyək ki, biz qiyməti 8 AZN-ə endirdik və tələb olunan miqdar 130 ədədə yüksəldikdə, yeni 

həcm aşağıdakı kimi hesablanacaq: Məcmu gəliri = 8 AZN x 130 = 1040 AZN. Müşahidə olunur ki, tələb 

elastik olarsa, qiymətin azalması və tələbin miqdarının artması məcmu gəliri artıra bilər. Bununla belə, 

tələbin elastiklik əmsalı qiymət və tələb arasındakı həssaslığı ölçür və bu əmsaldan asılı olaraq məcmu 

gəlirin necə dəyişəcəyini müəyyən edir. 

Elastik tələb o zaman yaranır ki, tələb 

qiymətə həssas olur və qiymət azaldıqca 

tələb kəmiyyəti daha çox artır, deməli, 

gəlirlərin həcmi artır. 

 

 

 

 

 

23. Təklifin qiymət elastikliyinin mahiyyətini, onun necə hesablandığını izah edin. 

 

Cavab: Bildiyimiz kimi tələb və təklif iqtisadçıların istifadə etdiyi əsas iki məfhumdur. Təklif qanununa 

görə yüksək qiymətlər təklifin həcminin artmasına səbəb olur. ELASTİKLİK – tələb və ya təklifin həcminin 

onları müəyyən edən amillərdən hər hansı birinin dəyişməsinə olan həssaslığıdır. Təklifin qiymət 

elastikliyi təklifin həcminin qiymət dəyişmələri nəticəsində necə dəyişdiyini ölçür. Təklifin həcmi qiymət 

dəyişmələri nəticəsində çox dəyişərsə, təklifin elastik olduğu deyilir və bu zaman təklif əyrisi nisbətən 

yastı olur.Təklifin həcmi qiymət dəyişmələri nəticəsində az dəyişərsə, təklifin qeyri-elastik olduğu deyilir 

və bu zaman təklif əyrisi dik olur. Təklifin qiymət elastikliyi, satıcıların istehsal etdikləri əmtəənin 

miqdarını dəyişə bilmələrindən asılıdır. Məsələn, dəniz kənarı çimərlik sahəsinin təklifi qeyri-elastikdir 

çünki ondan daha çox istehsal etmək mümkün deyil. Bunun əksinə olaraq, kitablar, avtomobillər və 

televizor kimi əmtəələr üzrə təklif elastikdir, çünki qiymətlər qalxdıqda bu əmtəələrin istehsalçılan öz 

zavodlarının iş rejimini artıra bilərlər. Bir çox bazarlarda, təklifin qiymət elastikliyinin əsas müəyyənedici 

amili vaxtdır. Adətən uzun müddətdə təklif qısa müddətə nisbətən daha elastikdir. Qısa müddət ərzində, 

müəssisələr daha çox və va daha az məhsul istehsal etmək üçün öz zavodlarının iş rejimini dəyişə 

bilməzlər. Buna görə də, qısa müddətdə, təklifin həcminin qiymət dəyişmələrinə həssaslığı azdır. Bunun 

əksinə olaraq, uzun müddətdə, müəssisələr yeni zavodlar tikə bilər və ya köhnələrini bağlaya bilərlər. 

Əlavə olaraq, yeni firmalar bazara daxil ola bilər və ya köhnələri bazardan xaric ola bilər. Beləliklə, uzun 

müddətdə, təklifin həcmi qiymət dəyişmələri nəticəsində əhəmiyyətli dərəcədə dəyişə bilər. İqtisadçılar 

təklifin qiymət elastikliyini təklifin həcmindəki faiz dəyişməsinin qiymətdəki faiz dəyişməsinə nisbəti kimi 

hesablayırlar. Lakin bu zaman bir problem ortaya çıxır çünki A nöqtəsindən B nöqtəsinə qədər olan 

elastiklik, B nöqtəsindən A nöqtəsinə qədər olan elastiklikdən fərqlidir. Bunun qarşısını almağın bir yolu 

elastikliyi orta nöqtə metodu ilə hesablamaqdır. Faiz dəyişməsini hesablamağının standart yolu dəyişmə 

həcmini ilkin məbləğə bölməkdir. Orta nöqtə metodunda isə dəyişmə həcmi ilkin və son məbləğin orta 

nöqtəsini bölünür. Orta nöqtə metodu dəyişmənin istiqamətindən asılı olmayaraq eyni nəticəni verdiyi 



üçün, iki nöqtə arasında qiymət elastikliyinin hesablanması üçün çox vaxt bu metoddan istifadə olunur. 

Orta nöqtə metodu ilə təklifin qiymət elastikliyinin hesablanmasının düsturu: (Q2−Q1)/[(Q2+Q1)/2] 

(P2−P1)/(P2+P1)/2] 

 

24. Tələbin qiymət elastikliyini müəyyən edən amilləri izah edin. 

 

Cavab: Tələb qanununa görə hər hansı əmtəənin qiyməti artdıqda ona olan tələbin həcmi azalır. Tələbin 

qiymət elastikliyi tələbin həcminin qiymət dəyişməsinə hansı miqdarda cavab verdiyini ölçür. Əgər 

qiymət dəyişməsinə cavab olaraq tələbin həcmi çox dəyişirsə, bu əmtəəyə olan tələbin elastik olduğu 

deyilir. Əgər qiymət dəyişməsinə cavab olaraq tələbin həcmi az dəyişərsə, bu əmtəəyə olan tələbin 

qeyri-elastik olduğu deyilir. Biz tələbin qiymət elastikliyinə təsir edən amillər haqqında bəzi ümumi 

qaydaları deyə bilərik. Yaxın Əvəzedici Əmtəələrin Mövcudluğu: İstehlakçılar üçün əvəzedici əmtəələrin 

birindən digərinə keçmək asan olduğundan, yaxın əvəzediciləri olan əmtəələrin tələb elastikliyi daha çox 

olur. Məsələn, kərə yağı və marqarin asanlıqla əvəz oluna bilər. Marqarinin qiyməti sabit qalmaqla kərə 

yağının qiymətində kiçik bir dəyişmə, satılan kərə yağı miqdarının böyük həcmdə azalmasına gətirib 

çıxarır. Bunun əksinə olaraq, yumurta yaxın əvəzedicisi olmayan qida məhsuludur. Buna görə də, 

yumurtalara olan tələb kərə yağına olan tələbə nisbətən daha az elastikdir. Zəruri İstehlak Malları və 

Dəbdəbə Malları: Zəruri istehlak mallarına olan tələb adətən qeyri-elastik, dəbdəbə mallarına olan tələb 

isə elastik olur. Tibb xidmətlərinin qiyməti qalxdıqda, insanlar həkimə müraciətlərin sayını kəskin surətdə 

azaltmayacaqlar. Bunun əksinə olaraq əyləncə üçün istifadə olunan qayıqların qiyməti qalxdıqda onlara 

olan tələb kəskin surətdə azalır. Bunun səbəbi əksər insanlar üçün həkim xidmətinin zəruri, qayıqda 

əylənməyin isə dəbdəbə olmasıdır. Əlbəttə, bir əmtəənin dəbdəbə və ya zəruri istehlak malı olması onun 

özünə xas olan xüsusiyyətlərindən deyil, alıcının zövqündən asılıdır. Məsələn, öz sağlamlığı ilə az 

maraqlanan inadkar dənizçi üçün qayıq zəruri istehlak malı kimi qeyrielastik tələbə, tibbi xidmət isə 

dəbdəbə kimi elastik tələbə malik ola bilər. Bazar Hüdudları: Dar hüdudlarda müəyyən olunmuş 

bazarlarda tələb daha elastik olur. Çünki bu bazarlardakı əmtəələr üçün əvəzedici əmtəələr tapmaq daha 

asandır. Məsələn, yaxın əvəzediciləri olmadığından çox geniş kateqoriya olan qida məhsulları kifayət 

qədər qeyri-elastik tələbə malikdir. Daha məhdud kateqoriya olan dondurma isə digər desert növü ilə 

əvəz edilə bildiyindən daha elastik tələbə malikdir. Digər növ dondurmalarla asanlıqla əvəz edilə 

bildiyindən çox məhdud kateqoriya olan vanilli dondurma isə çox elastik tələbə malikdir. Zaman 

Müddəti: Daha uzun zaman müddətləri ərzində əmtəələr daha elastik tələbə malik olur. Benzinin qiyməti 

artdıqda, ilk aylarda tələbin həcmi çox az azalır. Vaxt keçdikcə isə, insanlar daha az benzin istifadə edən 

maşınlar alır, ictimai nəqliyyatdan istifadə etməyə başlayır və ya iş yerlərinin yaxınlığına köçürlər. Bir 

neçə il ərzində, benzinə olan tələbin həcmi əhəmiyyətli dərəcədə azalır. 

 

25. Tələbin gəlir elastikliyinin mahiyyətini izah edin. 

 

Cavab: Tələb qanununa görə hər hansı əmtəənin qiyməti artdıqda ona olan tələbin həcmi azalır. 

ELASTİKLİK – tələb və ya təklifin həcminin onları müəyyən edən amillərdən hər hansı birinin dəyişməsinə 

olan həssaslığıdır. Tələbin qiymət elastikliyi ilə yanaşı, bazarda alıcıların fəaliyyətini təhlil etmək üçün 

iqtisadçılar eyni zamanda digər növ elastikliklərdən də istifadə edirlər.  

TƏLƏBİN GƏLİR ELASTİKLİYİ - istehlakçının gəlirinin dəyişməsi nəticəsində əmtəəyə olan tələbin 

həcminin nə qədər dəyişməsinin ölçüsüdür və tələbin həcminin faiz dəyişməsinin gəlirdəki faiz 

dəyişməsinə nisbəti kimi ölçülür.  

Əmtəələrin əksəriyyəti normal əmtəələrdir: Gəlirin artması tələbin həcmini artırır tələbin həcmi və gəlir 

eyni istiqamətdə hərəkət etdiyi üçün normal əmtəənin gəlir elastikliyi müsbətdir. Bəzi əmtəələr isə, 

keyfiyyətsiz əmtəələr sayılır, məsələn, avtobus sərnişin daşıma xidməti: Gəlirin artması tələbin həcmini 

azaldır tələbin həcmi və gəlir əks istiqamətdə hərəkət etdiyi üçün keyfiyyətsiz əmtəənin gəlir elastikliyi 

mənfidir. Hətta normal əmtəələr arasında, gəlir elastikliyinin ölçüsü əhəmiyyətli dərəcədə fərqlənə bilər. 

Qida və paltar kimi zəruri istehlak mallarının gəlir elastikliyi kiçik olur, çünki alıcılar gəlir səviyyələrindən 



asılı olmayaraq bu əmtəələrdən müəyyən qədər almalıdırlar. Balıq kürüsü və brilyant kimi dəbdəbə 

mallarının gəlir elastikliyi yüksək olur, çünki alıcılar gəlir səviyyələri aşağı olduqda bu əmtəələrdən 

istifadə etmədən də yaşaya biləcəklərini başa düşürlər. 

 

26. Təklifin qiymət elastikliyini müəyyən edən amilləri izah edin. 

 

Cavab: Bildiyimiz kimi tələb və təklif iqtisadçıların istifadə etdiyi əsas iki məfhumdur. Təklif qanununa 

görə yüksək qiymətlər təklifin həcminin artmasına səbəb olur. ELASTİKLİK – tələb və ya təklifin həcminin 

onları müəyyən edən amillərdən hər hansı birinin dəyişməsinə olan həssaslığıdır. Təklifin qiymət 

elastikliyi təklifin həcminin qiymət dəyişmələri nəticəsində necə dəyişdiyini ölçür. Təklifin həcmi qiymət 

dəyişmələri nəticəsində çox dəyişərsə, təklifin elastik olduğu deyilir. Təklifin həcmi qiymət dəyişmələri 

nəticəsində az dəyişərsə, təklifin qeyri-elastik olduğu deyilir. Təklifin qiymət elastikliyi, satıcıların istehsal 

etdikləri əmtəənin miqdarını dəyişə bilmələrindən asılıdır. Məsələn, dəniz kənarı çimərlik sahəsinin 

təklifi qeyri-elastikdir çünki ondan daha çox istehsal etmək mümkün deyil. Bunun əksinə olaraq, kitablar, 

avtomobillər və televizor kimi əmtəələr üzrə təklif elastikdir, çünki qiymətlər qalxdıqda bu əmtəələrin 

istehsalçılan öz zavodlarının iş rejimini artıra bilərlər. Bir çox bazarlarda, təklifin qiymət elastikliyinin əsas 

müəyyənedici amili vaxtdır. Adətən uzun müddətdə təklif qısa müddətə nisbətən daha elastikdir. Qısa 

müddət ərzində, müəssisələr daha çox və va daha az məhsul istehsal etmək üçün öz zavodlarının iş 

rejimini dəyişə bilməzlər. Buna görə də, qısa müddətdə, təklifin həcminin qiymət dəyişmələrinə 

həssaslığı azdır. Bunun əksinə olaraq, uzun müddətdə, müəssisələr yeni zavodlar tikə bilər və ya 

köhnələrini bağlaya bilərlər. Əlavə olaraq, yeni firmalar bazara daxil ola bilər və ya köhnələri bazardan 

xaric ola bilər. Beləliklə, uzun müddətdə, təklifin həcmi qiymət dəyişmələri nəticəsində əhəmiyyətli 

dərəcədə dəyişə bilər. 

 

 

 

 

 

 

 

 

 

 

 

 

 

 

 

 

27. Bir malın qiyməti 16 dollardan 24 dollara qalxır, tələbin miqdarı isə 220-dan 180 vahidə düşür. 

Orta nöqtə üsulu ilə tələbin qiymət elastikliyini hesablayın. 

 

Cavab: 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

28. Qiymət artdıqda tələbin qiymət elastikliyinin məcmu gəlirə təsirini qrafik əsasında izah edin. 

 

Cavab: MƏCMU GƏLİR - hər hansı bir əmtəənin alıcılarının ödədiyi və satıcıların əldə etdiyi məbləğdir və 

qiymətlə satış həcminin hasili kimi hesablanır. Hər hansı bir bazardakı tələb və təklifin necə dəyişdiyinə 

nəzər yetirərkən, biz çox vaxt məcmu gəlir ilə də maraqlanırıq. Yəni, alıcıların əmtəəni almaq üçün 

ödədikləri və satıcıların əldə etdiyi cəmi məbləğ. Məcmu gəlir PxQ-yə, yəni əmtəənin qiyməti ilə satış 

həcminin hasilinə bərabərdir. Biz məcmu gəliri, Təsvir 2-də olduğu kimi qrafik şəklində göstərə bilərik. 

 



 

 

 

 

 

 

 

 

 

 

 

 

 

 

Tələb əyrisinin altında qalan düzbucaqlının hündürlüyü P-yə, uzunluğu isə Q-yə bərabərdir. Bu 

düzbucaqlının sahəsi, P x Q, bazardakı məcmu gəlirə bərabərdir. Təsvir 2-də, P = 4 dollar və Q = 100 ədəd 

olduğu üçün, məcmu gəlir 400 dollara bərabərdir. Tələb əyrisi üzərində hərəkət etdikcə məcmu gəlirin 

necə dəyişməsi tələbin qiymət elastikliyindən asılıdır. Əgər, tələb qeyri-elastik olarsa, qiymətin artması 

məcmu gəlirin artmasına gətirib çıxarır (Təsvir 3). 

 

 

 

 

 

 

 

 

 

 

 

 

 

 

 

Bu misalda, qiymətin 1-dən dollara yüksəlməsi, tələbin həcminin 100-dən 80-ə azalması ilə nəticələndiyi 

üçün, məcmu gəlir 100-dən 240 dollara yüksəlir. Qiymətin yüksəlməsi P * Q-ni artırır, çünki Q-nin 

azalması Pnin artmasından proporsional olaraq daha azdır. Tələb elastik olduqda biz əks nəticə əldə 

edirik: Qiymətin artması məcmu gəlirin azalması ilə nəticələnir. Məsələn, Təsvir 4-də, qiymət 4-dən 5 

dollara yüksəldikdə, tələbin həcmi 50-dən 20- yə azalır və məcmu gəlir 200-dən 100 dollara azalır. Tələb 

elastik olduğu üçün, tələbin həcmindəki azalma o qədər böyükdür ki, qiymətin artmasının təsirini 

artıqlaması ilə dəf edir. Beləliklə, qiymətin artması PxQ-ni azaldır, çünki Q-nin azalması P-nin 

artmasından proporsional olaraq daha çoxdur. 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

29. Tələb qeyri-elastik olduğu halda, qiymətin artmasının məcmu gəlirə təsirini qrafik əsasında izah 

edin. 

 

Cavab: MƏCMU GƏLİR - hər hansı bir əmtəənin alıcılarının ödədiyi və satıcıların əldə etdiyi məbləğdir və 

qiymətlə satış həcminin hasili kimi hesablanır. Hər hansı bir bazardakı tələb və təklifin necə dəyişdiyinə 

nəzər yetirərkən, biz çox vaxt məcmu gəlir ilə də maraqlanırıq. Yəni, alıcıların əmtəəni almaq üçün 

ödədikləri və satıcıların əldə etdiyi cəmi məbləğ. Məcmu gəlir PxQ-yə, yəni əmtəənin qiyməti ilə satış 

həcminin hasilinə bərabərdir. Biz məcmu gəliri, Təsvir 2-də olduğu kimi qrafik şəklində göstərə bilərik. 

 

 

 

 

 

 

 

 

 

 

 

 

 

 

Tələb əyrisinin altında qalan düzbucaqlının hündürlüyü P-yə, uzunluğu isə Q-yə bərabərdir. Bu 

düzbucaqlının sahəsi, P x Q, bazardakı məcmu gəlirə bərabərdir. Təsvir 2-də, P = 4 dollar və Q = 100 ədəd 

olduğu üçün, məcmu gəlir 400 dollara bərabərdir. Tələb əyrisi üzərində hərəkət etdikcə məcmu gəlirin 

necə dəyişməsi tələbin qiymət elastikliyindən asılıdır. Əgər, tələb qeyri-elastik olarsa, qiymətin artması 

məcmu gəlirin artmasına gətirib çıxarır (Təsvir 3). 



 

 

 

 

 

 

 

 

 

 

 

 

 

 

 

 

 

Bu misalda, qiymətin 1-dən dollara yüksəlməsi, tələbin həcminin 100-dən 80-ə azalması ilə nəticələndiyi 

üçün, məcmu gəlir 100-dən 240 dollara yüksəlir. Qiymətin yüksəlməsi P * Q-ni artırır, çünki Q-nin 

azalması Pnin artmasından proporsional olaraq daha azdır. 

 

 

 

 

 

 

 

 

 

 

 

 

 

 

 

 

 

30. Təklifin qiymət elastikliyi əsasında təklif əyrilərinin növlərinin qrafik təsvirini göstərin və izah edin. 

 

Cavab: Bildiyimiz kimi tələb və təklif iqtisadçıların istifadə etdiyi əsas iki məfhumdur. Təklif qanununa 

görə yüksək qiymətlər təklifin həcminin artmasına səbəb olur. ELASTİKLİK – tələb və ya təklifin həcminin 

onları müəyyən edən amillərdən hər hansı birinin dəyişməsinə olan həssaslığıdır. Təklifin qiymət 

elastikliyi təklifin həcminin qiymət dəyişmələri nəticəsində necə dəyişdiyini ölçür. Təklifin həcmi qiymət 

dəyişmələri nəticəsində çox dəyişərsə, təklifin elastik olduğu deyilir. Təklifin həcmi qiymət dəyişmələri 

nəticəsində az dəyişərsə, təklifin qeyrielastik olduğu deyilir. Təklifin qiymət elastikliyi təklifin həcminin 

qiymətə olan həssaslığını ölçdüyü üçün, təklif əyrisinin formasında əks olunur. Təsvir 6-da beş hal 

göstərilir: 

 



(a) hissəsində göstərilən müstəsna sıfır elastikliyi halında təklif tam qeyri-elastikdir və təklif əyrisi 

şaqulidir. Bu halda, qiymətdən asılı olmayaraq təklifin həcmi eynidir. Elastiklik artdıqca, təklif əyrisi 

yastılaşır və bu, təklifin həcminin qiymət dəyişmələrinə olan həssaslığının artdığını göstərir.  

e) hissəsində göstərilən digər bir müstəsna 

halda, təklif tam elastikdir. Bu hal, təklifin 

qiymət elastikliyinin sonsuzluğa yaxınlaşması 

halında baş verir. Təklif əyrisi üfüqi hal alır, yəni 

qiymətin çox az dəyişməsi, təklifin həcminin çox 

böyük miqdarda dəvişməsinə səbəb olur. 

 

 

 

 

 

 

 

 

 

 

 

 

 

 

 

 

 

 

 

 

 

31. Qiymət maksimumunun mahiyyətini nümunə əsasında izah edin. Klassik musiqi pərəstişkarları 

Mədəniyyət Nazirliyinə konsert bileti üçün maksimum 70 manat qiymət təyin etməyə çağırırlar. Bu 

siyasət klassik musiqi konsertlərinə gələn tamaşaçılara necə təsir göstərər: daha çox və ya daha az 

adamın gəlməsi ilə nəticələnər? Cavabınızı qrafik əsasında izah edin. 

 

Cavab: Dövlət qiymət maksimumu tətbiq etdikdə iki nəticə ortaya çıxa bilər: 1. Əgər qiymət maksimumu 

tarazlıq qiymətindən yüksəkdirsə, qiymət maksimumunun heç bir təsiri yoxdur. 2. Əgər qiymət 

maksimumu tarazlıq qiymətindən aşağıdırsa, onda qiymət maksimumu bazarda çatışmazlığa gətirib 

çıxarır. Təsəvvür edək ki, Mədəniyyət Nazirliyi klassik musiqi konsertlərinə gələn tamaşaçılar üçün 70 

manatlıq maksimum qiymət təyin etməyə çağırır. Bu qiymət, bazardakı tarazlıq qiymətindən aşağıdır 

(yəni, bazarda daha yüksək qiymət ola bilər, lakin maksimum qiymət onu aşağıda saxlayır). Bazarın 

əvvəlki vəziyyətində, tələb və təklifin bərabər olduğu bir qiymət mövcuddur. Lakin 70 manatlıq qiymət 

maksimumu tətbiq edildikdə, qiymət bazarın tarazlıq qiymətindən daha aşağıya enəcək və nəticədə 

tələb daha da artacaq, amma təklif azalacaq. Yeni qiymət maksimumu (70 manat) bazardakı tarazlıq 

qiymətindən aşağıdır. Bu, tələb miqdarını artırır, çünki qiymət aşağı olduğundan insanlar daha çox bilet 

almağa çalışacaqlar. Lakin təklif miqdarı azalır, çünki təşkilatçılar konsertləri daha aşağı qiymətə təklif 

etməkdə maraqlı olmayacaqlar. Bu, onların xərclərini ödəməkdə çətinlik yaratmağa başlayacaq. 

Nəticədə, çatışmazlıq yaranacaq: tələbin təklifdən çox olduğu bir vəziyyət. Təsir: Daha çox adam 

konsertə gəlmək istəyəcək, lakin biletlər məhdud olduğundan bəzi insanlar bilet ala bilməyəcək və ya 

konsertə getməyəcəklər. Bu, gələn tamaşaçı sayını azaldacaq. 



 

 

 

 

 

 

 

 

 

 

 

 

 

 

 

 

 

 

32. Bir malın üzərinə qoyulan verginin alıcıların ödədiyi qiymətə, satıcının gəlirinə və satışın həcminə 

təsirini qrafik əsasında izah edin. 

 

Cavab: Dövlət vergilərdən ictimai məqsədləri maliyyələşdirmək üçün istifadə edilir. Dövlət hər hansı bir 

əmtəə üzərinə vergi qoyduqda, bu əmtəənin tarazlıq miqdarı aşağı düşür. Hər hansı bir əmtəə üzərinə 

qoyulan vergi alıcıların ödədiyi qiymətlə, satıcıların əldə etdikləri qiymət arasında fərq yaradır. Məsələn, 

təsəvvür edin ki, bizim yerli hökumət qanun çıxararaq hər bir dondurma alandan 0,50dollar dövlətə vergi 

verməsini tələb edir. Bu qanun dondurma alanlara və satanlara necə təsir edir? Bu suala cavab vermək 

üçün, biz Fəsil 4-də tələb və təklifin təhlilində istifadə olunan üç mərhələni tətbiq edək: (1) Bu qanunun 

təklif yoxsa tələb əyrisinə təsir etdiyini müəyyən edirik. (2) Əyrinin hansı istiqamətdə hərəkət etdiyini 

müəyyən edirik. (3) Bu hərəkətin tarazlığa necə təsir etdiyini öyrənirik. 

1-ci Mərhələ: Vergi ilk olaraq dondurmaya olan tələbə təsir göstərir. Təklif əyrisi təsirə məruz qalmır. 

Çünki dondurmanın istənilən qiymətində satıcılar əvvəlki qədər dondurma satmaq həvəsindədirlər. 

Bunun əksinə olaraq, alıcılar dondurma aldıqda dövlətə vergi verməlidirlər (satıcılara ödədikləri 

qiymətdərj— əlavə). Beləliklə, vergi tələb əyrisinin yerini dəyişir. 

2-ci Mərhələ: Hərəkətin istiqamətini müəyyən etmək çox asandır. Vergi nəticəsində dondurma daha 

baha olduğu üçün, alıcılar istənilən qiymət səviyyəsində daha az dondurma tələb edəcəklər. Bunun 

nəticəsində, tələb əyrisi, Təsvir 6-da göstərildiyi kimi sola doğru (və ya 

ekvivalent olaraq aşağıya doğru) hərəkət edəcəkdir. Bu halda biz, tələb əyrisinin nə qədər hərəkət 

edəcəyini dəqiqliklə deyə bilərik. Vergi dondurmanın qiyməti üzərinə əlavə olunduğu üçün, alıcılar üçün 

dondurmanın faktiki qiyməti bazar qiymətindən (istənilən bazar qiymət səviyyəsindən) 0,50dollar daha 

yüksək olacaqdır. Məsələn, əgər bazar qiyməti 2,00dollar olsaydı, faktiki qiymət 2,50dollar olardı. Alıcılar 

cəmi ödədikləri məbləği nəzərə aldıqları üçün, onlar bazar qiymətinin 2,50dollar olacağı halda tələb 

edəcəkləri qədər dondurma tələb edirlər. Digər sözlərlə, alıcılarınəvvəlki miqdarda dondurma tələb 

etmələri üçün, bazar qiyməti 0,50dollar aşağı olmalıdır ki, verginin təsiri olmasm. Beləliklə, vergi tələb 

əyrisini tam vergi məbləği qədər (yəni 0,50 dollar) Dl-dən D2-yə hərəkət etdirir. 

3-cü Mərhələ: Tələb əyrisinin necə hərəkət etdiyini müəyyən etdikdən sonra, biz ilkin tarazlıq ilə 

vergidən sonrakı tarazhğı müqayisə etməklə verginin təsirini təhlil edə bilərik. Təsvirdən göründüyü kimi, 

dondurmamn tarazlıq qiyməti 3,00 dolardan 2,80 dollara və tarazlıq miqdarı 100 ədəddən 90 ədədə 

düşür. Yeni tarazlıqda satıcılar daha az dondurma satdıqları və alıcüar daha az dondurma aldıqları üçün, 

verginin dondurma bazarına təsiri bazarın kiçilməsi ilə müşahidə olunur. 



Biz indi vergiyə cəlb olunma sualma qayıda bilərik: Vergini kim ödəyir? Vergi alıcılar tərəfindən dövlətə 

ödənilsə də, alıcılar və satıcılar vergi yükünü paylaşırlar. Vergi nəticəsində bazar qiyməti 3,00 dollardan 

2,80 dollara düşdüyü üçün, satıcılar hər bir satılan dondurmadan 0,20dollar daha az gəlir əldə edirlər. 

Deməli, vergi satıcıların vəziyyətini pisləşdirir. Alıcılar satıcılara vergidən əvvəlki qiymətə (3,00 dollar) 

nisbətən daha aşağı qiymət ödəyirlər (2,80 dollar), lakinalıcılarıncəmi ödədiyi məbləğ vergi daxil olmaqla 

3,30dollar olur ($2,80 + $0,50 = $3,30). Deməli, vergialıcılarında vəziyyətini pisləşdirir. Elastiklik və 

Vergiyə Cəlb Olunma. Verginin təsiri nədir? 1. Vergilər bazarın aktivliyini azaldır. 2. Əmtəəyə vergi 

qoyulan zaman, satılan əmtəənin miqdarı azalır. 3. Alıcılar və satıcılar vergi yükünü paylaşırlar. Yeni 

tarazlıqda, alıcılar daha çox pul ödəyirlər, satıcılar isə daha az pul əldə edirlər. 

 

 

 

 

 

 

 

 

 

 

 

 

 

 

 

 

 

 

 

 

 

 

33. Alıcıların üzərinə qoyulan verginin bazarın fəaliyyətinə təsirini qrafik əsasında izah edin. 

 

Cavab: Məsələn, yerli hökumət qanun çıxararaq hər bir dondurma alandan 0,50dollar dövlətə vergi 

verməsini tələb edir. Bu qanunun dondurma alanlara necə təsir etdiyini üç mərhələni tətbiq edək: 

1-ci Mərhələ: Vergi ilk olaraq dondurmaya olan tələbə təsir göstərir. Təklif əyrisi təsirə məruz qalmır. 

Çünki dondurmanın istənilən qiymətində satıcılar əvvəlki qədər dondurma satmaq həvəsindədirlər. 



Bunun əksinə olaraq, alıcılar dondurma aldıqda dövlətə vergi verməlidirlər (satıcılara ödədikləri 

qiymətdən əlavə). Beləliklə, vergi tələb əyrisinin yerini dəyişir.  

2-ci Mərhələ: Vergi nəticəsində dondurma daha baha olduğu üçün, alıcılar istənilən qiymət səviyyəsində 

daha az dondurma tələb edəcəklər. Bunun nəticəsində tələb əyrisi sola doğru 

hərəkət edəcəkdir.  

3-cü Mərhələ: Tələb əyrisinin necə hərəkət etdiyini müəyyən etdikdən sonra, biz ilkin tarazlıq ilə 

vergidən sonrakı tarazhğı müqayisə etməklə verginin təsirini təhlil edə bilərik. Təsvirdən göründüyü kimi, 

dondurmamn tarazlıq qiyməti 3,00 dolardan 2,80 dollara və tarazlıq miqdarı 100 ədəddən 90 ədədə 

düşür. Yeni tarazlıqda satıcılar daha az dondurma satdıqları və alıcılar daha az dondurma aldıqları üçün, 

verginin dondurma bazarına təsiri bazarın kiçilməsi ilə müşahidə olunur. 

 

34. Satıcıların üzərinə qoyulan verginin bazarın fəaliyyətinə təsirini qrafik əsasında izah edin. 

 

Cavab: Məsələn, yerli hökumət qanun çıxararaq hər bir dondurma satışmdan 0,50dollar dövlətə vergi 

verilməsini tələb edir.  

1-ci Mərhələ: Bu halda, vergi ilk olaraq dondurma satıcılarına təsir göstərir. Alıcıların üzərinə vergi 

qoyulmadığı üçün, istənilən qiymət səviyyəsində dondurmaya olan tələbin həcmi eynidir. Deməli, tələb 

əyrisi hərəkət etmir. Bunun əksinə olaraq, satıcıların üzərinə qoyulan vergi istənilən qiymət səviyyəsində 

dondurma satışmı daha az mənfəətli edir və buna görə də təklif əyrisi hərəkət edir. 

2-ci Mərhələ: Satıcılar üzərinə qoyulan vergi dondurmanın maya dəyərini artırdığı üçün, istənilən qiymət 

səviyyəsində daha az dondurma təklif olunur. Təklif əyrisi sola doğru hərəkət edir.  



3-cü Mərhələ: Təklif əyrisinin necə hərəkət etdiyini müəyyən etdikdən sonra, ilkin tarazlıq ilə vergidən 

sonrakı tarazlığı müqayisə edə bilərik. Təsvirdən göründüyü kimi, dondurmanın tarazlıq qiyməti 3,00 

dolardan 3,30 dollara yüksəlir və tarazlıq miqdarı 100 ədəddən 90 ədədə düşür. Yenə də vergi dondurma 

bazarının kiçilməsinə səbəb olur və yenə də, alıcılar və satıcılar verginin yükünü bölüşürlər. 

 

35. Qiymət minimumunun mahiyyətini və onun bazar fəaliyyətinin nəticələrinə təsirini qrafik əsasında 

izah edin. 

 

Cavab: Dövlət bazarda minimum qiymət tətbiq etdikdə, iki nəticə əldə oluna bilər. 1)Qiymət minimumu 

tarazlıq qiymətindən aşağı olduğu üçün onun heç bir təsiri yoxdur. 2) Qiymət minimumu tarazlıq 

qiymətindən yüksək olduqda onun təsiri var və bu hal əmtəənin izafiliyinə-təklif olunan məhsulun 

bolluğuna səbəb olur. Qrafikdə 4dollar qiymət minimumu müəyyən olunmuşdur. Bu halda, 3dollar 

tarazlıq qiyməti minimum qjymətdən aşağıdadır və buna görə də bazar nəticələrinə təsir edəcəkdir. 

Tələb və təklif qüvvələri bazar qiymətini tarazlıq qiymətinə doğru aparsa da, qiymət minimumu bunun 

qarşısını alır. Bazar qiyməti, qiymət minimumuna bərabər olur. Bu qiymətdə (4 dollar), dondurma üçün 

təklifin həcmi (120 ədəd), dondurmaya olan tələbin həcmindən (80 ədəd) daha çoxdur. Bəzi insanlar 

dondurma satmaq istəsələr də, bunu edə bilmirlər. Deməli, icbari qiymət minimumu əmtəə izafiliyi 

yaradır. 

 
 

 

36. Vergi yükünün alıcılar və satıcılar arasında bölüşdürülməsi mexanizmini qrafik təsvir əsasında izah 

edin.  

 



Cavab: Hər hansı əmtəənin üzərinə vergi qoyulduqda alıcılar və satıcılar vergi yükünü paylaşırlar. Yalnız 

çox nadir hallarda vergi yükü bərabər olaraq paylanacaqdır. Vergi yükünün necə bölündüyünü görmək 

üçün, Təsvir 9-da göstərilən iki müxtəlif bazarda verginin təsirinə nəzər salaq. Hər iki hissədə ilkin tələb 

əyrisi, təklif əyrisi və alıcıların ödədiyi və satıcıların əldə etdiyi qiymət arasında fərq yaradan vergi 

göstərilir. Təsvir 9-un (a) hissəsində çox elastik təklif və nisbətən qeyri-elastik tələb əyrisi göstərilir. Yəni, 

burada satıcılar qiymət dəyişikliklərinə çox həssasdır (buna görə də təklif əyrisi nisbətən yastıdır), alıcılar 

isə bir o qədər də həssas deyil (buna görə də tələb əyrisi nisbətən dikdir). Bu bazara vergi tətbiq 

olunduqda, satıcıların əldə etdikləri qiymət bir o qədər də düşmür və deməli, satıcıların üzərinə düşən 

yük az olur. Bunun əksinə olaraq, alıcıların ödədiyi qiymət əhəmiyyətli dərəcədə yüksəlir və deməli, vergi 

yükünün çox hissəsi alıcıların üzərinə düşür. 

 

 

 

 

 

 

 

 

 

 

 

 

 

 

 

 

 

 

 

Təsvir 9-un (b) hissəsində nisbətən qeyri-elastik təklif və çox elastik tələb əyrisi olan bazar göstərilir. Bu 

halda, satıcılar qiymət dəyişikliklərinə bir o qədər də həssas deyil (buna görə də təklif əyrisi dikdir), 

alıcılar isə çox həssasdır (buna görə də tələb əyrisi daha yastıdır). Təsvirdən görüldüyü kimi, vergi tətbiq 

olunduqda, alıcıların ödədiyi qiymət bir o qədər də yüksəlmir. Lakin, satıcıların əldə etdiyi qiymət 

əhəmiyyətli dərəcədə düşür. Deməli, vergi yükünün çox hissəsi satıcıların üzərinə düşür. 

 



 

 

 

 

 

 

 

 

 

 

 

 

 

 

 

 

 

 

 

Təsvir 9-un iki hissəsi vergi yükünün necə bölünməsi haqqında ümumi bir nəticəni göstərir: vergi yükü 

daha çox bazarın az elastik olan tərəfinə düşür. Mahiyyətcə, elastiklik, alıcı və satıcıların bazar şərtlərinin 

dəyişməsinə reaksiyasını göstərir. Tələb elastikliyinin az olması o deməkdir ki, alıcıların bu əmtəəni 

almaqdan başqa alternativləri çox deyil. Təklif elastikliyinin az olması isə o deməkdir ki, satıcıların bu 

əmtəənin əvəzinə başqasını istehsal etmək imkanları çox deyil. Əmtəənin üzərinə vergi qoyulduqda, 

daha az alternativi olan tərəf asanlıqla bu bazardan çıxa bilmir və buna görə də, daha çox vergi yükü 

daşımalı olur. 

 

37. Tələb və ya təklifin elastikliyini nəzərə alaraq vergi yükünün istehsalçı və ya istehlakçı arasında 

necə bölüşdürüldüyünü aşağıdakı nümunə əsasında qrafik təsvir üzərindən izah edin. Fərz edək ki, 

hökumət lüks avtomobillərə 800 manat vergi məbləği müəyyənləşdirmişdir. İstehlakçıların ödədiyi 

qiymət 800 manatdan çox və ya 800 manatdan az artacaqdır? Yoxsa, tam olaraq 800 manat olacaqdır?  

Qrafik əsasında izah edin. 

 

Cavab: Hər hansı bir əmtəə üzərində vergi tətbiq edildikdə, həmin vergi yükü alıcı və satıcılar arasından 

bölüşdürülür. Çox nadir hallarda vergi yükü bərabər paylanır. Vergi yükü daha çox az elastikliyə malik 

olan tərəfin üzərində düşür. Elastiklik alıcı və satıcıların bazarda baş verən dəyişikliklərə olan reaksiyasını 

ifadə edir. Tələbin az elastikliyi alıcının başqa bir əmtəəni almaq kimi alternativinin olmaması deməkdir. 

Təklifin az elastikliyisatıcın başqa bir əmtəəni istehsal etmək və satmaq kimi alternativinin olmaması 

deməkdir.  

Elastik tələb, qeyri-elastik təklif vəziyyətinə baxaq: 

Elastik tələbdə alıcı qiymətə həssasdır (tələb əyrisi nisbətən yastı olacaq. Qeyri-elastik təklifdə satıcı 

qiymətə qeyri-həssasdır (təklif əyrisi dik olacaq). Bu şərtlər daxilində lüks avtomobillərin qiyməti qalxsa 

alıcılar(istehlakçılar) başqa avtomobilləri seçə bilər. Nəticə olaraq vergi yükünün çox hissəsi 

satıcıya(istehsalçıya) düşür. 

Qeyri-elastik tələb, elastik təklif vəziyyətinə baxaq: 

Qeyri-elastik tələbdə alıcılar qiymətə qarşı qeyri-həssas olur (qrafikdə tələb əyrisi dik olur) Elastik təklifdə 

satıcılar qiymətə qarşı həssas olur (qrafikdə təklif əyrisi nisbətən yastı olur). 

Bu zaman lüks avtomobillərin qiymətinə vergi tətbiq edildikdə satıcıların (istehsalçıların) gəlirində 

dəyişiklik olmur. Alıcılar (istehlakçılar) qiymət artımına baxmayaraq həmin avtomobilləri yüksək qiymətə 

alır və vergi yükünün çox hissəsi istehlakçıya(alıcıya) düşür. 



 

38. Bazarda aşağıdakı kimi tələb və təklif əyriləri ilə əks edilmişdir: 

𝑸𝑺 = 8P 

𝑸𝑫 = 1200 - 4P 

a) Malın tarazlıq qiyməti (𝑬𝑷) və tarazlıq miqdarını (𝑬𝑸) miqdarini hesablayin Əgər dövlət qiymət 

maksimumu (“tavan”) 360 manat müəyyən edərsə, çatışmazlıq və ya izafilik (yaxud heç biri) 

olacağını qrafik əsasında izah edin. 

 

Cavab: Tarazlıq-müəyyən qiymət üzrə tələb və ya təklif həcminin bərabər olduğu bir vəziyyətdir. 

Qrafikdə tələb və təkıif əyrilərinin kəsişdiyi nöqtəyə bazarın tarazlığı deyilir. Tarazlıq qiyməti mövcud 

bazarda tələb və təklif həcminin bərabərliyini tənzimləyən qiymətdir. Tarazlıq miqdarı tarazlıq 

qiymətində tələb və təklifin həcmidir. Bazarda tarazlıq alıcıların almaq istədikləri və almağa qadir 

olduqları əmtəənin həcmi ilə satıcıların satmaq istədikləri və ya satmağa qadir olduqları əmtəənin 

həcminə bərabər olduqda müşahidə olunur. Tarazlıq qorunmadıqda izafilik və çatışmamazlıq müşahidə 

olunur. 

İzafilik təklif tələbdən çox olduqda, çatışmamazlıq tələb təklifən çox olduqda müşahidə olunur. Tarazlığı 

qorumaq üçündə dövlət tərəfindən bir başa və dolayı yolla qiymət tənzimlənməsi həyata keçirilir. 

Birbaşa yola qiymət maksimumu və qiymət minimumu aid edilir. 

Qiymət maksimumu-bir əmtəənin qanunla müəyyən edilmiş maksimum qiymətidir. Dövlət qiymət 

maksimumu tətbiq etdikdə iki vəziyyət müşahidə olunur: 

1) Qiymət maksimumu tarazlıq qiymətindən yüksək olduqda heç bir dəyişiklik müşahidə olunmur. 

2) Qiymət maksimumu mövcud bazardakı tarazlıq qiymətindən aşağı olduqda, bazarda çatışmamazlıq 

vəziyyəti yaranır (tələb təklifdən çox olur). 

 

Verilmiş tələb və təklif tənlikləri: 

 • Təklif tənliyi: 𝑄𝑆 = 8P 



 • Tələb tənliyi: 𝑄𝐷 = 1200 - 4P 

 

Tarazlıqda QS = QD, yəni təklif edilən miqdar tələb edilən miqdara bərabərdir: 

8P = 1200 -4P 

12P = 1200 

P = 100 

 

Beləliklə, tarazlıq qiyməti P = 100 manatdır. 

 

𝑄𝑆 = 8 ∙ 100 = 800 

𝑄𝐷 = 1200 − 4 ∙ 100 =  800 

 

Qiymət tavanı 𝑃𝑚𝑎𝑥 = 360-dır və bu, tarazlıq qiyməti olan 𝑃 = 100-dən yüksəkdir.  

 

Bizə verilən məsələdə tələb və təklif əyrilərinin bir-birinə bərabərliyi götürülür. Məsələnin həlli 

nəticəsində tarazlıq qiyməti P=100man olacaq. 

Dövlət tərəfindən təyin edilmiş qiymət maksimumu isə 360 manata bərabərdir. Qiymət maksimumu 

mövcud bazardakı tarazlıq qiymətindən çox olduğuna görə heç bir dəyişiklik olmayacaq. Başqa sözlə 

desək qiymət maksimumu olan 360 manat tarazlıq qiyməti olan 100 manatdan böyükdür. 



 
 

39. Konqres qərara gəlir ki, Birləşmiş Ştatlar benzin istifadəsini azaltmaqla havanın çirklənməsini 

azalda bilər. Hökumət satılan benzinin hər qallonuna 2 manat vergi tətbiq etmək qərarı verir: 

 

a)  Bu vergi yükü istehsalçılara (satıcılara), yoxsa istehlakçılara (alıcılara) tətbiq edilməlidir? Tələb 

və təklif qrafikindən istifadə edərək izah edin. 

 

b) Əgər benzinə tələb daha elastik olsaydı, bu vergi istehlak olunan benzinin miqdarını 

azaltmaqda nə dərəcədə təsirli olardı? Həm nəzəri, həm də qrafik əsasında izah edin. Bu verginin 

tətbiqindən benzin istehlakçılarına necə təsir etdi: faydası və ya zərəri oldu? Niyə? 



c)  Neft sənayesində çalışanlara bu verginin tətbiqi necə təsir göstərdi, onlara faydası və zərəri 

olduğunu müəyyənləşdirin. 

 

Cavab: Tarazlıq-mövcud bazarda müəyyən qiymət üzrə tələb və ya təklif həcminin bərabər olduğu bir 

vəziyyətdir.Qrafikdə tələb və təklif əyrilərinin kəsişdiyi nöqtə bazarlarda tarazlıq adlanır.Tarazlıq qiyməti 

mövcud bazar fəaliyyətində tələb və ya təklif həcminin bərabərliyini tənzimləyən qiymət 

səviyyəsidir.Tarazlıq miqdarı taraqlıq qiymətində tələb və ya təklifin həcmidir.Tarazlıq qorunmadıqda 

izafilik və çatışmamazlıq kimi hadisələr formalaşır.İzafilik-təklif tələbdən çox olduqda, çatışmamazlıq 

tələb təklikdən çox olduqda yaranır.Bu kimi problemləri aradan qaldırmaq üçün dövlət tərəfindən 

dolayı(vergi,subsidiya)və bir başa yolla qiymət tənzimlənmə siyasəti tətbiq edilir. 

 

a) Bu sualı doğru şəkildə cavablandırmaq üçün tələb və təklifin elastiklik anlayışından istifadə edilir. 

Elastiklik- tələb və ya təklif həcminin formalaşmasını təmin edən faktorlarda baş verə biləcək 

dəyişikliklərə qarşı olan həssaslıqdır. 

Tələb qeyri-elastikdirsə, yəni benzinin qiymətinin qalxmasına baxmayaraq istehlakçıların ona olan tələb 

həcmində heç bir dəyişiklik müşahidə olunmursa, verginin çox hissəsi istehlakçının payına düşür. 

Tələb elastik olduqda, yəni benzinin qiymətini artması nəticəsində istehlakçılar benzinə olan tələb həcmi 

azalırsa verginin çox böyük hissəsi istehsalçının payına düşür. 

 

b) Benzinə olan tələb elastik olduqda, benzinin qiyməti artarkən ona olan tələb həcmi azalır. Nəticə 

olaraq daha az benzin satışı həyata keçiriləcək. 

Faydası: ətraf mühitin çirklənməsinin qarşısı alınır. 

Zərəri: Benzin istehsalçılarının gəliri azalır. Sonda bir çox insanın işsizliyi ilə də nəticələnə bilər. 

 

c) Bu vəziyyət onlara həm mənfi, həm də müsbət təsir edə bilər. 

Müsbət: Hökümət əldə etdi vergi hesabına yeni firmalar, kompaniyalar və şirkətlər açıb. Bir çox insanı 

işlə təmin edə bilər 

Mənfi: Artıq neft istehsalçılarının gəliri azalır. Bu da benzin üzrə istehsal həcminin azalmasına səbəb olur. 

Beləliklə neft sənayəsində iş yerləridə azala bilər. 



40. Qiymətlərin aşağı olması istehlakçıların izafi faydasına təsirini  qrafik əsasında izah edin. 

 

Cavab: İstehlakçının izafi faydası, alıcının ödəməyə hazır olduğu məbləğlə alıcının faktiki olaraq ödədiyi 

məbləğin fərqinə bərabərdir. Təsvir 3-də aşağıya doğru meylli tələb əyrisi təsvir edilib. İstehlakçının izafi 

faydası qiymət xətti ilə tələb əyrisi arasında qalan sahəyə bərabərdir. Təsvirin (a) hissəsində P1 

qiymətində istehlakçının izafi faydası ABC üçbucağının sahəsinə bərabərdir. 

 

 

 

 

 

 

 

 

 

 

 

 

 

 

 

 

 

Təsvirin (b) hissəsində göstərildiyi kimi, qiymətin P1-dən P2-yə düşdüyünü təsəvvür edək. Bu halda 

istehlakçının izafi faydası ADF üçbucağının sahəsinə bərabərdir. Qiymətin aşağı düşməsinə görə 

istehlakçının izafi faydasında yaranan artım BCFD dördbucaqlısının sahəsi qədərdir. 

İstehlakçının izafi faydasının bu artımı iki hissədən ibarətdir: 

1. Əvvəlki istehlakçılar üçün izafi fayda artımı: 

Hələ qiymət düşməmişdən əvvəl əmtəəni Q1 miqdarında daha yüksək P1 qiymətinə alan 

istehlakçılar indi qiymət aşağı olduğu üçün daha çox fayda əldə edirlər. Mövcud istehlakçıların 

izafi faydasının bu artımı onların əmtəə üçün ödədikləri qiymətin aşağı düşməsi ilə bağlıdır 

(təsvirdə bu miqdar BCED dördbucaqlısının sahəsi ilə təsvir edilib). 

2. Yeni istehlakçılar üçün izafi fayda artımı: 

Əmtəənin qiyməti aşağı düşdüyünə görə bazara yeni alıcılar daxil olurlar. Nəticədə bazarda 

əmtəəyə olan tələbin həcmi Q1-dən Q2-yə qədər artır. Bazara yeni daxil olan bu istehlakçıların 

izafi faydası isə CEF üçbucağının sahəsi ilə təsvir edilib. 

 

 

 

 

 

 

 

 

 

 

 

 

 

 



41. Qiymətin yuxarı olması istehlakçının izafi faydasına təsirini  qrafik əsasında izah edin. 

 

Cavab: Qiymətin yuxarı olması istehlakçının izafi faydasına birbaşa mənfi təsir göstərir. İzafi fayda 

istehlakçının bir məhsul üçün ödəməyə hazır olduğu məbləğlə əslində ödədiyi məbləğ arasındakı fərqdir. 

Yəni, bu, istehlakçının əldə etdiyi əlavə fayda və ya qazancdır. Qiymət artdıqda bu fərq azalır və nəticədə 

istehlakçının izafi faydası aşağı düşür. 

 

Tutaq ki, məhsulun başlanğıc qiyməti 𝑃1 idi və istehlak edilən miqdar 𝑄1-də qərarlaşmışdı. Bu nöqtədə 

istehlakçıların izafi faydası tələb əyrisinin qiymət səviyyəsinin üstündə və qiymət xəttinin altında yerləşən 

üçbucaqlı sahə ilə göstərilir. Qiymət 𝑃2-yə qalxdıqda istehlak edilən miqdar 𝑄2-yə düşür. Beləliklə, yeni 

izafi fayda sahəsi əvvəlkindən daha kiçik olur, çünki tələb əyrisi boyunca hərəkət edərkən istehlakçıların 

ödəməyə hazır olduğu məbləğ ilə faktiki ödədiyi məbləğ arasındakı fərq azalır. 

 

Bu prosesin səbəbi istehlakçının davranışında baş verən dəyişikliklərdir. Qiymət artımı istehlakçıların bir 

hissəsini bazardan çıxarır, yəni onlar artıq məhsulu ala bilmir. Bu, “itirilən izafi fayda” adlandırılan bir 

hissə yaradır. Qalan istehlakçılar isə daha yüksək qiymətlə məhsulu almağa məcbur olurlar və onların 

izafi faydası da azalır. Bu iki təsir birlikdə istehlakçı rifahında ümumi azalma yaradır. 

 

Qrafik baxımdan, tələb əyrisi ilə yeni qiymət xətti arasında qalan sahə itirilmiş izafi faydanı göstərir. 

Məsələn, əvvəlki qiymət 𝑃1-də məhsulu ala bilən bir istehlakçı artıq qiymət 𝑃2-yə qalxdıqda məhsulu ala 

bilmir. Bu itki yalnız istehlakçının fərdi faydasını deyil, həmçinin bazarın ümumi rifahını da azaldır. 

 

Bundan əlavə, qiymət artımı “ölü çəki itkisi” fenomeninə də səbəb ola bilər. Bu, nə istehlakçı, nə də 

istehsalçı tərəfindən mənimsənilməyən potensial rifah itkisini ifadə edir. Bu vəziyyətdə bazar 

effektivliyinin azalması baş verir və resursların qeyri-effektiv bölgüsü ortaya çıxır. 

 

Son olaraq, istehlakçı rifahının azalması sosial-iqtisadi təsirlərə də səbəb ola bilər. Məsələn, aşağı gəlirli 

istehlakçılar qiymət artımı nəticəsində daha çox əziyyət çəkir, çünki onların alternativlərə çıxışı 

məhduddur. Beləliklə, qiymətlərin artması izafi faydaya yalnız iqtisadi deyil, həm də sosial baxımdan 

mənfi təsir göstərir. 

 

 

 

 

 

 

 

 

 

 

 

 

 

 

 

 

 

 

 

 



42. İstehlaçının izafi faydasının hesablanmasına dair məsələni həll edin.  

Rauf qiyməti 480 manata olan saat alır və bu zaman istehlakçının izafi faydası 320 manat olur. 

 

a. Onun ödəməyə hazır olduğu məbləğ nə qədərdir?  

b. Əgər o, satışda olan saatı endirim  kompaniyası zamanı 360 manata alsaydı, onun istehlakçının izafi 

faydası nə qədər olardı? 

c. Əgər saatın qiyməti 1000 manatı olsaydı, o halda  onun yəni istehlakçının izafi faydası nə qədər 

olardı? 

 

Cavab: İzafi fayda, bir mal və ya xidmətin istehlakından əldə edilən əlavə faydadır. Bu nəzəriyyəyə görə, 

hər növbəti istehlakın əlavə faydası azalır, yəni daha çox istehlak etmək istədikdə, əldə edilən fayda da 

azalır. İstehlakçının ödəməyə hazır olduğu məbləğ, onun maldan əldə etdiyi əlavə faydanın qiymətlə olan 

münasibətini göstərir. 

Verilən məsələdə Rauf saat alır və bu zaman onun izafi faydası 320 manat olur. 

 

a) Raufun ödəməyə hazır olduğu məbləği hesablamaq üçün əvvəlcə verilən məlumatları nəzərə 

alırıq: 

Saatın qiyməti: 480 manat 

İzafi fayda: 320 manat 

 

İstehlakçının ödəməyə hazır olduğu məbləğ, qiymət və izafi faydanın cəmidir. 

Ödəməyə hazır olduğu məbləğ = qiymət + izafi fayda = 480 + 320 = 800 manat. 

 

Bu halda, Raufun ödəməyə hazır olduğu məbləğ 800 manatdır. 

 

b) Əgər saatın qiyməti 360 manata endirilirsə, Raufun ödəməyə hazır olduğu məbləğ dəyişməz 
qalır, yəni 800 manat olaraq qalır. 

Endirimli qiymətə görə izafi faydası isə artır.  

Yeni izafi fayda = ödəməyə hazır olduğu məbləğ - endirimli qiymət = 800 - 360 = 440 manat.  

Beləliklə, endirim zamanı Raufun izafi faydası 440 manat olacaq.  

c) Əgər saatın qiyməti 1000 manata qalxarsa, Raufun ödəməyə hazır olduğu məbləğ yenə də 800 
manatdır. Lakin, qiymət artdığı üçün Raufun izafi faydası mənfi olacaq.  

Yeni izafi fayda = ödəməyə hazır olduğu məbləğ - yeni qiymət = 800 - 1000 = -200 manat.  

Bu halda, Rauf saatı almaq istəməz, çünki onun izafi faydası mənfi olur. 

Beləliklə, izafi fayda malın qiyməti və istehlakçının həmin maldan aldığı əlavə faydalarla əlaqədar olaraq 
dəyişir. 

 

 

 



43. Bazarda tələb funksiyası 𝑸𝑫=400-4P. Bazar qiyməti isə P=80 olduğunu bilirik.  

a) Bu bazar qiymətinə tələb olunan məhsul miqdaqrını müəyyənləşdirin  

b)  İstehlakçıların məhsulun ilk vahidi üçün ödəməyə hazır olduqları maksimum qiyməti 
hesablayın. İstehlakçının izafi faydasını hesablayın. 

 

Cavab: Bazar-müəyyən əmtəə və xidmətlər üzrə alqı-satqı həyata keçirən insan qrupundan ibarətdir. 
Alıcılar tələbi, satıcılar təklif həcmini müəytən edir. 

Tələb həcmi alıcıların almaq istədikləri və almağa qadir olduqları əmtəənin həcmidir. Təklif həcmi 
satıcıların satmaq istədikləri və satmağa qadir olduqları əmtəənin həcminə bərabərdir. Tələb və təklif 
həcmi bazar fəaliyyətindən mühim rol oynayır. 

a) Bizə verilən məsələdə tələb funksiyası 𝑄𝐷=400 - 4P -ə bərabərdir. 

P = 80 olduqda 𝑄𝐷 = 400 - 4∙80 = 400 – 320 = 80 (Tələb miqdarı 80-ə bərabərdir) 

b) İzafi fayda- müəyyən əmtəə və xidmət üzrə istehlakçı və istehsalçının əldə etdiyi əlavə bir 
faydadır. İstehlakçının izafi faydası- alıcının ödəməyə hazır olduğu məbləğ ilə faktiki olaraq 
ödədiyi məbləğ arasındakı fərqdir. Alıcının ödəməyə hazır olduğu məbləğ tapmaq üçün Tələb 
funksiyasını (𝑄𝐷) sıfıra bərabər etmək lazımdır. 

400 - 4P = 0 

4P = 400 

P = 100(qiymət) 

İstehlakçının ödəməyə hazır olduğu məbləğ: 100 

Faktiki olaraq ödədiyi məbləğ: 80 

İzafi fayda: 100 – 80 = 20 

Nəticə olaraq istehlakçının izafi faydası 20-ə bərabərdir.  

44. Fərz edək ki, brokkoli üçün tələb və təklifin funksiyasıyaları aşağıdakı kimi verilmişdir; 
D = 400 – 8P 
S = 16P – 320 
 
a)Brokoli üçün tarazlıq qiyməti və tarazlıq həcmini tapın (PE=?; QE =?). 

b)İstehlakçının izafi faydasını, istehsalçının izafi faydasını və məcmu izafi faydanı hesablayın və qrafikdə 
təsvir edin. 
c)Sosial planlaşdırıcı 80 ədəd brokkoli istehsal etməyə qərar verərsə, nə baş verər? 

 

Cavab: Bazar-müəyyən əmtəə və xidmətlər üzrə alqı satqı həyata keçirən insan qrupundan ibarətdir. 

Burada alıcılar tələbi, satıcıları təklifi formalaşdırır. Tələb həcmi-alıcıların almaq istədikləri və ya almağa 

qadir olduqları əmtəənin həcmidir. Təklif həcmi- satıcıların satmaq istədikləri və ya satmağa qadir 

olduqları əmtəənin həcmidir. Tələb və təklif həcmi mövcud bazarın tarazlığında mühim rol oynayır. 

Tarazlıq-müəəyən qiymət üzrə tələb və təklif həcminin bərabər olduğu bir vəziyyətdir. Qrafikdə tələb və 



təklif əyrilərinin kəsişdiyi nöqtəyə bazarın tarazlığı deyilir. Tarazlıq qiyməti-mövcud bazarda tələb və 

təklif həcminin bərabərliyini tənzimləyən qiymət səviyyəsidir. Tarazlıq miqdarı tarazlıq qiymətində tələb 

və təklifin həcmidir. 

 

a) Bizə verilən tələb və təklif funksiyaları aşağıdakılardır: 

Tələb: D = 400 - 8P 

Təklif: S = 16P – 320 

 

Tarazlıq qiyməti və həcmini tapmaq üçün tələb və təklif funksiyaları bərabərləşdirilməlidir. 

 

400 - 8P = 16P - 320 

24P = 720 

P = 30(qiymət) 

Q = 160(miqdar) 

 

b) İzafi fayda- müəyyən əmtəə və xidmətlər üzrə istehlakçının və ya istehsalçıların əldə etdiyi əlavə 

bir faydadır. İstehlakçının izafi faydası- alıcıların ödəməyə hazır olduğu məbləğ ilə faktiki olaraq 

ödədiyi məbləğ arasındakı fərqdir. 

Məsələdə alıcıların ödəməyə hazır olduğu məbləği tapmağımız üçün tələb funksiyasını sıfıra bərabər 

edirik: 

400 - 8P = 0 

P = 50 

 

Ödəməyə hazır olduğu məbləğ: 50 

Faktiki olaraq ödədiyi məbləğ: 30 

İstehlakçınının İzafi faydası: 50 – 30 = 20 

 

İstehsalçının izafi faydası: Satıcıya müəyyən bir əmtəə üçün ödənilən məbləğ ilə satıcı məsrəflərinin 

fərqinə bərabərdir. Təklif funksiyasını sıfıra bərabər edirik: 

16P – 320 = 0 

P = 20 

 

Satıcıya ödənilən məbləğ: 30 

Satıcı məsrəfi: 20 

İstehsalçının izafi faydası: 30-20=10 

Məcmu izafi fayda: İstehsalçı və istehlakçının izafi faydalarının cəminə bərabərdir. 

İstehlakçının izafi faydası: 20 

İstehsalçının izafi faydası: 10 

Məcmu izafi fayda: 20 + 10 = 30 



 

 

c) Sosial planlaşdırıcı 80 ədəd brokoli istehsal etmək qərarına gəlir. Təklif funksiyasında Q=80-dir. 

16P - 320 = 80 

16P = 400 

P = 25(qiymət) 

Qiyməti tələb funksiyasında yerinə qoyuruq: 

400 - 8∙25 = 200 

Qiymət 25 manat olduqda tələb həcmi 200-ə bərabərdir, lakin sosial planlaşdırıcı 80 brokoli istehsal 

etdiyi üçün çatışmamazlıq yaranır. Çatışmamazlıq-tələb həcmi təklif həcmindən çox olduqda müşahidə 

olunur. Nəticədə sosial planlaşdırıcının bu planı səmərəsizdir. 

 

45. Satıcıların məsrəfləri, istehsalçının izafi faydası və təklif əyrisi arasındakı əlaqəni izah edin. 

 

Cavab: Məsrəflər, istehsalçının əmtəəni istehsal etməsi üçün sərf etdiyi məcmudəyərə deyilir. 

İstehsalçının izafi faydası, satıcıya əmtəə üçün ödənilən məbləğ ilə satıcının məsrəfləri arasındakı fərqə 

deyilir. Ev sahibi olduğunuzu və evinizi rənglətdirmək istədiyinizi təsəvvür edin. Siz rəngsaz xidməti 

göstərən dörd nəfərə- Emin, Emil, Zaur və Tunara müraciət edirsiniz. Rəngsazların hər biri onlara sərf 

edən qiymətə evinizi rəngləməyə razıdırlar. Siz qərara gəlirsiniz ki, hər bir rəngsazdan qiymət təklifi alıb, 

hərrac keçirərək, işi ən aşağı qiymətə görən şəxsə həvalə edəsiniz. 

 

Cədvəl: 
 



 

 

 

 

 

 

 

 

 

 

 

 

 

Cədvəl 2-də hər bir rəngsazın məsrəfləri göstərilmişdir. Rəngsazın məsrəfi, onun işi görmək müqabilində qəbul 

edəcəyi ən aşağı əmək haqqı olduğu üçün, bu həm də elə rəngsazın öz xidmətini satmağa hazır olduğu qiymətin 

ölçüsüdür. Tunar 600dollar (və ya daha az), qiymət təklif edərsə, onda o yeganə iddiaçı olar. Tunarın məsrəfləri 

500dollar olduğundan o, bu işi cəmi 600dollara görməyə hazırdır. Emin, Emil və Zaur 600 dollardan aşağı qiymətə 

bu işi görməyə razı deyillər. Diqqət yetirin ki, işi görmək ən aşağı qiymət təklif edən rəngsaza həvalə edilir. Təsvir 4-

dəki cədvəldə məsrəfləri Cədvəl 2-də verilən qiymətlərə uyğun olan təklif qrafiki təsvir edilib. Əgər qiymət 

500dollardan aşağıdırsa, onda dörd rəngsazdan heç biri işi görməyə razı olmayacaq və təklifin həcmi sıfır olacaq. 

Əgər qiymət 500- 600dollar arasındadırsa, onda yalnız Tunar bu işi görməyə razı olar və təklifin həcmi vahidə 

bərabərdir. Əgər qiymət 600- 800dollar arasındadırsa, onda Tunar və Zaur işi görməyə razı olarlar və təklifin həcmi 

ikiyə bərabər olar və s. Beləliklə, təklif qrafiki dörd rəngsazın məsrəflərinə əsasən təyin edilir. 

 

Qrafik: 

 

 

 

 

 

 

 

 

 

 

 

 

 

 

 

Təsvir 4-dəki diaqramda bu təklif qrafikinə uyğun təklif əyrisi təsvir edilib. Təklif əyrisinin hündürlüyünün satıcıların 

məsrəflərindən asılı olduğuna diqqət yetirin. Hər bir miqdar üçün təklif əyrisinə əsasən təyin edilən qiymət marjinal 

satıcının, yəni qiymət müəyyən həddə qədər düşdükdə bazarı tərk edən satıcının məsrəflərini ifadə edir. Miqdar 

4ev olduqda, məsələn, təklif əyrisinin hündürlüyü 900dollara, yəni Eminin (marjinal satıcı) evi rəngləmək 

məsrəflərinə bərabərdir. Miqdar 3 ev olduqda isə, təklif əyrisinin hündürlüyü 800 dollara, yəni Emilin (marjinal 

satıcı) məsrəflərinə bərabərdir. Aşağıdakı təsvirə diqqət yetirək. Təsvirin (a) hissəsində, qiymətin 600 dollar olduğu 

fərz edilir. Bu halda təklifin həcmi 1-ə bərabərdir. Qiymət xəttindən aşağıda və təklif əyrisindən yuxarıda qalan 

sahənin 100dollara bərabər olduğunu görürük. Demək ki, istehlakçının izafi faydası elə 100 dollara bərabərdir. 

Təsvirin (b) hissəsində isə qiymətin 800 dollar olduğu halda istehsalçının izafi faydası təsvir edilib. Bu halda qiymət 

xətti ilə təklif əyrisi arasında qalan sahə iki dördbucaqlının sahələri cəminə bərabərdir. Bu sahə 500dollara 

bərabərdir. Zaurun izafi faydası 200dollar, Tunarın izafi faydası 300dollardır. Demək ki, istehsalçının məcmu izafi 

faydası 500 dollardır.  

 

Təsvir: 
 



 
 

 
 

 

Bu misalda aşkar etdiyimiz nəticə bütün təklif əyriləri üçün doğrudur. Qiymət xəttindən aşağıda və təklif 

əyrisindən yuxarıda qalan sahə bazarda istehsalçının izafi faydasına bərabərdir. Bunun səbəbi təklif 

əyrisinin hündürlyünün satıcıların məsrəflərini göstərməsi və qiymətlə istehsal məsrəfləri arasında fərqin 

hər bir satıcının izafi faydasına bərabər olmasıdır. Beləliklə, ümumi sahə bütün satıcılar üçün 

istehsalçının izafi faydasının cəminə bərabərdir. 

 

46. Tələb-təklif qrafikində bazar tarazlığı halında məcmu izafi faydanı göstərin və izah edin. 

 

Cavab: Məcmu izafi fayda– istehlakçının izafi faydası ilə istehsalçının izafi faydasının cəmi– tələb və təklif 

əyriləri arasında qalan və tarazlıqdakı miqdaradək olan sahə ilə ölçülür. Təsvir 7-də bazarda tələb və 

təklifin tarazlığının yarandığı halda istehlakçılar və istehsalçıların izafi faydaları təsvir edilib. Yada salaq ki, 

İstehlakçının izafi faydası qiymət ilə tələb əyrisi arasındakı sahəyə bərabərdir, istehsalçının izafi faydası 

isə qiymət xətti ilə təklif əyrisi arasında qalan sahəyə bərabərdir. Beləliklə, tələb və təklif əyriləri arasında 

qalan və tarazlıq nöqtəsinə qədər olan sahə bazarda yaranan məcmu izafi faydanı təsvir edir. 

 

 



 

 

 

 

 

 

 

 

 

 

 

 

 

 

 

 

 

 

 

 

Bazar tarazlıqda olarkən qiymət hansı alıcı və satıcıların bazarda iştirak edəcəyini müəyyən edir. 

Əmtəəyə tarazlıq qiymətindən daha artıq dəyər verən alıcılar (bu tələb əyrisi üzərində AE parçası ilə 

göstərilib) bazarda iştirak edirlər; əmtəəyə tarazlıq qiymətindən daha az qiymət verən alıcılar isə (bu 

tələb əyrisi üzərində EB parçası ilə göstərilib) bazarda iştirak etmirlər. Uyğun olaraq, məsrəfləri tarazlıq 

qiymətindən aşağı olan satıcılar (bu təklif əyrisi üzərində CE parçası ilə göstərilib) məhsul istehsal edir və 

bazarda satırlar; məsrəfləri tarazlıq qiymətindən yuxarı olan satıcılar (bu təklif əyrisi üzərində ED parçası 

ilə göstərilib) bazarda iştirak etmirlər. 

 

47. Malın satışına vergi tətbiqinin istehlakçının və istehsalçının izafi faydasına təsirini izah edin. 

 

Cavab: Dövlət gəlirləri artırmaq üçün vergiləri tətbiq edir və bu gəlirlər kiminsə cibindən çıxmalıdır. 

Bildiyimiz kimi, hər hansı əmtəəyə vergi tətbiq edildikdə bu həm alıcılar, həm də satıcıların ziyanına olur: 

Vergi alıcıların ödədiyi qiyməti artırır, satıcıların aldıqları məbləği isə azaldır. Lakin, vergilərin iqtisadi 

vəziyyətə təsirini tam anlamaq üçün biz alıcı və satıcıların azalmış maddi rifahını dövlət gəlirlərindəki 

artımın məbləği ilə müqayisə etməliyik. İstehlakçı və istehsalçı izafi faydası anlayışları bizə bu müqayisəni 

aparmaq imkanı verir. Bu təhlil, vergilərin satıcılara və alıcılara göstərdiyi mənfi təsirin vergi hesabına 

artmış dövlət gəlirlərindən daha çox olduğunu göstərəcək. İstehsalçının izafi faydası- Satıcıların aldıqları 

məbləğ ilə məsrəfləri arasındakı fərq. İstehlakçının izafi faydası- Alıcıların ödəməyə hazır olduqları 

məbləğ ilə alıcılar tərəfindən ödənilən məbləğin fərqi. Hər hansı bir əmtəəyə vergi tətbiq edildikdə, bu 

həm alıcıların, həm də satıcıların ziyanına olur. Vergi tətbiq edildiyi hər iki halda, alıcıların ödədiyi qiymət 

qalxır, satıcıların aldığı qiymət isə azalır. Nəticə etibarilə, kimin üzərinə qoyulmasındanmasılı olmayaraq, 

alıcılar və satıcılar verginin yükünü birlikdə çəkməli olurlar. Təsvir 1-də bu təsirlər göstərilmişdir. 

Müzakirəni sadələşdirmək məqsədilə, təsvirdə tələb və ya təklif əyrisinin yerdəyişməsi göstərilməmişdir. 

Halbuki, bu əyrilərdən biri mütləq yerini dəyişməlidir. Hansı əyrinin öz yerini dəyişəcəyi isə verginin 

satıcılar (bu halda təklif əyrisi yerini dəyişir) yoxsa alıcılar (bu halda tələb əyrisi yerini dəyişir) üzərinə 

qoyulmasından asılıdır. Buradan çıxan əsas nəticə verginin alıcıların ödədiyi qiymətlə satıcıların aldıqları 

qiymət arasında fərq yaratmasıdır. Bu fərq səbəbindən satış həcmi verginin olmadığı haldakı səviyyədən 

aşağıya düşür. Başqa sözlə, hər hansı bir əmtəəyə qoyulan vergi, həmin əmtəə üzrə bazarın kiçilməsinə 

səbəb olur. 



 

48. Solmaz fortepiano dərsləri verir. Onun hər dərsinin alternativ dəyəri 200 manatdır və o, hər dərs 

üçün 240 manat ödəniş alır. Onun iki tələbəsi var:  Fuad 280 manat ödəməyə hazırdır, Cabir isə 360 

manat  ödəməyə razıdır. Hökumət piano dərslərinə 80 manat vergi qoyduqda Solmaz dərslərin 

qiymətini 320 manata qaldırdı. İtirilmiş iqtisadi səmərəni və vergi gəlirini hesablayın. 

 

Cavab: Solmaz fortepiano dərsləri verir və hər dərsinin alternativ dəyəri 200 manatdır. O, hər dərs üçün 

240 manat ödəniş alır. Solmazın iki tələbəsi var: Fuad, 280 manat ödəməyə hazırdır, Cabir isə 360 manat 

ödəməyə razıdır. Lakin, hökumət piano dərslərinə 80 manat vergi qoyduqda, Solmaz dərslərin qiymətini 

320 manata qaldırdı. Bu dəyişiklik nəticəsində, əvvəlki qiymət (240 manat) ilə yeni qiymət (320 manat) 

arasında yaranan fərq və onun nəticələri aşağıdakı şəkildə təhlil edilə bilər:  

İtirilmiş iqtisadi səmərə:  

Fuad əvvəlki qiymət olan 240 manatla dərsləri almağa hazır idi, lakin yeni qiymət (320 manat) artıq onun 

üçün uyğun deyildi. Bu səbəbdən, Fuad dərsləri almayacaq. Onun dərsləri almağa hazır olduğu məbləğ 

(280 manat) ilə yeni qiymət arasındakı fərq 40 manat təşkil edir. Beləliklə, Fuadın dərsləri dayandırması 

nəticəsində 40 manat itirilmiş iqtisadi səmərə yaranır. Cabir isə 320 manat ödəməyə hazır olduğu üçün 

dərsləri almağa davam edəcək və burada iqtisadi səmərə itirilmir. 

Vergi gəliri:  

Hökumətin tətbiq etdiyi 80 manatlıq vergi yalnız dərsin yeni qiymətinə əsaslanacaq. Fuad dərsləri 

almadığı üçün yalnız Cabir üzərindən vergi gəliri hesablanacaq. Cabir dərsləri 320 manata alacaq və bu 

məbləğ üzərindən 80 manat vergi tutulacaq. Bu zaman vergi gəliri 80 manat olacaq. 

 

Nəticə: İtirilmiş iqtisadi səmərə: 40 manat (Fuadın dərsləri dayandırması səbəbindən). Vergi gəliri: 80 

manat (Cabir üzərindən alınan vergi). 

 

49. Kənar təsirlərə aid məsələni həll edin. Spirtli içkilərdən istifadənin çoxalması yol qəza hadisələrinin 

artmasına səbəb olur və beləliklə, içki içməyən və avtomobil sürməyən insanlar üçün   əlavə xərclər 

yaradır. a) Spirtli içkilər bazarında tələb əyrisini (fərdi fayda), sosial-dəyər əyrisini, təklif əyrisini (fərdi 

dəyər), məhsulun bazar tarazlığı səviyyəsini (𝑸𝒃𝒂𝒛𝒂𝒓) və məhsulun optimal səviyyəsini (𝑸𝒐𝒑𝒕𝒊𝒎𝒖𝒎) 

qeyd edərək, təsvir edin. b) Qrafikdə itirilmiş iqtisadi səmərə olan hissəni ştrixləyərək göstərin. 

 



Cavab: Spirtli içkilər bazarında mənfi kənar təsirləri nəzərə alaraq tələb, sosial-dəyər və təklif əyrilərini 

təhlil edə bilərik. Tələb əyrisi (fərdi fayda əyrisi) istehlakçıların müəyyən qiymət səviyyəsində spirtli 

içkilərə olan tələbini göstərir və qiymətlə tələb arasında mənfi əlaqəni əks etdirir. Sosial-dəyər əyrisi 

(sosial tələb əyrisi) isə fərdi tələbə əlavə olaraq cəmiyyətin mənfi kənar təsirlər (yol qəza hadisələri və 

digər zərərlər) səbəbindən çəkdiyi xərcləri nəzərə alır və fərdi tələb əyrisindən sola doğru yerləşir, çünki 

mənfi təsirlər cəmiyyətin ümumi faydasını azaldır. Təklif əyrisi (fərdi dəyər əyrisi) istehsalçıların müəyyən 

qiymət səviyyəsində təklif etməyə hazır olduqları miqdarı göstərir və qiymətlə təklif arasında müsbət 

əlaqəni əks etdirir. Bazar tarazlığı səviyyəsi (𝑄𝑏𝑎𝑧𝑎𝑟) tələb və təklif əyrilərinin kəsişdiyi nöqtədir və fərdi 

fayda ilə fərdi dəyərin balansını təmin edir, lakin mənfi kənar təsirləri nəzərə almır. Buna qarşılıq, sosial 

optimal səviyyə (𝑄𝑜𝑝𝑡𝑖𝑚𝑢𝑚) sosial fayda əyrisi 

ilə təklif əyrisinin kəsişdiyi nöqtədə yerləşir və 

bu səviyyə bazar tarazlığından daha aşağıdır, 

çünki cəmiyyətin mənfi təsirlərdən qorunması 

üçün istehlak miqdarı azaldılmalıdır. İtirilmiş 

iqtisadi səmərə bazar tarazlığı ilə optimal 

səviyyə arasındakı fərqdən yaranan və 

qrafikdə ştrixlənmiş sahə kimi göstərilən 

iqtisadi səmərə itkisini əks etdirir. Bu sahə 

mənfi kənar təsirlər səbəbindən yaranan 

əlavə sosial xərcləri təmsil edir. 

 

 

50. Kənar təsirin həllinə yönəlmiş dövlətin birbaşa tənzimləmə və bazar yönümlü siyasət tədbirlərinin 

mahiyyətini izah edin. 

 

Cavab:  

Tənzimləmə: 

 Dövlət bəzi davranışları məcburi və ya qadağan etməklə kənar təsir problemini həll edə bilər. Məsələn, 

zəhərli kimyəvi maddələri su təchizatı sisteminə tullamaq cinayətdir. Bu halda, cəmiyyətin kənar 

məsrəfləri, çirkləndiricinin faydasından qat-qat çoxdur. Buna görə də, dövlət əmr və nəzarət siyasəti ilə 

bu fəaliyyəti tam qadağan edir. Çirklənmənin digər bir çox növlərində isə, məsələ bu qədər də sadə 

deyil.Bəzi ətraf mühit tərəfdarlarının elan etdikləri məqsədlərinin əksinə çirkləndirməni tam olaraq 

qadağan etmək qeyri-mümkündür. Məsələn, bütün nəqliyyat növləri- hətta atlar da- müəyyən arzu 

olunmayan çirkləndirici əlavə məhsul istehsal edir. Beləliklə, çirklənməni tam olaraq aradan qaldırmaq 

qeyri-mümkündür.Lakin bütün nəqliyyat növlərinin dövlət tərəfindən qadağan edilməsi mənasız 

olardı.Cəmiyyət fayda və zərərləri qiymətləndirərək hansı növ və hansı miqdarda çirklənməyə icazə 

verilməsinə qərar verməlidir. Amerika Birləşmiş Ştatlarında, Ətraf Mühitin Qorunması Agentliyi (EPA) 

tənzimləyici qaydaların hazırlanması və ətraf mühiti qorumaq məqsədi ilə tənzimləyici qaydaların 

hazırlanması və tətbiq olunması ilə məşğul olan dövlət orqanıdır. Ətraf mühitin qorunmasının 

tənzimlənməsi müxtəlif formalarda ola bilər.Bəzən EPA zavodun buraxa biləcəyi maksimum çirklənmə 

həcmini müəyyən edir. Digər hallarda, EPA çirklənməni azaltmaq üçün firmalardan müəyyəm 

texnologiyanı qəbul etmələrini tələb edir. Ümumiyyətlə, yaxşı qaydalar çıxartmaq üçün, dövlət orqanları 

hər bir sənaye sahəsi və onların istifadə edə biləcəyi alternativ texnologiyalar haqqında ətraflı məlumata 

sahib olmalıdır. Çox vaxt dövlət orqanları üçün bu cür informasiyanı əldə etmək çətindir.  

Piqo vergiləri: 

Kənar təsirə cavab olaraq, davranışların tənzimlənməsi yerinə, dövlət bazar yönümlü siyasi tədbirlər 

həyata keçirməklə, fərdi stimulları sosial səmərəliliklə tarazlaşdıra bilər. Mənfi kənar təsirlərin 

nəticələrini düzəltmək üçün qəbul olunan vergilər piqo vergiləri adlanır. Piqo vergi digər vergilər kimi 

deyil, çəkindirici vergidir. Əgər müəssisə ətraf mühiti çirkləndirməsə, bunu daxililəşdirib, texnologiyanı 

dəyişərək və ya başqa üsullarla həll etsə, o zaman vergini də ödəməli olmayacaq. Bu üsul müəssisələri öz 



imkanı olan qədərdə çirkləndirməni azaltmasına imkan verir. Tənzimləmə isə müəyyən bir miqdarda olan 

çirkləndirməni diktə edir.  

Çirkləndirmə icazələri:  

Fərz edək ki, dövlət 300ton çirkləndirmə limiti müəyyən edən, tənzimləmə qaydaları müəyyən edib. 

Bazarda olan kağız və polad fabrikləri bu qaydalara əməl edərək fəaliyyətini qurur. Amma onların 

çirkləndirməni azaltma xərcləri eyni deyil. Deyək ki, polad fabriki bu qaydalara əməl etməkdə çətinlik 

çəkir, çünki onların xərci daha çoxdur. Buna görə çirkləndirməni 100ton artırmaq istəyir. Kağız fabrikinin 

xərci aşağıdır və o daha 100ton çirkləndirməni azalda bilər. Bu zaman dövlət kağız fabrikinin çirkləndirmə 

icazəsini satmasına və polad fabrikinin almasına şərait yarada bilər. Çirkləndirmə icazələri bazarı 

bildiyimiz mal və xidmətlər bazarlarına bənzəyir. Müəssisələrin təklif və tələbindən asılı olaraq bazarda 

icazələrin satılması həyata keçir. 

 

51. Dövlət müdaxiləsi olmadan kənar təsir probleminin həlli yollarını izah edin. 

 

Cavab: Kənar təsirlər bazarların səmərəsiz olmasına səbəb olsa da, bunun həll olunması üçün hər zaman 

dövlət müdaxiləsinə ehtiyac yoxdu.Bəzi hallarda, insanlar özləri fərdi həll yolları yarada bilərlər. Məsələn, 

yan yana iki fəaliyyətin arıçılıq və bağbanlığın həyata keçirildiyini nəzərə alaq. Onların bir-birinə müsbət 

kənar təsiri var. Arılar ağacdakı çiçəklərin tozlanmasına kömək edir.Eyni zamanda, arılar ağaclardan 

nektar toplayaraq bal istehsal edir. Lakin onlar fəaliyyətlərini quranda bunları nəzərə almırlar. Buna görə 

də arıçı daha az arı almış olur, bağban da daha az ağac almış olar. Bunu həll etmək üçün onlardan biri 

digərinin sahəsini satın alıb xərcləri daxililəşdirə bilər və ağaclarla arıların sayını özü müəyyən etdiyi üçün 

fəaliyyəti daha səmərəli qura bilər. Bundan başqa bir-biriləri ilə müqavilə bağlayıb, şərikli fəaliyyət 

göstərərək də səmərəsizliyi aradan qaldıra bilərlər.  

Koas teoremi: 

Əgər tərəflər sərvətlərin bölüşdürülməsi üzrə heç bir xərc çəkmədən sövdələşə bilərlərsə, onlar özləri 

kənar təsir problemini həll edə bilərlər. Məsələn, deyək ki, Kərim ilə Əhməd qonşudurlar.Kərimin 

həyətdə saxladığı it hürərək Əhmədi narahat edir və onun gecələr yuxusuz qalmasına səbəb olur. Bu 

zaman Əhməd Kərimdən iti satmasını istəyəcəkdir. Bu zaman onlar öz xərclərini düşünəcəklər.Kərimin iti 

saxlamaqdan 400manat faydası varsa və Əhməd itin hürməsindən çəkdiyi zərər 700 manatdırsa, bu 

zaman Əhməd Kərimə iti satması üçün 500 manat təklif edə bilər. Bu Kərim üçün sevindiricidir daha çox 

fayda əldə etmiş olur. Əhməd isə xərcindən az pul ödəyərək, əvvəlkinə nisbətən daha çox fayda əldə 

edir. Bunun əksi də ola bilər. Əgər Əhmədin xərci 300manat olsaydı, Kərim 350manat verərək öz 

faydasından az pul ödərəyərək iti saxlaya bilər və Əhməddəəvvəlkinə nisbətən daha çox fayda əldə etmiş 

olardı. Beləliklə, koas teoreminə görə hüquqların ilkin bölüşdürülməsindən asılı olmayaraq, maraqlı 

tərəflər hər zaman hər kəs üçün faydalı olan nəticəni əldə edən razılaşmaya gələ bilərlər və bu nəticə 

səmərəli olacaqdır. 

 

52. Piqo vergiləri nədir? Nə üçün iqtisadçılar, ətraf mühitin qorunması üçün Piqo vergilərini 

tənzimləmədən daha üstün tuturlar? İzah edin. 

 

Cavab: Adətən iqtisadçılar çirklənmə problemini həll etmək üçün tənzimləmə yerinə vergiləri üstün 

tuturlar, çünki vergilər cəmiyyət üçün daha az məsrəflərlə çirklənməni azalda bilər. Bunu başa düşmək 

üçün bir misala baxaq. Tasəvvür edin ki, iki zavod- kağız fabriki və polad zavodu- hər ikisi çaya ildə 

500ton çirk axıdır. Ətraf Mühitin Qorunması Agentliyi (EPA) qərara alır ki, bu çirklənmənin həcmi 

azalmalıdır. İki həll yolu nəzərdən keçirilir:  

Tənzimləmə: EPA hər bir zavodan çirklənmə həcmini ildə 300ton tullantıya qədər azaltmağı tələb edə 

bilər.  

Piqo vergisi: EPA hər bir ton tullantıya görə 50000dollar vergi qoya bilər. Tanzimləmə tələb olunan 

çirklənmənin həcmini diktə etdiyi halda, vergi isə zavod sahiblərinə çirklənməni azaltmaq üçün iqtisadi 

stimul verir. Sizcə hansı həll yoludaha yaxşıdır? İqtisadçıların əksəriyyəti vergini üstün tutardı. Onlar 



birinci olaraq göstərərdilər ki, çirklənmənin azaldılmasında vergi tənzimləmə ilə eyni dərəcədə təsirlidir. 

EPA vergini müvafiq səviyyədə tutmaqla çirklənməni istədiyi qədər azalda bilər. Daha yüksək vergi 

çirklənmənin daha çox azalmasına gətirib çıxarır. Həqiqətən də, vergi çox yüksək olarsa, zavodlar 

tamamilə bağlanar və çirklənmə sıfıra qədər azalar. 

İqtisadçıların vergini üstün tutmalarının səbəbi onun çirklənməni daha səmərəli yolla azaltmasıdır. 

Tənzimləyici qaydalar hər bir zavodun çirklənməni de eyri dərəcədə azaltmasını tələb edir, lakin bu heç 

də suyun təmizlənməsinin ən aucuz yolu deyil. Kağız fabrikinin çirklənməni polad zavoduna nisbətən 

daha az xərclə azalda bilməsi mümkündür. Bu belədirsə, kağız fabriki vergi ödəməmək üçün çirklənməni 

daha çox azaldacaqdır. Polad zavodu isə çirklənməni daha az azaldacaq və daha çox vergi ödəyəcəkdir. 

Mahiyyətcə, Piqo vergisi çirkləndirmək hüququnun qiymətini müəyyən edir. Bazarlar əmtəələri onları 

daha çox qiymətləndirən alıcılar arasında bölüşdürdüyü kimi, Piqo vergisi çirkləndirmə hüququnu elə 

zavodlara verir ki, onlar üçün çirklənməni azaltmaq məsrəfləri ən yüksək olsun. EPA-nın hansı çirklənmə 

səviyyəsi seçməsindən asılı olmayaraq, o, vergi vasitəsi ilə bu məqsədə ən aşağı ümumi məsrəflər 

hesabına nail ola bilər. İqtisadçılar Piqo vergilərinin ətraf mühit üçün daha çox faydalı olduğunu da iddia 

edirlər. Əmr və nəzarət siyasəti həyata keçirən tənzimləmə nəticəsində, zavodların çirklənməni tələb 

olunan 300 ton həcmindən daha aşağı salmaları üçün heç bir səbəb olmur. Bunun əksinə olaraq, vergi, 

zavodların daha təmiz texnologiyalar işləyib hazırlaması üçün stimul yaradır, çünki daha təmiz 

texnologiya zavodların ödəməli olduğu vergiləri azaldacaqdır. 

 

53. Kənar təsir probleminin səmərəli həllinin Koas teoremini nümunə əsasında izah edin. 

 

Cavab: Koas teoreminə görə, əgər fərdi tərəflər sərvətlərin bölüşdürülməsi ilə bağlı sövdələşərkən heç 

bir xərc çəkməsələr,bu zaman bazar hər zaman kənar təsir problemini həll edə bilər və sərvətləri 

səmərəli bölüşdürə bilərik. 

Koas teoreminin necə işlədiyini görmək üçün, bir nümunəyə baxaq. Təsəvvür edin ki, Diq adlı oğlanın 

Spot adlı iti var. Bu it tez-tez hürür və Diqin qonşusu Ceyni narahat edir. Diq itə sahib olmaqdan 

faydalanır, lakin itin Ceynə kənar təsiri var. Diq Spotu satmalıdır yoxsa Ceyn Spotun hürməsinə görə 

yuxusuz gecələr keçirməlidir. 

Əvvəlcə hansı nəticənin sosial cəhətdən səmərəli olduğunu düşünün. İctimai planlaşdırıcı iki alternativi 

nəzərdən keçirərək, Diqin itə sahib olmasından Ceynin itin hürməsindən çəkdiyi zərəri müqayisə 

edəcəkdir fayda zərərdən çoxdursa, Diq iti saxlamalıdır və Ceyn bu vəziyyətə dözməlidir. Lakin əgər zərər 

faydadan çoxdursa, onda Diq iti satmalıdır. Koas teoreminə görə, fərdi bazar özü özlüyündə səmərəli 

nəticə əldə edəcəkdir. Bas necə? Ceyn Diqə pul təklif edərək iti satmasını istəyəcəkdir. Əgər Ceynin təklif 

etdiyi məbləğ Diqin iti saxlamaqdan əldə etdiyi faydadan çoxdursa, onda Diq təklifi qəbul edəcəkdir. 

Qiymətlə bağlı sövdələşməklə, Diq və Ceyn hər zaman səmərəli nəticə əldə edə bilərlər. Məsələn, 

təsəvvür edin ki, Diqin əldə etdiyi fayda 500 dollar məbləğində və Ceynin itin hürməsindən çəkdiyi zərər 

800dollar məbləğində ölçülür.Bu halda Ceyn Diqə 600dollar təklif edərək iti satmasını istəyəcəkdir və Diq 

sevinərək bu təklifi qəbul edəcəkdir. Hər iki tərəf əvvəlkinə nisbətən daha çox fayda əldə edir və 

səmərəli nəticə əldə olunmuş olur. 

Əlbəttə, belə ola bilər ki, Ceyn Diqin qəbul edə biləcəyi məbləği təklif etmək istəməz. Məsələn, Diqin 

əldə etdiyi faydanın 1000dollar məbləğində, Ceynin zərərinin isə 800məbləğində ölçüldüyünü təsəvvür 

edin. Bu halda, Diq dollardan aşağı heç bir məbləği qəbul etməyəcək. Ceyn isə 800dollardan yuxarı heç 

:zərərləri nəzərə aldıqda, əldə olunan nəticə səmərəlidir. Fikirlərimizi ümumiləşdirək: Kaos teoreminə 

görə fərdi iqtisadi tərəflər öz aralarında kənar təsir problemini həll edə bilərlər. Hüquqların ilkin 

bölüşdürülməsindən asılı olmayaraq, maraqlı tərəflər hər zaman hər kəs üçün faydalı olan nəticəni əldə 

edən razılaşmaya gələ bilərlər və bu nəticə səmərəli olacaqdır. 

 

54. Ortaq sərvətləri nümunələr əsasında izah edin. Dövlət müdaxiləsi olmadıqda insanların ortaq 

sərvətlərdən ifrat dərəcədə istifadəni açıqlayın. 

 



Cavab: Ortaq sərvətlər istifadə edildikcə tükənəndir, lakin istehlakı qadağan edilə bilən deyil. Məsələn, 

okeandakı balıq istifadə edildikcə tükənəndir: əgər bir şəxs balıq tutursa, onda növbəti şəxsin tutması 

üçün daha az balıq qalır. Buna baxmayaraq, balıq tutmaq qadağan edilə bilməz: belə ki, okeanın sahəsi 

çox böyükdür və balıqçılara okeanda balıq tutmağı qadağan etmək qeyri-mümkündür. Dövlət müdaxiləsi 

olmadıqda insanlar ortaq sərvətlərdən ifrat istifadə edirlər. Bir misala baxaq. Məsələn, hər hansı bir 

kəndin otlaq sahəsi. Kəndin otlaq sahəsi, tək bir şəxsə aid olmayan, kəndin bütün əhaləsinin ortaq bir 

sərvətidir. Buna görə də insanlar orada heyvanlarını otararkən, sahə çox böyükdür deyə sahənin 

bitəcəyindən narahat olmurlar və ya hər kəsin ifrat dərəcədə bu sahədə istifadə edərsə hansı nəticələrin 

ortaya çıxacağını düşünmürlər. Hər kəs daha çox heyvanını orda otarmaq istəyir. Heyvanların sayı isə 

getdikcə artdığı üçün insanlar bu otlaq sahəsindən ifrat istifadə edir. Getdikcə sahə çılpaqlaşmağa 

başlayır. Sahə tam çılpaqlaşdığı zaman isə insanlar otlaq sahəsindən tam məhrum olmuş olurlar. Əgər bir 

şəxs ortaq sərvətdən istifadə edirsə, onda digər şəxslərin istifadəsi üçün həmin sərvətdən daha az qalır. 

Ətrafdakılara bu mənfi kənar təsir nəticəsində ortaq sərvətlər ifrat dərəcədə istifadə olunur. 

 

55. Özəl əmtəə, ictimai əmtəə, ortaq sərvətlərin xüsusiyyətlərini nümunələr əsasında açıqlayın. 

 

Cavab: Özəl əmtəələr, ictimai əmtəələr və ortaq sərvətlər iqtisadiyyatda əmtəələrin fərqli 

xüsusiyyətlərinə əsasən təsnif edilir. Özəl əmtəə dedikdə, istehlakı həm qadağan edilə bilən, həm də 

istifadə edildikdə tükənən əmtəələr nəzərdə tutulur. İstehlakı qadağan edilə bilən əmtəələr, hər hansı 

şəxsin həmin əmtəədən istifadəsinin qarşısını almağın mümkün olduğu əmtəələrdir. İstifadə edildikcə 

tükənən əmtəələr isə bir şəxsin bu əmtəədən istifadə etməsi digər şəxslərin eyni əmtəədən istifadəsinə 

mane olur. Məsələn, pizza özəl əmtəəyə aid edilir. Çünki pizzanı birinə verməkdən imtina edərək onun 

istehlakını qadağan etmək olar. Eyni zamanda, bir nəfər pizzanı yedikdə, digərləri həmin pizzadan 

istifadə edə bilmir. 

İctimai əmtəələr, əksinə, istehlakı qadağan edilə bilməyən və istifadə edildikdə tükənməyən əmtəələrdir. 

İstehlakı qadağan edilə bilməməsi, hər kəsin həmin əmtəədən sərbəst istifadə edə bilməsi anlamına 

gəlir. İstifadə edildikdə tükənməməsi isə bir şəxsin istifadəsinin digərlərinin istifadəsinə təsir etməməsi 

deməkdir. Məsələn, küçə işıqları ictimai əmtəədir. Küçədə işıq yandıqda, hər kəs həmin işıqdan yararlana 

bilər və bir şəxsin işıqdan istifadə etməsi digər şəxslərin istifadəsini məhdudlaşdırmır. 

Ortaq sərvətlər isə istifadə edildikdə tükənən, lakin istehlakı qadağan edilə bilməyən əmtəələrdir. Bu, o 

deməkdir ki, hər kəs həmin sərvətdən sərbəst istifadə edə bilər, amma çox istifadə nəticəsində həmin 

sərvət tükənə bilər. Məsələn, açıq dənizdəki balıqlar ortaq sərvət hesab olunur. Balıq ovu qadağan 

edilmir və hər kəs balıq ovlaya bilər. Lakin həddindən artıq balıq ovlanarsa, dənizdəki balıq ehtiyatları 

tükənə bilər. 

Beləliklə, özəl əmtəələr, ictimai əmtəələr və ortaq sərvətlər arasındakı fərqlər onların qadağan edilə 

bilmə və tükənmə xüsusiyyətləri ilə müəyyən edilir. 

 

56. İqtisadi və mühasibat uçotu üzrə mənfəətin məzmununu nümunələr əsasında izah edin. 

 

Cavab: İqtisadçı və mühasiblər xərcləri fərqli şəkildə hesabladıqlarına görə, onlar mənfəətləri də fərqli 

şəkildə hesablayırlar. İqtisadçı firmanın iqtisadi mənfəətini firmanın məcmu gəliri ilə satılan əmtəə və 

xidmətlərin istehsalının alternativ dəyərinin (gizli və aşkar xərclər) fərqi kimi hesablayır. Mühasib isə 

firmanın mühasibat uçotu üzrə mənfəətini firmanın məcmu gəliri ilə yalnız firmanın xərclərinin fərqi kimi 

hesablayır. Təsvir 1-də fərq ümumiləşdirilmişdir. Qeyd etmək lazımdır ki, mühasib gizli xərcləri nəzərə 

almadığına görə mühasibat uçotu üzrə mənfəət iqtisadi mənfəətlə müqayisədə çox olur. İqtisadçının 

fikrincə, biznesin mənfəətli olması üçün məcmu gəlir bütün alternativ dəyərləri, aşkar və gizli xərclərin 

hər ikisini ödəməlidir. 

 



 

 

 

 

 

 

 

 

 

 

 

 

 

 

 

 

 

57. Firma məcmu gəliri, mənfəətin və məcmu xərcləri arasındakı əlaqəni açıqlayın. 

 

Cavab: Məcmu Gəlir – Bu, firmanın istehsal etdiyi və bazara təqdim etdiyi məhsulların satışından əldə 

etdiyi ümumi məbləği ifadə edir. Məcmu gəlir, məhsulun satış qiyməti ilə satışın həcminin hasilinə 

bərabərdir. Məsələn, əgər firma 10,000 bulka istehsal edib və hər birini 2 dollara satırsa, onda məcmu 

gəlir 10,000 × 2 = 20,000 dollar olacaq. Məcmu gəlir firmaya gələn ümumi pul axınını göstərir. 

Məcmu xərclərin hesablanması daha mürəkkəbdir, çünki o, yalnız istehsalın birbaşa xərcləri ilə bitmir, 

həm də bütün əməliyyatların, idarəetmənin və digər yan məsələlərin xərclərini də nəzərə almalıdır. 

Mənfəət – Firmanın qazancı olaraq, məcmu gəlirdən məcmu xərclər çıxılır. Mənfəət, firmanın 

fəaliyyətinin nə qədər səmərəli olduğunu göstərən əsas göstəricidir. Hesablama belə olur: 

• Mənfəət = Məcmu Gəlir - Məcmu Xərclər. 

Firmanın məqsədi mənfəətini artırmaqdır. Bunu əldə etmək üçün firma ya satış həcmini artırmalı 

(məsələn, daha çox məhsul satmaq), ya da istehsal xərclərini azaltmalıdır. 

Qısacası, məcmu gəlir satışdan əldə edilən ümumi gəliri, məcmu xərclər isə istehsal və əməliyyat 

xərclərini göstərir. Mənfəət isə bu iki göstəricinin fərqini göstərir və firmanın iqtisadi səmərəliliyini ölçür. 

 

58. Orxan texniki avadanlığı mağazası açmaq haqqında düşünür. Onun hesablamalarına görə binanın 

icarə haqqı və avadanlığın alınmasna 300.000 manat xərclənəcək. Bundan əlavə, o, mühasib kimi illik 

70.000 manat qazandığı işini tərk etməlidir. 

a) alternativ dəyəri müəyyən edin  

b) bir il ərzində texniki avadanlığı mağazası işlətməyin Əli üçün alternativ dəyəri nə qədərdir. Əgər o, 

illik olaraq 400.000 manat məbləğində mal sata biləcəyini düşünürsə, o mağazanı açmalıdırmı? 

 

Cavab:  

a) Alternativ dəyər, hər hansı bir qərar verdikdə imtina edilən ən yaxşı alternativin dəyəridir. Bu 

halda, Orxan texniki avadanlıq mağazası açmaq üçün 300.000 manat xərcləyəcək və əlavə olaraq 

mühasiblik işindən əldə etdiyi 70.000 manatlıq gəlirdən imtina edəcək. Bu halda, Orxanın 

alternativ dəyəri, mağaza açmaq üçün həm xərclədiyi pul, həm də imtina etdiyi maaşdır. 

Alternativ dəyər = 300.000 manat + 70.000 manat = 370.000 manat. 

b) Orxan mağaza açdıqda, illik 400.000 manatlıq satış həcmi ilə 300.000 manat icarə haqqı və 

70.000 manatlıq mühasib maaşından imtina edəcək. Orxanın mağazadan əldə edəcəyi mənfəət: 

Satış gəliri: 400.000 manat 



Xərclər (icarə haqqı və imtina edilən maaş): 300.000 manat + 70.000 manat = 370.000 manat 

Buradan əldə edilən mənfəət = 400.000 manat - 370.000 manat = 30.000 manat. 

Bu halda, Orxan mağazada illik 30.000 manat qazanc əldə edəcək. 

Əgər o, mühasib kimi işləməyə davam etsə: Orxanın mühasib kimi qazancı 70.000 manatdır. 

Əgər mağaza açmasa, bu qazancı əldə edəcək. 

Son qərar: 

Mağazadan əldə edilən qazanc: 30.000 manat 

Mühasib kimi qazanc: 70.000 manat 

Orxanın mühasib olaraq işləməkdən daha çox qazanc əldə etməsi gözlənilir, çünki mühasiblik 

işindən əldə etdiyi 70.000 manat, mağazadan əldə etdiyi 30.000 manatlıq qazancı üstələyir. 

Nəticə olaraq, Orxan mağaza açmamalıdır, çünki mühasib kimi işləmək onun üçün daha 

sərfəlidir. 

 

59. Ölkənin ümumi gəlirlərinin onun xərclərinə bərabər olmasının səbəbini izah edin. 

 

Cavab: Hər hansı bir şəxsin maddi rifah halını öyrənmək üçün ən yaxşı göstərici həmin şəxsin gəliridir. 

Yüksək gəlirlərə malik olan insan özünə lazım olan əmtəə və xidmətlərdən daha asanlıqla istifadə edə 

bilər. Təəccüblü deyil ki, daha yüksək gəlirlərə malik insanlar, daha yüksək həyat səviyyəsinə malik 

olurlar- onlar daha yaxşı ev şəraitinə malik olur, daha keyfiyyətli tibb xidmətindən istifadə edə bilir, daha 

müasir və rahat avtomobillərə malik olur və öz məzuniyyətlərini daha yaxşı keçirə bilirlər və sairə... Eyni 

məntiq bütövlükdə ölkə iqtisadiyyatına da aiddir. İqtisadiyyatın yaxşı və ya pis vəziyyətdə olduğunu 

öyrənərkən, iqtisadiyyata aidiyyatı olan hər kəsin ümumi gəlirlərinə baxmaq lazımdır. İqtisadiyyatda 

ümumi gəliri ölçən kəmiyyət isə Ümumi Daxili Məhsuldur (ÜDM). ÜDM-in eyni zamanda məcmu xərcləri 

və məcmu gəlirləri ölçə bilməsinin sirri bundadır ki, bu iki kəmiyyət əslində eyni şeyi ifadə edir. Yəni, hər 

hansı ölkə iqtisadiyyatı üçün məcmu gəlirlər və məcmu xərclər eyni olmalıdırlar. Ölkə iqtisadiyyatında 

məcmu gəlirlər və məcmu xərclər eynidir, çünki hər bir sövdələşmənin iki tərəfi vardır: alıcı və satıcı. Hər 

bir alıcı tərəfindən xərclənən bir dollar ona əmtəə və ya xidmət satan satıcı üçün bir dollar gəlir 

deməkdir. Gəlir və xərclərin bərabərliyini başqa yolla Təsvir 1-də göstərilən dövri axın diaqramı vasitəsilə 

təsvir etmək olar. 

 

 

 

 

 

 

 

 

 

 

 

 

 

 

 

 

 

 

 



Bu diaqram sadə bir iqtisadi sistemdə ailə təsərrüfatları və firmalar arasındakı bütün sövdələşmələri 

təsvir edir. Bu iqtisadiyyatda ailə təsərrüfatları firmalardan əmtəə və xidmətlər alır; bu xərclər əmtəə və 

xidmətlər bazarına doğru hərəkət edir. Firmalar isə öz növbəsində əmtəə və xidmət satışından əldə 

etdiyi pulu işçilərə əmək haqqı verilməsinə, torpaq sahiblərinə icarə haqqı və firma sahiblərinə mənfəət 

kimi ödənişlərə sərf edirlər; yəni gəlir istehsal amillərinin haqqını ödəmək istiqamətində hərəkət edir. Bu 

iqtisadi sistemdə pul ailə təsərrüfatlarından firmalara, sonra isə geriyə, yəni firmalardan ailə 

təsərrüfatlarına qayıdır. 

 

60. ÜDM-in istehlak və investisiya hissələrinin məzmununu nümunələr əsasında izah edin. 

Cavab: İqtisadiyyatda xərclər bir sıra müxtəlif formalarda təzahür edir. Hər hansı bir zaman anında 

Smitlər ailəsi "Buger King" restoranında nahar edə bilərlər; "General Motors" avtomobil zavodu tikə 

bilər; Hərbi dəniz donanması sualtı qayıq satın ala bilər; və "Britaniya Hava Yolları" "Boeing" şirkətindən 

təyyarə ala bilər. Yerli istehsal olunmuş əmtəə və xidmətlərə çəkilən bu xərclərin hamısı ÜDM-yə 

daxildir. İqtisadiyyatın məhdud sərvətlərdən necə istifadə etdiyini daha yaxşı başa düşmək üçün, 

iqtisadçılar ÜDM-nin tərkib hissələrini ayrı-ayrılıqda öyrənməyə üstünlük verirlər. Bunu etmək üçün, 

ÜDM (Y ilə işarə edirik) 4hissəyə bölünür: İstehlak (C), İnvestisiya (I), Dövlət Xərcləri (G) və Xalis İxracat 

(NX): Y=C+I+G+NX 

İstehlak: 

İstehlak, ailə təsərrüfatları tərəfindən əmtəə və xidmətlərə çəkilən xərcdir (mənzil alınmasını çıxmaq 

şərtilə). Əmtəələrə, ailə təsərrüfatlarının aldıqları avtomobil və məişət əşyaları kimi uzun-müddətli və 

qısamüddətli əmtəələr, məsələn qida və geyim daxildir. Xidmətlərə isə, saç kəsdirmək və tibb xidməti 

kimi qeyri-maddi məhsullar daxildir. Ailə təsərrüfatlarının təhsilə çəkdikləri xərclər də, xidmətlər 

istehlakına daxildir.  

İnvestisiya: 

İnvestisiya, gələcəkdə daha çox əmtəə və xidmət istehsal etmək üçün istifadə ediləcək məhsulların 

alınmasıdır (mənzil alınması da daxil). Bu, kapital avadanlıqlarının, anbar ehtiyatının və yardımçı 

vasitələrin alınmasına çəkilən xərclərin cəmidir. Yardımçı vasitələr investisiyasına, yeni yaşayış binalarının 

tikilməsi daxildir. Qəbul edilmiş qaydaya görə, yeni yaşayış binasının tikilməsi istehlaka deyil 

investisiyaya aid edilir. Məsələn, "İBM" kompüter istehsal edəndə onu satmaq əvəzinə anbar ehtiyatına 

əlavə edirsə, "İBM"-in kompüteri özü üçün almış olduğu zənn edilir. Yəni, ümumi milli gəlir 

hesablanarkən belə hesab edilir ki, kompüterin anbar ehtiyatlarına əlavə edilməsi, "İBM"-in kompüteri 

almasına çəkdiyi investisiya xərci kimi ÜDM-yə daxil edilir. (Əgər "İBM" sonradan bu kompüteri anbardan 

satarsa, onda "İBM"-in anbar ehtiyatı investisiyası azalacaq, alıcının kompüter almağa xərclədiyi məbləğ 

isə artacaq və yekunda ÜDM dəyişməyəcək.) Anbar ehtiyatı investisiyası ona görə bu üsulla hesablanır ki, 

ÜDM-nin əsas məqsədi müəyyən dövr ərzində istehsal edilmiş əmtəə və xidmətlərin ümumi dəyərini 

ölçməkdir və anbara əlavə edilən əmtəələr məhz istehsal edildikləri dövrün ÜDM-sinə daxildirlər. 

 

61. ÜDM-in dövlət xərcləri və xalis ixrac hissələri haqqında bəhs edin və hər birinə aid 2misal göstərin. 

 

Cavab: İqtisadiyyatda xərclər bir sıra müxtəlif formalarda təzahür edir. Hər hansı bir zaman anında 

Smitlər ailəsi "Buger King" restoranında nahar edə bilərlər; "General Motors" avtomobil zavodu tikə 

bilər; Hərbi dəniz donanması sualtı qayıq satın ala bilər; və "Britaniya Hava Yolları" "Boeing" şirkətindən 

təyyarə ala bilər. Yerli istehsal olunmuş əmtəə və xidmətlərə çəkilən bu xərclərin hamısı ÜDM-yə 

daxildir. İqtisadiyyatın məhdud sərvətlərdən necə istifadə etdiyini daha yaxşı başa düşmək üçün, 

iqtisadçılar ÜDM-nin tərkib hissələrini ayrı-ayrılıqda öyrənməyə üstünlük verirlər. Bunu etmək üçün, 

ÜDM (Y ilə işarə edirik) 4hissəyə bölünür: İstehlak (C), İnvestisiya (I), Dövlət Xərcləri (G) və Xalis İxracat 

(NX): Y=C+I+G+NX 

Dövlət xərcləri 

Dövlət xərcləri yerli, ştat və federal hakimiyyət orqanları tərəfindən əmtəə və xidmətlərin alınmasına 

çəkilən xərclərdir. Bura dövlət qulluqçularının əmək haqqları və ictimai işlərə çəkilən xərclər daxildir. 



"Dövlət xərcləri" termininin bir az izaha ehtiyacı var. Dövlət ordu generalının maaşını ödədikdə, bu 

dövlət xərclərinin bir hissəsi kimi hesablanır. Lakin, dövlət hər hansı yaşlı vətəndaşa sosial müdafiə 

fondundan müavinət ödəyərkən nə baş verir? Belə dövlət xərcləri transfert ödənişləri adlanır, çünki bu 

ödəniş cari istehsal olunmuş əmtəə və xidmətlərin müqabilində edilməmişdir. Transfert ödənişlər ailə 

təsərrüfatının gəlirinə təsir etsə də, cari dövrdəki istehsalın həcminə aidiyyəti yoxdur. Əmtəə və 

xidmətlərin istehsalından əldə edilən gəliri və istehsal edilmiş əmtəə və xidmətlərin ahnmasına çəkilən 

xərc kimi ölçüldüyü üçün, transfert ödənişlər dövlət xərclərinin tərkib hissəsi kimi hesablanmır.  

Xalis İxracat  

Xalis İxracat xaricilərin ölkə hüdudları daxilində istehsal olunmuş məhsulların alınmasına çəkdikləri 

xərclər (ixracat) ilə, yerli vətəndaşların xaricdə istehsal olunmuş məhsulların alınmasına çəkdikləri xərclər 

(idxalat) arasındakı fərqə bərabərdir. Yerli müəssisənin xaricilərə məhsul satışı, məsələn "Boeing" 

şirkətinin "Britaniya Hava Yollarına" təyyarə satması xalis ixracatı artırır. "Xalis ixracat" ifadəsindəki 

"xalis" sözü, idxalın ixracatdan çıxılması faktına istinad edir. İdxalın çıxılması əməliyyatı əmtəə və 

xidmətlərin idxalının ÜDM-nin başqa tərkib hissələrində də nəzərə alınmasına görə aparılır. Misal üçün, 

təsəvvür edək ki, bir ailə təsərrüfatı 30 000 dollara İsveç istehsalı olan Volvo avtomobili alır. Bu 

sövdələşmə istehlakı 30000dollar artırır, çünki avtomobilin alınması istehlakçı xərclərinin tərkib 

hissəsidir. Bu, həmçinin, xalis ixracatı 30 000 dollar azaldır, çünki avfomobil idxal olunur. Başqa sözlə, 

xalis ixracata xaricdə istehsal olunmuş məhsul və xidmətlər (mənfi işarəsi ilə) daxildir, çünki bu əmtəə və 

xidmətlər istehlak, investisiya və dövlət xərclərinə (müsbət işarəsi ilə) artıq daxildirlər. Beləliklə, yerli ailə 

təsərrüfatları, firmalar və ya dövlət xaricdən əmtəə və xidmət alarkən, bu xərclər xalis ixracatı azaldır, 

lakin bu əməliyyat həmçinin istehlakı, investisiyanı və dövlət xərclərini artırdığı üçün ÜDM-ni dəyişmir. 

 

 

62. ÜDM-in məzmununu və ölçülməsini izah edin. 

Cavab: ÜDM verilmiş zaman müddətində ölkə daxilində istehsal olunan bütün son əmtəə və xidmətlərin 

məcmu bazar dəyəridir. İqtisadiyyatın məhdud sərvətlərdən necə istifadə etdiyini daha yaxşı başa 

düşmək üçün, iqtisadçılar ÜDM-nin tərkib hissələrini ayrı-ayrılıqda öyrənməyə üstünlük verirlər. Bunu 

etmək üçün, ÜDM (Y ilə işarə edirik) 4 hissəyə bölünür: İstehlak (C), İnvestisiya (I), Dövlət Xərcləri (G) və 

Xalis İxracat (NX): Y=C+I+G+NX. İstehlak, ailə təsərrüfatları tərəfindən əmtəə və xidmətlərə çəkilən 

xərcdir. Əmtəələrə, ailə təsərrüfatlarının aldıqları avtomobil və məişət əşyaları kimi uzunmüddətli və 

qısamüddətli əmtəələr, məsələn qida və geyim daxildir. Xidmətlərə isə, saç kəsdirmək və tibb xidməti 

kimi qeyri-maddi məhsullar daxildir. Ailə təsərrüfatlarının təhsilə çəkdikləri xərclər də, xidmətlər 

istehlakına daxildir (lakin siz bu xərclərin ÜDM-nin növbəti tərkib hissəsinə daha çox aid olduğunu iddia 

edə bilərsiniz). İnvestisiya, gələcəkdə daha çox əmtəə və xidmət istehsal etmək üçün istifadə ediləcək 

məhsulların alınmasıdır. Bu, kapital avadanlıqlarının, anbar ehtiyatının və yardımçı vasitələrin alınmasına 

çəkilən xərclərin cəmidir. Yardımçı vasitələr investisiyasına, yeni yaşayış binalarının tikilməsi daxildir. 

Qəbul edilmiş qaydaya görə, yeni yaşayış binasının tikilməsi istehlaka deyil investisiyaya aid edilir. "İBM" 

kompüter istehsal edəndə onu satmaq əvəzinə anbar ehtiyatına əlavə edirsə, "İBM"-in kompüteri özü 

üçün almış olduğu zənn edilir. Yəni, ümumi milli gəlir hesablanarkən belə hesab edilir ki, kompüterin 

anbar ehtiyatlarına əlavə edilməsi, "İBM"-in kompüteri almasına çəkdiyi investisiya xərci kimi ÜDM-yə 

daxil edilir. Dövlət xərcləri yerli, ştat və federal hakimiyyət orqanları tərəfindən əmtəə və xidmətlərin 

alınmasına çəkilən xərclərdir. Bura dövlət qulluqçularının əmək haqları və ictimai işlərə çəkilən xərclər 

daxildir "Dövlət xərcləri" termininin bir az izaha ehtiyacı var. Dövlət ordu generalının maaşını ödədikdə, 

bu dövlət xərclərinin bir hissəsi kimi hesablanır. Lakin, dövlət hər hansı yaşlı vətəndaşa sosial müdafiə 

fondundan müavinət ödəyərkən dövlət xərcləri adlanmır transfert ödənişləri adlanır, çünki bu ödəniş 

cari istehsal olunmuş əmtəə və xidmətlərin müqabilində edilməmişdir. Transfert ödənişlər ailə 

təsərrüfatının gəlirinə təsir etsə də, cari dövrdəki istehsalın həcminə aidiyyəti yoxdur. (Makroiqtisadi 

baxımdan transfert ödənişlər mənfi vergilərkimidir.) ÜDM əmtəə və xidmətlərin istehsalından əldə 

edilən gəliri və istehsal edilmiş əmtəə və xidmətlərin ahnmasına çəkilən xərc kimi ölçüldüyü üçün, 

transfert ödənişlər dövlət xərclərinin tərkib hissəsi kimi hesablanmır. Xalis İxracat xaricilərin ölkə 



hüdudları daxilində istehsal olunmuş məhsulların almmasına çəkdikləri xərclər (ixracat) ilə, yerli 

vətəndaşların xaricdə istehsal olunmuş məhsulların alınmasına çəkdikləri xərclər (idxalat) arasındakı 

fərqə bərabərdir. Yerli müəssisənin xaricilərə məhsul satışı, məsələn "Boeing" şirkətinin "Britaniya Hava 

Yollarına" təyyarə satması xalis ixracatı artırır. "Xalis ixracat" ifadəsindəki "xalis" sözü, idxalın ixracatdan 

çıxılması faktına istinad edir. İdxalın çıxılması əməliyyatı əmtəə və xidmətlərin idxalının ÜDM-nin başqa 

tərkib hissələrində də nəzərə alınmasına görə aparılır. Misal üçün, təsəvvür edək ki, bir ailə təsərrüfatı 

30000 dollara İsveç istehsalı olan Volvo avtomobili alır. Bu sövdələşmə istehlakı 30000dollar artırır, çünki 

avtomobilin alınması istehlakçı xərclərinin tərkib hissəsidir. Bu, həmçinin, xalis ixracatı 30000dollar 

azaldır, çünki avtomobil idxal olunur. Başqa sözlə, xalis ixracata xaricdə istehsal olunmuş məhsul və 

xidmətlər (mənfi işarəsi ilə) daxildir, çünki bu əmtəə və xidmətlər istehlak, investisiya və dövlət 

xərclərinə (müsbət işarəsi ilə) artıq daxildirlər. Beləliklə, yerli ailə təsərrüfatları, firmalar və ya dövlət 

xaricdən əmtəə və xidmət alarkən, bu xərclər xalis ixracatı azaldır, lakin bu əməliyyat həmçinin istehlakı, 

investisiyanı və dövlət xərclərini artırdığı üçün ÜDM-ni dəyişmir. 

 

63. ÜDM ilə iqtisadi rifah halı arasındakı əlaqəni izah edin. 

 

Cavab: ÜDM,verilmiş zaman müddətində baş verən istehsalın dəyərini ölçür. Bildiyimiz kimi, ÜDM 

ölkənin əmtəə və xidmətlərinin alınmasına sərf edilən ümumi xərclərin və həmin məhsulların satışından 

əldə edilən ümumi gəlirlərin ölçüsüdür. Beləliklə, adambaşına düşən ÜDM ölkə vətəndaşının orta gəlir və 

xərclərini ifadə edir. İnsanların əksəriyyəti yüksək gəlir əldə etmək və çox pul xərcləmək niyyətində 

olduqları üçün, adambaşına düşən ÜDM orta hesabla hər bir vətəndaşın iqtisadi rifahını ölçən ən 

münasib meyar kimi götürülür. Yüksək ÜDM yaxşı yaşamaq üçün əsas şərtlərdən biridir. Böyük ÜDM-si 

olan ölkələr uşaqlarının qayğısına daha yaxşı qala bilərlər. Böyük ÜDM-si olan ölkələr öz təhsil 

sistemlərini daha yaxşı qura bilərlər. Düzdür, ÜDM bizim intellektimizi, düzgünlüyümüzü, 

cəsurluğumuzu, müdrikliyimizi, və ya vətənə bağlılığımızı nəzərə almır, ancaq insanların maddi 

ehtiyacları ödənildiyi halda sadalanan insani keyfiyyətləri inkişaf etdirmək daha da asan olur. Qısaca 

olaraq desək, yüksək ÜDM yaşam üçün vacib olan şeylərin hamısını müəyyən etməsə də, insan həyatını 

daha ləyaqətli edən keyfiyyətlərə çatmaq üçün daha böyük imkanlar yaradır. Amma ÜDM iqtisadi rifahın 

heç də hər zaman mükəmməl göstəricisi deyil. Xoşbəxt insan həyatını müəyyən edən bir sıra amillər 

ÜDM-dən kənarda qalmışdır. Bunlardan biri asudə vaxtdır. Misal üçün, təsəvvür edək ki, ölkədə hər bir 

kəs həftə sonu asudə vaxtlarından həzz almaq əvəzinə, həftənin bütün günlərini işləməyə üstünlük 

verirlər. Daha çox əmtəə və xidmətlər istehsal olunduğu üçün ÜDM də artacaq. ÜDM-nin artmasına 

baxmayaraq, biz hər kəsin daha da xoşbəxt olacağını deyə bilmərik. Azaldılmış asudə vaxtın şəxsə 

vurduğu ziyan daha çox əmtəə və xidmət istehlakından əldə olunan faydanı heçə endirə bilər. Uşaqlara 

qayğı göstərən mərkəzlərin xidmətinin dəyəri ÜDM-yə daxildir, valideynlərin evdə uşaqların qayğısına 

qalması isə ÜDM-yə daxil deyil. Könüllü edilən xidmətlərin dəyəri cəmiyyətin rifahını yüksəldə bilsə də, 

bu dəyər də ÜDM hesablanarkən nəzərə alınmır. ÜDM hesablanarkən nəzərə alınmayan digər şey isə 

ətraf mühitin keyfiyyətidir. Təsəvvür edək ki, dövlət ətraf mühitin mühafizəsini tənzimləyən qaydaların 

hamısını aradan qaldırır. Bu halda firmalar ətraf mühiti çirkləndirmələrinin fərqinə varmayaraq əmtəə və 

xidmətlər istehsalını artırarlar və bunun nəticəsində ÜDMdəartar. Ammainsanların rifahı yəqin ki, aşağı 

düşər. Suyun və havanın keyfiyyətinin korlanmasından gələn zərər, məhsul istehsalının artmasından 

yaranan faydadan çox ola bilər və beləliklə də insanların rifah halı pisləşər. Sonda belə bir nəticəyə gələ 

bilərik ki, bir çox məqsədlər üçün ÜDM iqtisadi rifahın uğurlu göstəricisidir. Lakin ÜDM nin nəyi əhatə 

edib nəyi isə əhatə etmədiyini həmişə yadda saxlamalıyıq. 

 

64. Nominal ÜDM, real ÜDM-in məzmununu, fərqini və hesablanması qaydalarını izah edin. 

 

Cavab: ÜDM, bazarda əmtəə və xidmətlərin istehsalına çəkilən ümumi xərcləri ölçən kəmiyyətdir. Əgər 

ümumi xərclər bir ildən növbəti ilə doğru artırsa, 2 şeydən biri doğru olmalıdır: (1) ya daha böyük 

həcmdə əmtəə və xidmətlər istehsal olunur, ya da (2) əmtəə və xidmətlər daha yüksək qiymətə satılırlar. 



Müəyyən vaxt ərzində iqtisadi dəyişiklikləri öyrənərkən iqtisadçılar bu 2 təsiri ayırmaq istəyirlər. Xüsusilə 

də ona görə ki, iqtisadçılar ümumi daxili məhsulun elə göstəricisini əldə etmək istəyirlər ki, qiymətlərin 

dəyişməsinin bu göstəricinin qiymətinə təsiri olmasın. 

Nominal ÜDM və real ÜDM. ÜDM, bazarda əmtəə və xidmətlərin istehsalına çəkilən ümumi xərcləri 

ölçən kəmiyyətdir. Ümumi xərclərin bir ildən növbəti ilə doğru artmasının səbəbləri: 1. Daha böyük 

həcmdə əmtəə və xidmətlər istehsal olunub; 2. Əmtəə və xidmətlər daha yüksək qiymətə satılır. 

Müəyyən vaxt ərzində iqtisadi dəyişiklikləri öyrənərkən iqtisadçılar bu 2 təsiri ayırmaq üçün nominal və 

real ÜDM göstəricilərindən istifadə edirlər. 

Nominal ÜDM istehsal olunmuş əmtəə və xidmətlərin cari qiymətlərlə məcmu dəyərləndirilməsinə 

deyilir. Real ÜDM istehsal olunmuş əmtəə və xidmətlərin baza ilindəki qiymətlərlə məcmu 

dəyərləndirilməsinə deyilir. Bunu etmək üçün iqtisadçılar real ÜDM adlanan kəmiyyətdən istifadə 

edirlər. Real ÜDM belə suallara cavab verməyə imkan verir: əgər qiymətlər hər hansı əvvəlki dövrdə 

olduğu kimi qalmış olsaydılar, onda cari dövrdə istehsal olunan son əmtəə və xidmətlərin bazar dəyəri 

nəyə bərabər olardı? Cari istehsalın məcmu dəyərinin hər hansı əvvəlki dövrdəki qiymətlərə əsasən 

hesablanması, yəni real ÜDM, ötən dövr ərzində əmtəə və xidmətlərin fiziki həcminin necə dəyişdiyini 

öyrənmək imkanı verir. 

ÜDM Deflyatoru. Real ÜDM, ötən dövr ərzində əmtəə və xidmətlərin fiziki həcminin necə dəyişdiyini 

öyrənmək imkanı verir. ÜDM deflyatorundan istifadə etməklə nominal ÜDM real ÜDM-ə uyğunlaşdırılır. 

ÜDM-un deflyatoru: ÜDM-un nominal kəmiyyətinin ÜDM-un real kəmiyyətinə faiz nisbəti kimi 

hesablanır. ÜDM deflyatoru istehsal olunmuş əmtəə və xidmətlərin miqdarını deyil, onların qiymət 

səviyyəsini özündə əks etdirir. Bu göstəricidən qiymətlərin orta səviyyəsini öyrənmək üçün istifadə 

olunur. 

Nominal ÜDM həm əmtəə və xidmətlərin qiymətlərini, həm də istehsal olunan əmtəə və xidmətlərin 

miqdarını özündə əks etdirir. Real ÜDM-ni hesablayarkən, əsasən istehsal olunan əmtəə və xidmətlərin 

miqdarında baş verən dəyişiklik qabardılır. Biz bu iki statistik göstəricidən, istehsal olunmuş əmtəə və 

xidmətlərin miqdarını deyil, onların qiymət səviyyəsini özündə əks etdirən üçüncü bir göstəricini, ÜDM 

deflyatoru adlanan statistik göstəricini tapa bilərik. 

 

ÜDM deflyatoru aşağıdakı kimi hesablanır: 

 

ÜDM deflyatoru = (Nominal ÜDM) / (Real ÜDM) x 100% 

 

ÜDM deflyatoru nominal ÜDM-in real ÜDM-ə olan nisbətinin 100-ə hasili kimi hesablanan və qiymət 

səviyyəsini ifadə edən göstəricidir. Nominal və real ÜDM baza ilində eyni olduğu üçün, baza ili üçün ÜDM 

deflyatoru həmişə 100-ə bərabər olur. Növbəti illər üçün hesablanan ÜDM deflyatoru, nominal ÜDM-də 

baş verən və real ÜDM-dəki dəyişikliklər ilə izah edilə bilməyən, yəni qiymət səviyyəsində olan 

dəyişiklikləri özündə əks etdirir. 

 

65. Nominal ÜDM, real ÜDM və ÜDM deflyatorunun mahiyyətini izah edin və məsələni həll edin. 
Cədvəldəki məlumatlara əsasən 2018-ci ilin deflyatorunu hesablayın: 

İllər 2017 2018 
Əmtəə Qiymət Miqdar Qiymət Miqdar 

X 
Əmtəəsi 

20 80 24 120 

Y 
Əmtəəsi 

8 120 12 100 

Z 
Əmtəəsi 

4 80 4 120 

 



Cavab: Nominal ÜDM- istehsal olunmuş əmtəə və xidmətlərin cari qiymətlərlə məcmu 

dəyərləndirilməsinə deyilir. Əmtəə və xidmətlərin qiymətlərini həm də istehsal olunan əmtəə və 

xidmətlərin miqdarını özündə əks etdirir. Real ÜDM- istehsal olunmuş əmtəə və xidmətlərin baza ilindəki 

qiymətlərlə məcmu dəyərləndirilməsinə deyilir. Real ÜDM əsasən istehsal olunan əmtəə və xidmətlərin 

miqdarında baş verən dəyişikliklər qabardılır. ÜDM deflyatoru- ÜDM-nin nominal kəmiyyətinin ÜDM-in 

real kəmiyyətinin ÜDM-ə faiz nisbəti kimi hesablanır. Bu göstəricidən qiymətlərin orta səviyyəsini 

öyrənmək üçün istifadə olunur. ÜDM deflyatoru = (Nominal ÜDM) / (Real ÜDM) x 100% 

 

Nominal ÜDM, hər əmtəənin qiyməti ilə miqdarını çarpmaqla əldə edilir: 

• X əmtəəsi: 24 × 120 = 2880 

• Y əmtəəsi: 12 × 100 = 1200 

• Z əmtəəsi: 4 × 120 = 480 

Nominal ÜDM (2018) = 2880 + 1200 + 480 = 4560 

 

Real ÜDM-də 2018-ci ilin miqdarları, 2017-ci ilin qiymətləri ilə çarpılır (baza ilinin qiymətləri): 

• X əmtəəsi: 20 × 120 = 2400 

• Y əmtəəsi: 8 × 100 = 800 

• Z əmtəəsi: 4 × 120 = 480 

Real ÜDM (2018) = 2400 + 800 + 480 = 3680 

 

ÜDM Deflyatoru (2018) = 
Nominal ÜDM (2018) 

Real ÜDM (2018) 
 x 100 = 

4560

3680
  x 100 = 123.91 

 

2018-ci ilin ÜDM deflyatoru 123.91-ə bərabərdir. Bu, qiymət səviyyəsinin 2017-ci ilə nisbətən 23.91% 

artdığını göstərir. 

 

 

 

 

66. İstehlakçının qiymət indeksinin, yaşayış minimumunun hesablanması üçün natamamölçü vahidi 

olduğunu şərtləndirən üç problemi izah edin. 

 

Cavab: İstehlakçının qiymət indeksinin məqsədi, yaşayış minimumunu ölçməkdir. Başqa sözlə desək, 

istehlakçının qiymət indeksi davamlı həyat səviyyəsinin saxlanılması üçün gəlirlərin nə qədər artmalı 

olduğunu müəyyən etməyə çalışır. Lakin, istehlakçının qiymət indeksi yaşayış minimumunun 

hesablanması üçün mükəmməl ölçü vasitəsi deyil. İstehlakçının qiymət indeksi aşağıdakı üç səbəbdən 

yaşayış minimumunun qiymətinin hesablanması üçün natamam ölçü vahidi hesab edilir:  

Birinci problem "əvəzetmə meyli" adlanır. Qiymətlər bir ildən digərinə nisbətən dəyişdikdə proporsional 

şəkildə dəyişmir. Bəzi qiymətlər digərlərinə nisbətən daha çox dəyişir. İstehlakçılar bu fərqli qiymət 

dəyişikliklərinə, qiyməti daha çox bahalaşmış əmtəələrdən daha az, qiyməti daha az bahalaşmış, hətta 

bəlkə də ucuzlaşmış əmtəələrdən daha çox almaqla cavab verir. Yəni, istehlakçılar bəzi əmtəələri 

nisbətən daha ucuz əmtəələrlə əvəzləyirlər. İstehlakçının qiymət indeksi dəyişməz əmtəə səbəti əsasında 

hesablandıqda, istehlakçının əvəzetməsi ehtimalı nəzərə alınmır və, bu səbəbdən, bir ildə digər ilə 

nisbətən yaşayış minimumundakı artımı şişirdir. İstehlakçının qiymət indeksi ilə bağlı ikinci problem, yeni 

əmtəələrin bazara daxil olmasıdır. Bazara yeni əmtəələr daxil olduqda istehlakçının çeşidlər arasında 

seçim imkanı artır. Daha böyük çeşid hər bir dolları daha dəyərli etdiyindən, hər hansı müəyyən həyat 

səviyyəsinin saxlanılması üçün istehlakçıya daha az dollar lazım olur. Lakin, istehlakçının qiymət indeksi 

əmtəə və xidmətlərin dəyişməz səbətinə əsaslandığından, bu, dolların alıcılıq qabiliyyətində özünü 

göstərmir. İstehlakçının qiymət indeksi ilə bağlı üçüncü problem, ölçülməyən keyfiyyət dəyişikliyidir. 

Əgər əmtəənin keyfiyyəti ildən ilə pisləşirsə, hətta həmin əmtəənin qiyməti eyni qaldıqda belə dolların 



dəyəri düşür. Eyni şəkildə əgər keyfiyyət ildən ilə yaxşılaşırsa, dolların dəyəri artır. Bu problemlərin nə 

qədər sərt olması və bunun üçün nə edilməli olduğu ilə bağlı iqtisadçılar arasında mübahisələr davam 

etməkdədir. 1990-cı illərdə aparılmış müxtəlif tədqiqatlara əsasən istehlakçının qiymət indeksi, 

inflyasiyanı hər il üçün təxminən 1 faizə qədər şişirtmişdir. 

 

67. İstehlakçının qiymət indeksinin mahiyyətini və onun hesablanması mərhələlərini izah edin. 

 

Cavab: İstehlakçının qiymət indeksi, tipik istehlakçının aldığı əmtəə və xidmətlərin ümumi dəyərinin 

ölçüsüdür. ABŞ Əmək Nazirliyinin bir hissəsi olan Əmək Statistika Bürosu (ƏSB ), hər ay istehlakçının 

qiymət indeksini hesablayaraq bu haqda məlumat verir. Əmək Statistika Bürosu, istehlakçının qiymət 

indeksini və inflyasiya səviyyəsini hesablayarkən minlərlə əmtəə və xidmətlərin qiymətlərinə dair 

məlumatlardan istifadə edir. Bu statistikanın necə aparıldığını daha dəqiq görmək üçün, istehlakçıların 

yalnız iki əmtəə- hot doq və hamburqer aldığı iqtisadiyyatı təsəvvür edək.  

1.Səbətin müəyyən edilməsi. İstehlakçının qiymət indeksinin hesablanmasında ilk mərhələ, hansı 

qiymətlərin tipik alıcı üçün daha əhəmiyyətli olduğunun müəyyənləşdirilməsidir. Əgər tipik istehlakçı 

hamburqerə nisbətən daha çox hot doq alırsa, hot doqun qiyməti hamburqerlərin qiymətindən daha 

əhəmiyyətli olur və bu səbəbdən, yaşayış minimumunun hesablanmasında daha böyük çəkiyə malik olur. 

ƏməkStatistika Bürosu, bu məlumatı istehlakçıları təhlil etmək və tipik istehlakçının aldığı əmtəə və 

xidmətlər səbətini təsbit etməklə müəyyən edir.  

2.Qiymətlərin tapılması. İstehlakçının qiymət indeksinin hesablanmasında ikinci mərhələ, hər bir zaman 

nöqtəsi üzrə səbətdəki hər bir əmtəə və xidmətlərin qiymətlərinin tapılmasıdır.  

3. Səbətin dəyərinin tapılması. Üçüncü mərhələ, müxtəlif vaxtlarda əmtəə və xidmətlər səbətinin 

dəyərinin hesablanması üçün qiymətlərə dair məlumatların istifadə edilməsidir. Qeyd etmək lazımdır ki, 

bu hesablamada dəyişən yalnız qiymətlərdir.  

4. Baza ilinin seçilməsi və indeksin hesablanması. Dördüncü mərhələ illərdən birinin baza ili olaraq təyin 

edilməsidir. İndeksi hesablamaq üçün əmtəə və xidmətlər səbətinin hər bir il üzrə qiyməti, baza ilindəki 

səbətin qiymətinə bölünür və sonra onların nisbəti 100-ə vurulur. Alınmış rəqəm istehlakçının qiymət 

indeksidir.  

5. İnflyasiya səviyyəsinin hesablanması. Beşinci və son mərhələ, qiymət indeksində əvvəlki dövrə 

nisbətən faiz dəyişikliyi olan inflyasiya dərəcəsinin əvvəlki dövrə nisbətən qiymət hesablamasıdır. Əmək 

Statistika Bürosu hər ay minlərlə əmtəə və xidmətlərin qiymətləri haqqında məlumat toplayaraq, onları 

emal edir və yuxarıda göstərilən beş mərhələ üzrə ardıcıllığa əməl edərək tipik istehlakçı üçün yaşayış 

minimumunun necə sürətlə artdığını müəyyən edir. 

 

68. İstehlakçının əmtəə səbəti eyni üç komponentdən ibarətdir – yanacaq,  təhsil və geyim 

 

 

 

 

 

 

 

 

a) Baza ili üçün əmtəə səbətinin qiymətini hesablayın. 

b) Cari ildə əmtəə səbətin qiymətini hesablayın. 

c) Hər bir il üçün İQİ-ni hesablayın. 

d) İnflyasiyanın səviyyəsin hesablayın 

 

Cavab:  

 



a) Baza ili üçün əmtəə səbətinin qiyməti = (Yanacaq miqdar ∙ Yanacaq qiymət) + (Təhsil miqdar ∙ 

Təhsil qiymət) + (Geyim miqdar ∙ Geyim qiymət) = (120∙153) + (80∙172) + (120∙140) = 48920 

manat 

 

Baza ili üçün əmtəə səbətinin qiyməti 48920 manatdır. 

 

b) Cari ildə əmtəə səbətinin qiyməti = (Yanacaq miqdar ∙ Yanacaq qiymət) + (Təhsil miqdar ∙ Təhsil 

qiymət) + (Geyim miqdar ∙ Geyim qiymət) = (120∙168) + (80∙160) + (120∙153) = 51320 manat 

 

Cari ildə əmtəə səbətinin qiyməti 51320 manatdır.  

 

c) İQİ aşağıdakı düsturla hesablanır: 

 

İQİ= 
Cari il qiyməti 

Baza il qiyməti 
 ∙ 100 

 

1. Yanacaq üçün İQİ: 

𝑄𝑦𝑎𝑛𝑎𝑐𝑎𝑞 =  
168

153
 ∙ 100 = 109.8 

 

2. Təhsil üçün İQİ: 

𝑄𝑡əℎ𝑠𝑖𝑙 =  
160

172
 ∙ 100 = 93 

 

3. Geyim üçün İQİ: 

𝑄𝑔𝑒𝑦𝑖𝑚 =  
153

140
 ∙ 100 = 109.3 

 

 

Ümumi İQİ= 
Cari ildə əmtəə səbətinin qiyməti 

Baza ili üçün əmtəə səbətinin qiyməti 
 ∙ 100 =  

51320

48920
 ∙ 100 = 104.9 

 

d) İnflyasiyanın səviyyəsini İQİ-dən çıxarılır: 

İnflyasiya səviyyəsi (%) = Ümumi İQİ – 100 

İnflyasiya səviyyəsi = 104.9 – 100 = 4.9% 

 

Nəticələr: 

 

a) Baza il qiyməti: 48920 manat 

b) Cari il qiyməti: 51320 manat 

c) İQİ-lər: 

 • Yanacaq: 109.8 

 • Təhsil: 93.0 

 • Geyim: 109.3 

d) İnflyasiya səviyyəsi: 4.91% 

 

 

 

 



69. Məhsuldarlığın məzmununu və onun səviyyəsini müəyyən edən amilləri izah edin. 

 

Cavab: Məhsuldarlıq – bir işçinin müəyyən zaman ərzində (adətən bir saatda) istehsal etdiyi əmtəə və 

xidmətlərin miqdarıdır və onu müəyyən edən əsas amillər bir neçə əsas kateqoriyaya bölünür. 

Fiziki kapital, istehsal üçün istifadə olunan avadanlıqlar, maşınlar və infrastrukturlardır; bu resurslar 

istehsal prosesini daha səmərəli edir, çünki daha müasir və keyfiyyətli avadanlıqlar məhsuldarlığı artırır. 

İnsan kapitalı, işçilərin təhsil, təlim və təcrübələri nəticəsində qazandıqları bilik və bacarıqları əhatə edir; 

daha təcrübəli və təhsilli işçilər daha effektiv işləyərək daha çox dəyər yarada bilərlər. 

Təbii ehtiyatlar, istehsal üçün təbiətdən əldə edilən resurslardır, məsələn, torpaq, su, faydalı qazıntılar; 

bu resursların mövcudluğu və keyfiyyəti istehsalın həcmini və səmərəliliyini müəyyən edir. 

Texnoloji biliklər, cəmiyyətin istehsal prosesində istifadə etdiyi ən yaxşı üsullar və metodlardır; innovativ 

texnologiyalar resurslardan daha qənaətcil istifadə etməyə və məhsuldarlığı artırmağa imkan verir. Bu 

amillərin hər biri bir-biri ilə qarşılıqlı əlaqədədir və təşkilati effektivlik, işçilərin motivasiyası, iqtisadi 

mühit kimi əlavə faktorlarla birlikdə məhsuldarlığın ümumi səviyyəsini müəyyən edir. 

 

70. Məhsuldarlığı müəyyən edən amillərdən insan kapitalı amilinin mahiyyətini izah edin. 

 

Cavab: İnsan kapitalı, işçilərin təhsil, təlim, təcrübə və digər fəaliyyətlər vasitəsilə qazandıqları bilik, 

bacarıq və vərdişləri ifadə edən iqtisadi bir termindir. İnsan kapitalı işçinin bilik səviyyəsini, texniki 

bacarıqlarını, problem həll etmə qabiliyyətini və ümumi iş performansını təyin edən əsas faktor hesab 

olunur. İnsan kapitalı yalnız formal təhsillə deyil, həm də qeyri-formal təlim və iş prosesində qazanılan 

təcrübələrlə də formalaşır. 

Bu kapitalın əhəmiyyətini anlamaq üçün onun iqtisadi dəyərini vurğulamaq lazımdır: İnsan kapitalı, 

işçilərin məhsuldarlığını artıraraq ölkənin ümumi iqtisadi inkişafına müsbət təsir göstərir. İşçilər daha çox 

məlumatlı və bacarıqlı olduqda, texnoloji bilikləri daha yaxşı mənimsəyir, istehsal prosesini 

optimallaşdırır və innovasiyalar tətbiq edə bilirlər. 

Təhsil, insan kapitalının formalaşmasında əsas rol oynayır. Uşaqlıqdan ali təhsilə qədər hər bir təhsil 

mərhələsi fərdin bacarıq və biliklərini artırır. Təhsilin məqsədi yalnız nəzəri bilikləri öyrətmək deyil, həm 

də analitik düşünmə, komandada işləmək və problemləri həll etmə kimi bacarıqları inkişaf etdirməkdir. 

Təlim və təcrübə isə insan kapitalının davamlı inkişafını təmin edir. İş yerində keçirilən təlim proqramları, 

işçilərə yeni texnologiyaları öyrənmək və bacarıqlarını artırmaq imkanı yaradır. Təcrübə isə işçinin real iş 

mühitində biliklərini tətbiq etməsi üçün vacibdir. 

İnsan kapitalının formalaşdırılması resurslar tələb edir: müəllimlər, təlim mərkəzləri, tədris materialları 

və tələbələrin vaxtı bu prosesin əsas komponentləridir. Nəticədə, insan kapitalı cəmiyyətin və 

iqtisadiyyatın inkişafında mühüm amil olaraq çıxış edir. Yüksək səviyyəli insan kapitalına malik olan 

ölkələr daha sürətli iqtisadi inkişaf göstərə bilir, çünki onların işçi qüvvəsi daha səmərəli və məhsuldardır. 

Beləliklə, insan kapitalı, işçilərin bilik və bacarıqlarını artıraraq onların istehsalat prosesindəki rolunu 

gücləndirən əsas amildir. Təhsilə, təlimə və işçilərin peşəkar inkişafına yönəldilən sərmayələr 

uzunmüddətli perspektivdə həm fərdlərin, həm də cəmiyyətin rifahını artırır. 

 

71. Məhsuldarlığı müəyyən edən amillərdən texnoloji biliklərin təsirini açıqlayın 

 

Cavab: Texnoloji biliklər, əmtəə və xidmətlərin istehsalında istifadə olunan daha yaxşı yolların və 

metodların bilinməsini ifadə edir. Texnoloji biliklərin iqtisadiyyata təsiri böyükdür, çünki bu biliklər 

istehsal proseslərinin daha səmərəli, sürətli və qənaətcil olmasını təmin edir. Məsələn, yüz il əvvəl qida 

istehsalı üçün böyük işçi qüvvəsi tələb olunurdu, çünki kənd təsərrüfatı texnologiyası zəif inkişaf etmişdi. 

Bu gün isə müasir texnologiyalar sayəsində əhalinin kiçik bir hissəsi qida istehsalı ilə məşğul olaraq, 

bütün əhalinin ehtiyaclarını təmin edə bilir. Bu dəyişiklik işçi qüvvəsinin digər sahələrdə, məsələn, 

sənaye və xidmət sektorlarında istifadə olunmasına imkan yaradır. 



Bununla yanaşı, texnoloji biliklər ilə insan kapitalı arasında fərqi anlamaq mühümdür. Texnoloji biliklər, 

cəmiyyətin dünyanı və istehsal proseslərini necə daha yaxşı başa düşdüyünü göstərir. İnsan kapitalı isə 

bu biliklərin işçi qüvvəsinə öyrədilməsi və tətbiq olunması üçün sərf olunan vaxt, səy və resursları ifadə 

edir. Obrazlı desək, texnoloji biliklər cəmiyyətin dərsliklərinin keyfiyyətini, insan kapitalı isə insanların bu 

dərslikləri öyrənməyə sərf etdiyi vaxt və səyi təmsil edir. İşçilərin məhsuldarlığı həm bu dərsliyin 

keyfiyyətindən, həm də onun mənimsənilməsi üçün sərf olunan vaxtdan asılıdır. 

 

72. İşsizliyin əsas növlərini açıqlayın. 

 

Cavab: İşsizliyin əsas növləri müxtəlif səbəblərə görə əmək bazarında meydana gələn işsizliyin fərqli 

formalarını ifadə edir. Əsas növlər bunlardır: 

1. Friksional işsizlik – İşçilərin öz bacarıq və maraqlarına uyğun yeni iş yerləri axtarması zamanı 

meydana çıxan işsizlikdir. Bu işsizlik adətən könüllü şəkildə işdən ayrılan şəxslər arasında yaranır 

və qısamüddətli olur. Məsələn, bir işçi daha yaxşı əməkhaqqı və ya daha uyğun iş şəraiti təklif 

edən başqa bir iş tapmaq üçün mövcud işindən çıxarsa, həmin müddətdə friksional işsizlik 

yaranır. Friksional işsizlik iqtisadiyyatın təbii bir hissəsi hesab olunur, çünki əmək bazarında 

işçilərin və işəgötürənlərin uyğunlaşması üçün müəyyən bir vaxt tələb olunur. 

2. Struktur işsizlik – İşçilərin bacarıqları ilə mövcud iş yerlərinin tələbləri arasında uyğunluq 

olmadıqda və ya müəyyən bir sahədə iş yerlərinin sayı kifayət etmədikdə yaranan işsizlikdir. Bu 

növ işsizlik uzunmüddətli xarakter daşıya bilər, çünki işçilər öz bacarıqlarını yeni iş tələblərinə 

uyğunlaşdırmaq üçün əlavə təhsil və ya təlim keçməli ola bilərlər. Struktur işsizliyin 

səbəblərindən biri texnologiyanın sürətli inkişafıdır (elmi-texniki tərəqqi, ETT), çünki bu proses 

müəyyən iş yerlərini köhnəlmiş hala gətirir və ya işçi qüvvəsinin yeni bacarıqlar tələb edən 

sahələrə keçməsini tələb edir. Məsələn, avtomatlaşdırma nəticəsində zavod işləri azaldıqda, 

struktur işsizlik artar. 

3. Dövrü işsizlik – Ümumiyyətlə, cavabınızda qeyd olunmasa da, bunu əlavə etmək vacibdir. Bu 

işsizlik iqtisadiyyatın ümumi vəziyyətindən asılı olaraq meydana çıxır. Məsələn, iqtisadi 

durğunluq və ya böhran zamanı iş yerlərinin azalması nəticəsində dövrü işsizlik artır. Bu işsizlik, 

adətən, iqtisadi aktivlik azaldıqda müşahidə olunur və qısamüddətli ola bilər, lakin iqtisadiyyat 

bərpa olunduqda azala bilər. 

4. Mövsümi işsizlik (istəyə görə əlavə): İlin müəyyən fəsillərində bəzi sahələrdə iş yerlərinin 

azalması nəticəsində yaranan işsizlikdir. Məsələn, kənd təsərrüfatı və ya turizm kimi sahələrdə 

bu işsizliyə rast gəlinir. 

 

73. İşsizlik dərəcəsinin hesablanması əsasında məsələni həll edin. 

Tutaq ki, Əmək Statistika Bürosunun məlumatlarına əsasən ölkədə işsizlərin sayı 8 milyon nəfər,  

işləyənlərin sayı isə 72 milyon nəfərdir. Bu statistik məlumatlara əsasən işsizlik səviyyəsini (dərəcəsi) 

hesablayın. 

 

Cavab: İşsizlik dərəcəsinin hesablanması iqtisadiyyatın işsizlik səviyyəsini ölçmək üçün istifadə olunan 

mühüm göstəricidir. Bu göstərici adətən faizlə ifadə olunur və aşağıdakı düsturla hesablanır: 

İş𝑠𝑖𝑧𝑙𝑖𝑘 𝑑ə𝑟ə𝑐ə𝑠𝑖 =  
İş𝑠𝑖𝑧𝑙ə𝑟𝑖𝑛 𝑠𝑎𝑦𝚤

İşç𝑖 𝑞ü𝑣𝑣ə𝑠𝑖
 ∙ 100 

İşləyənlərin sayı – 72 milyon 

İşsizlərin sayı – 8 milyon 

İşçi qüvvəsi = İşləyənlərin sayı + İşsizlərin sayı 

İşçi qüvvəsi = 72 + 8 = 80 milyon 

 

İş𝑠𝑖𝑧𝑙𝑖𝑘 𝑑ə𝑟ə𝑐ə𝑠𝑖 =  
8 𝑚𝑖𝑙𝑦𝑜𝑛

80 𝑚𝑖𝑙𝑦𝑜𝑛
 ∙ 100 = 10% 



 

 

 

 

74. Səmərəli əmək haqqı nəzəriyyəsini izah edin. 

 

Cavab: İş axtarışı, minimum əmək haqqı qanunları, və həmkarlar ittifaqlarından əlavə iqtisadiyyatda 

işsizliyin mövcud olmasının dördüncü səbəbi, səmərəli əmək haqqı nəzəriyyəsi vasitəsilə əsaslandırıla 

bilər. Bu nəzəriyyəyə görə, əmək haqları tarazlıq səviyyəsindən yuxarı olduqda, işçilər daha səmərəli 

fəaliyyət göstərir. Bu səbəbdən, hətta artıq işçi qüvvəsi olduğu halda belə, əmək haqlarının yüksək 

olması firmalar üçün səmərəlidir. 

Səmərəli əmək haqqları işçilərin məhsuldarlığını artırmaq məqsədilə firmalar tərəfindən ödənilən 

tarazlıq səviyyəsindən yüksək olan əmək haqlarıdır. Bu nəzəriyyəyə görə, əmək haqları tarazlıq 

səviyyəsindən yuxarı olduqda, firmalar və işçilər daha səmərəli fəaliyyət göstərir. Səmərəli əmək haqqı 

nəticəsində meydana çıxan işsizlik, müəyyən mənada, minimum əmək haqqı qanunları və həmkarlar 

ittifaqları nəticəsində meydana çıxmış işsizliyə bənzəyir. Hər üç halda, işsizlik əmək haqqının əməyin 

təklif həcmi ilə, əməyin tələb həcmini tarazlaşdıran səviyyədən yüksək olması nəticəsində meydana çıxır. 

Lakin, burada çox əhəmiyyətli fərq də mövcuddur. Minimum əmək haqqı qanunları və həmkarlar 

ittifaqları, firmaların işçi izafiliyi yarandığı halda, əmək haqlarını azaltmasının qarşısını alırlar. Səmərəli 

əmək haqqı nəzəriyyəsinə əsasən, əmək haqlarının tarazlıq səviyyəsindən yuxarı saxlanılması firmalar 

üçün səmərəli olduğundan firmalar üzərində belə məhdudiyyətə bir çox halda ehtiyac yoxdur. Səmərəli 

əmək haqqının müxtəlif növləri var:  

İşçinin sağlamlığı  

Səmərəli əmək haqqı nəzəriyyəsinin ilk növündə, əmək haqqı ilə işçinin sağlamlığı arasındakı əlaqəyə 

xüsusi diqqət yetirilir. Yaxşı məvacib alan işçilər yaxşı qidalanır və yaxşı qidalan işçilər daha sağlam və 

məhsuldar olurlar. Firmalar aşağı əmək haqqı verməklə sağlamlığı və məhsuldarlığı aşağı olan işçilərə 

sahib olmaqdansa, yüksək əmək haqqı verməklə daha sağlam və məhsuldar işçilərə malik olmağın 

mənfəətli olduğunu düşünə bilər. Səmərəli əmək haqqının bu növu ABŞ kimi varlı ölkələrdəki firmalara 

aid deyil. Belə ölkələrdə tarazlıq qiymətindəki əmək haqqı lazimı şəkildə qidalanmaq üçün artıqlaması ilə 

kifayət edir. Bu növ qidalanmanın ümumi şəkildə problem olduğu az inkişaf etmiş ölkələrə aid edilə bilər. 

Məsələn, bir çox kasıb Afrika ölkələrinin şəhərlərində işsizliyin həcmi böyükdür. Bu ölkələrdəki firmalar 

əmək haqlarının azaldılmasının işçilərin sağlamlığı və məhsuldarlığına mənfi təsir göstərəcəyindən 

ehtiyat edirlər. Yəni, qidalanma ilə bağlı narahatlıq, artıq işçi qüvvəsinin olmasına baxmayaraq firmaların 

nə üçün əmək haqlarını azaltmamasını izah edir. 

İşçi dövriyyəsi  

Səmərəli əmək haqqı nəzəriyyəsinin ikinci növündə, əmək haqqları ilə işçi dövriyyəsi arasındakı əlaqəyə 

xüsusi diqqət yetirilir. İşçilər müxtəlif səbəblərdən (başqa firmalarda işə girmək, ölkənin digər bölgələrinə 

köçmək, işçi qüvvəsini tərk etmək və s.) öz işlərini tərk edir. Onların işi tərk etməsinin tezliyi onların 

qarşılaşdığı təhrikedici faktorlardan, o cümlədən, işi tərk etməyin faydaları və işdə qalmanın 

faydalarından asılıdır. Firma öz işçilərinə nə qədər yüksək əmək haqqı versə, daha az işçi işi tərk etmək 

qərarına gələr. Beləliklə, firma yüksək əmək haqqı verməklə işçiləri arasında dövriyyəni azalda bilər. 

Dövriyyənin firmaları narahat etməyinin səbəbi yeni işçilərin işə götürülməsi və öyrədilməsinin firma 

üçün baha başa gəlməsidir. Bundan əlavə, öyrəndikdən sonra da yeni işçilər, təcrübəli işçilər kimi 

məhsuldar olmur. Bu səbəbdən, yüksək işçi dövriyyəsinə malik firmalar daha böyük istehsal xərclərinə 

məruz qalır. Firmalar işçi dövriyyəsini azaltmaq məqsədilə tarazlıq səviyyəsindən yüksək əmək haqqı 

ödəməyi səmərəli hesab edə bilər. 

İşçinin səyləri 

Bunövdə, əmək haqqı ilə işçinin səyləri arasındakı əlaqəyə xüsusi diqqət yetirilir. Firmalar öz işçilərinin 

səylərini müqayisə edərək, işini başdansovdu yerinə yetirdiyi aşkar edilən işçiləri işdən qovurlar. Lakin 

işçilərə nəzarət baha başa gəldiyindən və mükəmməl olmadığından başdansovdululuğa yol verən 



işçilərin hamısını aşkar etmək olmur. Firmalar bu problemə tarazlıq qiymətindən yüksək əmək haqqı 

verməklə cavab verə bilər. Yüksək əmək haqları işçilərin öz iş yerlərini qorumaq üçün daha ehtiyatlı 

olmağa vadar edir və onlarda bütün səylərini istifadə etmək istəyi oyadır. Əmək haqqı tələb və təklifi 

tarazlaşdıran səviyyədə olduqda işçilərin daha səylə çalışması üçün səbəb olmur, çünki onlar işdən 

qovulduqdan sonra eyni əmək haqqı ilə tezliklə iş tapa bilərlər. Beləliklə, firmalar tarazlıq səviyyəsindən 

yüksək əmək haqqı verməklə işsizliyə səbəb olur və işçilərin öz işini başdansovdu görməməsi üçün stimul 

yaradır.  

İşçinin keyfiyyəti 

Səmərəli əmək haqqı nəzəriyyəsinin dördüncü və sonuncu növündə, əmək haqqı ilə işçinin keyfiyyəti 

arasındakı əlaqəyə xüsusi diqqət yetirilir. Firma yeni işçiləri işə götürərkən iş üçün müraciət edənlərin 

keyfiyyətini tam qiymətləndirə bilmir. Yüksək əmək haqqı verməklə firmalar öz iş yerlərində daha yaxşı 

işçiləri cəlb edə bilir. 

 

 

75. Açıq və qapalı iqtisadiyyat arasındakı fərqi izah edin. Açıq iqtisadiyyatda ticarət defisiti, ticarət 

profisiti və balanslı ticarətin olması şərtlərini izah edin. 

 

Cavab:  

Açıq və qapalı iqtisadiyyat arasındakı fərq: 

Qapalı iqtisadiyyat – Bu, beynəlxalq ticarət və xarici əlaqələri olmayan bir iqtisadiyyatdır. Qapalı 

iqtisadiyyatda ölkə yalnız daxili istehsal və istehlakla məşğul olur, heç bir ticarət əlaqəsi və xarici alıcılar 

və satıcılarla mübadilə olmaz. 

Açıq iqtisadiyyat – Bu cür iqtisadiyyatda isə ölkə dünya ilə sərbəst şəkildə ticarət edir. Yəni, ölkə həm 

ixrac edir, həm də idxal edir, başqa ölkələrdən mal və xidmətlər alır və satır. Bu, ölkəyə başqa ölkələrdən 

gələn sərmayə, texnologiya və işçi qüvvəsi kimi imkanlar qazandırır. 

 

Açıq iqtisadiyyatda ticarət balansı: 



• Ticarət balansı – Bir ölkənin ixrac etdiyi əmtəə və xidmətlər dəyəri ilə idxal etdiyi əmtəə və 

xidmətlər dəyəri arasındakı fərqi göstərir. Ticarət balansı müsbət (ixrac çoxdur) və ya mənfi 

(ixrac azdır) ola bilər. Bu, ölkənin dünya bazarında nə qədər "satıcı" və ya "alıcı" olduğunu 

göstərir. 

• Ticarət profisiti – Əgər bir ölkənin ixrac etdiyi əmtəə və xidmətlər dəyəri, idxal etdiklərindən 

çoxdursa, bu vəziyyət ticarət profisiti adlanır. Yəni, ölkə daha çox mal və xidmət ixrac edərək 

xaricdən daha çox pul alır. Bu halda, ölkənin ticarət balansı müsbət olur. 

• Ticarət defisiti – Əgər bir ölkə daha çox mal və xidmət idxal edirsə və ixracı bunun arxasınca 

gəlmirsə, bu vəziyyət ticarət defisiti adlanır. Yəni, ölkə xaricə mal satmaqdan daha çox mal alır 

və nəticədə pul çıxarır. Bu halda, ticarət balansı mənfi olur. 

• Balanslaşdırılmış ticarət – Bu vəziyyət, ölkənin ixrac etdiyi əmtəə və xidmətlərin dəyəri ilə idxal 

etdiyi əmtəə və xidmətlərin dəyəri tam bərabər olduğu zaman yaranır. Bu halda, ölkənin ticarət 

balansı sıfır olur və bu vəziyyət balanslaşdırılmış ticarət adlanır. 

 

 

 

 


